
ZÌRTÎRTU KAIHHRUAINA HMÁN DÂN TÛR 
 

Dàpchhuak a, Nùna Bél leh Tûra Chàwhphûr 
Hê Puitling Zìrlai Kaihhruaina hetianga kalpuina hian—dàpchhuak a, ti chhín a, nùna bél 

tûra member-te a chàwhphûr ngei kan beisei.  Zìrtîrtu puala kâr tin zìrlai buatsaih hian kâr tluana 
zui tûr, Inzìrtîrna Kalphúng Pângngai kha a zui tho, chûngte chu: 
1.  Engati nge hê zìrlai hi ka tân a pawimawh? (Chàwhphûrna); 
2.  Enge Pathian Thû a\anga ka hriat \ûl chu? (Dàpchhuah); 
3.  Engtín nge Pathian Thû a\anga ka zìr chhuah chu ka tìhchhín theih ang? (Nùna bél); 
4.  Ka thíl zìr chhuah chu engtín nge ka tih ang? (A Taka Nùnpui). 

Zìrtîrtu hmánhlèl deuh, kâr tluana lo ìnpuahchàh \ha hmán lote tân pawh áwlsam taka zìrtîr 
theihna tûrin ‘Zìrlai Kàihtãwi’ tìh hi a thúpui fûn kìm takin a awm tho bawk. 

Inzìrtîrna Kalphúng Pângngai chîk zâwka bìhna leh, zìrtîrtuten an tìhdãn tûr hmángte pawh 
târlan nghâl a ni: 
 
Rahbí 1-na—Chàwhphûr:  Zìrlaiin member-te nùna awmzia a neih zâwk theih nân zìrlai thú 

tùm bulpui leh an thil paltlang tawhte dàwhzáwm ni se. ‘Engati nge hê zìrlai hi ka tân a 
pawimawh?’ tìh zàwhna chhâng fel thei tûrin \ànpui ang che. 

 
Ràhbí 2-na—Dàpchhuah:  Zírlaiten zìrlai thú tùm bulpui an manthiam theih nân Bible a\anga 

thíl hriattîr ãwmte hrìlh la (Chûng zîngah chuan zìrlaia tãrlan chhûnga a mihring te, an 
dìnhmùn te, an hnam nùnphúng te, a ram hmêlhmáng àwmdãn te, chuta thílthleng, 
ìnnghírnghona ang chîte leh thíl dang pawh a tel thei ang). ‘Pathian Thû A\ang Hian Enge Ka 
Hriat |ûl?’ tìh chhâng thei tûrin \anpui ang che. 

Ràhbí 3-na—Nùna Bél:  Ràhbí 2-naa bengvãrna thû an hriatte chu nùna bél tûra remchãnna an 
neihte hmáng \angkai tûrin ti la. Hei hi thíl pawimawh tak a ni, bengvãrna thû ngáwt hi 
Kristaa \hanlénna mìn neihtîr tûrin a tâwk lo. Zírlaite chuan ‘Ka Thíl Zìr Tâkte Khá Engtín 
Nge Ka Nùnah Ka Bél Ang?’ tìh an chhãn theihna tûra \anpui tûr an ni. 

 



Ràhbí 4-na—A Taka Nùnpui:  A tãwp berah chuan zírlaite chu, “Thú hrétûte mai ni lova, tìtûte 
ni zâwk,” (Jakoba 1:22) tûrin fùih la.  An thíl zìrte chu mahni nùna bél tûrin sâwm ang che. 
Hetiang ràhbí zuina hian mìmal leh a huho pawhin thíl dàpchhuak leh mahni ngaihdãn tãrlan 
theihna tûra remchãnna a siamsak \hîn a ni.  Chutiang thil zawng zawng chuan zìrlaite chu, 
“Pathian |anpuina Zârah, tûnkâr zìrlai ka zìr tâk hi engtín nge ka tìh ang?” tìh ngaihtuahna a 
nèihtîr dâwn a ni. 
Sàwihona kaihruaitûten hêng ràhbí pali chhûnga mîte hi hmanruaa hmangin, an pâwl 

member-te chu: an nùna thílthleng sawichhuah nuam tìhna nei a, zìrlai chhûnga Bible thûte hriat 
chian lehzual dùhna neiin, nîtìn nùn nêna ìnrem a, a taka nùnpui tûrin a chàwkphûr dâwn a ni. 
 
Tûn kuartar zìrlai kàihhruaina ziaktute:  
1.  Zìrlai Kàihtâwi  and Inzìrtîrna Kàlphúng, zìrlai 4 leh 5: Cheryl Des Jarlais, freelance 

writer, Ringgold, Georgia, U.S.A.  
2.  Inzìrtîrna Kàlphúng, zìrlai 1, 2, and 3: Alan Hecht, librarian, Rebok Memorial Library, 

General Conference of Seventh-day Adventists, Silver Spring, Maryland, U.S.A.  
3.  Inzìrtîrna Kàlphúng, zìrlai 6, 7, and 8: Nathan Brown, book editor and contributing writer, 

Signs Publishing Company, Warburton, Australia.  
4.  Inzìrtîrna Kàlphúng, zìrlai 9, 10, and 11: Dwain Esmond, editor, Insight magazine, 

Review and Herald® Publishing Association, Hagerstown, Maryland, U.S.A.  
5.  Inzìrtîrna Kàlphúng, zìrlai 12 and 13: Fylvia Fowler Kline, freelance writer, Medford, 

Oregon, U.S.A.  
 
ZÌRLAI-01—Zìrlai Kàihtâwi—January 7, 2012 
Châng Thlàn:  Juda 20, 21.  
Zírlaite Tân:  
Hriat Tûr:  Pathiana Mi Pathum hriatthiâm thèihna tûr Bible thúpui tlângpuite târlan.  
Vèi Tûr:  Pakhata Pathum lénzia, ìnphànzáwm táwn dân, leh fèl taka thàwhho dân thûk taka lo 

zàhthiâm. 
Tìh Tûr:  Pâ, Fapa leh Thlarau Thianghlím chìbaibûk.  
Thúpui |hèn:   
 I.  Hriat Tûr:  Pakhata Pathúm 

A.  Engtín nge Pâ, Fapa leh Thlarau Thianghlím chu khawvêl lungphûm a nìh lai a\ang tawh 
a kan tân an lo thàwhho tawh dân?  

B.  Kristâ Pathianna chu Chanchin |hà bûte hian engtín nge an sawi a, an lo entîr?  
C.  Engtín nge Pathian Lehkhathûte hian Pathiana Mi pathumte a hrang \héuha awm an nìhna 

leh thàwkho, \angrual an nìhzia an lo sawi?  
II. Vèi T<r: Thíltìhthèihna leh Ropuina  

A.  Pathiana Mi pathumte nìhna engte chuan nge thìnlúng taka zàhna, \ìhna leh châwimâwi 
dùhna rilrû chàwktho \hîn?  

B.  Engtín nge chhandam kan nìh nâna Pâ, Fapa leh Thlarau Thianghlím \anhona sawinate 
hian Pathian chungah eng rílrû pú tûrin nge min chàwhthàwh \hín?  

C.  Pathiana Mi pathúmte nìhphúng engte chuan nge Amah nêna ìnlaichînna dùhawm zâwk 
nei tûra min tiphûr \hîn le?  

III. Tìh T<r:  Nangin I Phû Rêng E  
A.  Engtín nge Pathiana Mi pathúmte thàwhhona \hà tak chuan Pathian chu kan chìbaibûk 

phû rêng a nìhzia ngàihtuahna mìn nèihtîr?  
B.  Engtín nge Pathiana Mi pathúmte ìnkûngkàih leh ìnlaichîn tawn dân danglam bîk tak 

chungchâng hriatna chuan kan Pathian chìbaibûknaah hmasâwnna min thlénsak?  



KHÃIKHÂWMNA:  Vânlam khawvêl zâu chéna Siamtu Pathian nìhphúng tìnrêng hi keinî 
manthiam phâk ruâl a nìh lòh laiin, Pathian Lehkhathû chuan Pathianah chuan mi hrang 
pathúmte chu awmin, hnà chànvo hrang \héuh thàwk an ni tìh manthiam tûrin min \anpui a. 
Chuti chung chuan, Pakhat angin an thàwkho vék sî a ni. 
  

Inzìrtîrna Kàlphúng 
RÀHBÍ 1-NA—Chàwhphûr  
Thlarau |hànna Atâna Thú Bùlpui:  Bible chuan Pathian ìnpúmkhàtna thû min zìrtîr a, mahse 
chîk lehzuala zìrna chuan hê ìnpúmkhàtna hi, Mi hrang pathumte kâra ìnlaichînna nung a ni tìh 
a târlang. 
 
ZÌRTÎRTÛTE PUÂL:  Mi tamtak chuan Pathiana Mi pathum thúrín hi thúrûk hriat phâk lòh 
angin emaw, ‘rínna chungchânga’ thúrín hlamchhiah mai tûr chî angah emaw an ngai. Hê 
thúrín hi a nìhna tak kan manthiam chuan, Pathian nìhphúng bâkah, Amah kan rínna 
hriatthiamna thûk zâwk min pe thei a ni tìh uar takin sawi la. Kristian thúrín tam tak 
lungphûmte pawh hi Pathian nìhphúng Trinity thúrín kan manthiam dâna ìnnghàt hi a ni 
tlângpui rêng a ni.  
 

Atomic theory [sawi dân ang chuan], thíl engpawh mai hi ‘atoms’ kan tìh mai tê tak tê tê 
chhiânsên ruâl lòh ìnhlâwm khâwm a ni tìh hi tûnlai thiâmna (science) lungphûm ber pakhat a ni 
hial âwm e. Grik mifing pakhat, Democritus (circa 450 B.C.) khân, thíl \henhran leh phèl dàrh 
theih lòh sawi nân atomos tìh \awngkam hi a lo chhér chhuak a. Anî ríndân chuan, atom chu thíl 
tê tham, hmùhtham ruâl lòh khàwpa tê, mahse a ìntêlkhâwm tâka kan chhèhvêl thíl kan hmùh 
theihte lo ni ta hi a ni.  

Tûn khaw hnû deuh fêa scientist-ten Democritus-a thúpui chu an hmùhchhuah thàr leh a, an 
han bìhchiân tâkah chuan thíl thár eng eng emaw an hmùhchhuah belh ta zêl a. Atom, chu thíl 
hlâwm khat chu a ni nachungin, thíl chì hráng hráng [electon, neutron, proton] ìnkûngkàihna eng 
emaw tak neia awm tlâng chu a ni lawi sî a ni. Protons rìngáwt chu ‘electrons’ tel lo chuan 
“atomic” a ni ngáwt bîk lova, chutiangin ‘electrons’ pawh chu ‘protons’ tel lo chuan ‘atomic’ 
chu a ni ngáwt bîk chuâng lo. Hêng thíl pathúm zînga a enga pawh chu a kim lo a nìh chuan 
‘atom’ a ni lo a ni mai.  

Chutiang deuh chiah chuan, Bible-a Thúthlúng Hlúi chuan Pathian chu Pakhat a ni tìh min 
hrìlh a; mahse chîk lehzual zâwka kan bìh chuan, hê thíl pakhatah hian Mi hrang pathúmte chu 
ìnlaichînna fel tak neiin a lo awm reng mai tìh kan hmù ta zêl a, An Pathúm chuan Pathian an ni 
\héuh a, chatuan mî an ni \héuh bawk sî a ni. Atom chu hlâwm khat a ni chúngin, tûnah chuan 
\hen hràn dânte an lo thiam ta zêl a, mahse Pathiana Mi Pathúmte nìhna erawh hi chu \hènhràn 
thèih a ni vê lo. 
 
Sàwiho Tûr:  Pathian Pakhata Mi Pathúm nìhna ang chî phúr chhuak thei entîrna eng thíl dangte 
nge kan khawvêlah hian kan hmùh theih ang le?  
 
RÀHBÍ  2-NA—Dàpchhuàh 
ZÌRTÎRTÛTE PUÂL:  Bible-in Pathian Pakhat, A nìhphúng pawh Hebrai \awnga ‘echad,’ 
keinin ‘pumkhat’ tia kan lehlìn tâk hi min hrìlh a. Chutichungin, a tîr phat a\angin landân 
hmang chi hrang tam tak nei Pathian a nìhzia chu min hrìlh nghâl bawk. Thúthlúng Hlui 
lamin Pathian Púmkhat a târlan dân hi thíl mal pakhat chauh sawina lam âiin, tùm 
thúhmùn leh nìhna ziarâng thúhmùn zâwk a nìhna lam hi sawi uâr ang che. Chûbâkah, 
Pathian Pumkhat nìhdân hi chu pathian tamtak awma rínna ang chî nên ngàihfín chî a ni 



lo tìh sawi uar tel bawk ang la. Thúthlúng Hlúiin Pathian Pakhata Mìhrang awm thû leh 
Thúthlúng Thárin Pumkhat, \angrual an nìhzia a zìrtîr hi sawi chiang bawk ang che.  
 

ZÌR ZÂUNA 
I.  Pathiana Mi Pathumte Inpumkhatna (Deuteronomi 6:4.)  

Deuteronomi 6:4 chuan Pathian chu ‘Pakhat’ a nìh thû min hrìlh a. Engati nge hei tak mai hi 
a pawimawh viau? Kan zînga tam zâwkte hi chuan hmânlai Israelte chhèhvêla pathian tam tak an 
neihzia bâkah, pathian tam tak awm chungchâng Latin \awnga sawina ‘pantheons’ tih hi tlêm 
chu kan lo hre nual tawhin a rinawm e. Mahni ánpuia min Siamtu Pathian chu mîten a lo mang 
nghìlh tâkah chuan, an ngaihruat dân ang angin pathiante chu an lo siam ta mai \hîn a ni.  

Chutianga pathiam lím chi hrang hrang an siamte chu, mi chi hrang leh pâwl hrang hrangte 
chu ìnthliâr awlsam nân biak bîk an lo nei ta \héuh mai a. Chûng chu hnam emaw chhûngkaw 
pathian emawte pawh an ni thei. A nìh lòh vêk leh ngaihsân leh nìh vê châkzâwng, mi 
chungchuângte thiamna leh hnathawh ang chîte pawh a ni maithei. Thúthlúng Thár lamin a sawi 
angin, hotu pahnìh rawng bâwl kàwp a harsâ emaw, theih a ni lo emaw a ni; chutiangin tû 
pawhin dùhsàk deuh zâwk chu an nei deuh châwk a, chumi hnênah chuan thàwhlâwm hlán leh 
rímtui hâlte an ti \hîn. 

Lalte leh puithiamten thúnèihna an chàn tam deuh deuh khân, an hún laia lal in ang deuhin an 
sakhaw biakna hmúnte chu pathian lím hrang hrangtein an tikhat a. Chûng pathian hrang tam tak 
zînga anmahnî dùhthlan, a khawi ber emaw chu pathian dangte remtìhna ngêia an chunga lal bîk 
angin an siam ta \hîn a. Mahse Hebrai thúmal echad tìh chuan chutiang chu a kâwk vê lo va, 
hmân lai mîten pathian hrang tam tak an nèih ang kha a kâwk vê lo.  

Thâwkkhúmna changa Bible ziaktûte khân, Pathian chu Pakhat a ni tìh an hriat avângin, 
pathian hrang tam tak nèih ang chî chu an hnâwl a. Mahse chu Pakhat nìhna chu chhiarkàwp 
dâna thíl mal khat, ‘pakhat’ sawina ang chî a kâwk sî lo. Bible-in a târlan Pathian hi chu a 
danglam a ni! Chû a danglam bîkna ngáwt chu chìbaibûk phû a nìhna chu a ni chuâng lova; 
danglam bîkna ngáwt chu chìbaibûk chhan tûr chu ni dâwn se, vûr zia leh kan kùtziate pawh hi 
chìbai bûk tûr a ni vê mai dâwn a ni.  
 
Ngàihtuàh Tèh:  Hmânlai mî pathian tamtak neite angin, pathian dangte chu kan dàp chhuâk vê 
thei kher lo pawh a ni thei a, mah se pathian dangte chu Pathian tak âia sângah kan dàh lo thúng 
a ni lâwm ni? Engtín nge chû chuan A chunga kan rínàwmna leh rílrù sakhata min àwmtîr \hín? 
Pathiana Mipathumte ìnpumkhatna leh tùm thúhmùn an nìhna a\angin enge kan zìr chhuah theih 
ang? Johana 17:22.  
 
II. Kenosis (Filipi 2:6–8.)  

Zìrlai note-in a sawi ang khân, Trinity chungchânga rínhlèlhna awm pawh hi Kristâ 
pathianna chungchângah a ni deuh tlângpui a. Kristian zìrtîrna tluâng pângngai ang chuan, kùm 
(AD)  zabí khatna laiah khân, Roman Lalram bial khàtah, Pathian chu Isua Krista-ah khân 
Mìhring-ah a lo chang a. Mi suaksuâl ber anga râpthlâk taka tìhhlúm niin, ní thùm nîin A lo 
tholeh ta a ni.  

Paula’n a sawi angin (1 Korin 1:22–25), hê thúdìk hi mi tam takte chuan an pawm thiam thei 
lo. Bible thûte hrethiama ìnngai, Judate pawh khân ringtu Kristiante chu, kal dìk lo leh kalsual 
angin an ngai hial a nìh kha. A ni rêng a, Messia a lo kal a, mahse an beisei ang zâwngin a lo kal 
ta sî lo. Greek-hote chuan, khawvêl fínna tìnrêng hi an hnam fínna atân an senglûtin, an pawm 
thiam zêl mai a, chuti chungin, hê thíl hi chu dìk lo leh fínthlâk lòh takah an ngai sî a ni. 

Kristiante méuh pawhin hê thû hi chu pawm hársâ an ti hlê sî a ni. Kristian zìrtîrna dik lo lo 
chhuak pawh, Kristâ pathianna, a bîkin tlánna thûah hian a ni deuh zêl mai. Chutiang pâwl, 
‘Ebionites’ an tìhte chuan ‘Isua kha mìhríng mai a ni a, a \hà berah zâwlnei a ni lék ang’ tiin an 



zìrtîr a. Midangte làh chuan, ‘Isua kha Pathian dìk tak a ni a, hê leia rawng A bâwl lai pawh khân 
mìhring hmêlpûin A lang mai a ni zâwk. Chû pawh chu kros-a tuâr tûr chauha lo lang a ni’ tiin 
an zìrtîr. Chutiang zâwnga thlîrna chu ‘docetism’ an ti a, Grik \awng bul lamah chuan ‘anga 
lang’ tìhna ang vêl a ni. Arianism pawhin Krista chu  pathian ‘ang deuh’ a ni a, ‘mahse Anî chu 
thílsiam a ni’ tiin an zìrtîr.  

Hetiang zìrtîrna dìk lo zawng zawngte lo chhuahna bul chu, tìrhkòhte leh Chanchin |ha bù 
palîten an puân, thútluâng leh hriatthiam theih tak tûr Kristâ pathianna te, mìhring chànna te leh 
tlánna thûte hi, thíl thúrûk ril anga ngaia a hrìlhfiahna tûr an duân chhuah a\anga lo chhuak vék a 
ni. Mahse hêng ‘thúhár’ tia an sawi hi, sawifiah an tùmna hian Chanchin |hà dìk thíltìhtheihna 
chu a nuaibo zâwk sî a. Krista kha mìhríng chauh lo ni ta se, engtín nge A ìnhlánna kha kan 
hlâwkpui theih ang? Zìrtîrtu fìng tak, a chungchâng dìk lo taka rêlsakna huaisen taka hmachhàwn 
tû ang chauh a ni dâwn a sîn! Kros chunga tuâr ang chauh lo ni ta se, eng awmzia nge a nèih 
ang? Pathian tàk nì lovin, angel chungnung deuh emaw lékte lo ni ta se, engtín nge A thìhna leh 
thàwhlehna chuan Pathian chunga thílsual tìhte a tlâk thèih ang nî?  

Chumi kàlh zâwnga tìrhkòhte zìrtîrna chu, Krista kha, kawng engkímin Pathian a ni a, mahse 
A dìnhmùn leh nìhna sâng tak chu hlîpin, Mahnî a ìntiruak (Greek kenosis) a, thí khàwp hiala thú 
zâwmin, kros-a thìhna ngêi chu A tuâr ta a ni. Engkima engkim lo ni tawh \hîn chu, kan zâa min 
hmangaihna avângin, engmah lovah A ìnsiam ta a ni. Chû chu i hriat chuan, chanchin \hâ chu i 
hria a ni mai.  
 
Ngàihtuàh Tèh:  Engati nge Isua Kristâ nìhphúng dìk tak leh A pathianna dìk taka hriatthiamna 
hi, min chhandamna tûra A nùn, thìhna leh thàwhlehna manthiam nân a \angkai viau?  
 
RÀHBÍ  3-NA—Nùna Bél  
ZÌRTÎRTÛTE PUÂL:  Pathian Pakhata Mipathum chungchâng dìk taka hriatthiam a 
pawimawhzia member-te manthiamtîr nân a hnuaia zàwhnate hí hmang \angkai ang che. 
 
Ngàihtuàh Tûr Zàwhnate:  
�Bible ziaktûten Pathian chu Pumkhat tìh chungchâng an sawi awmzia hi enge ni-a i ngàih? 
Engati nge chû Pumkhat nìhna chu a pawimawh viau?  
�Pathiana Mipathum chungchâng mîten rínhlèlh deuhna an neih rêng rêngin, Kristâ pathianna 
chungchâng a nìh deuh zêl chhan chu enge ni-a i rín? Engati nge Krisâ pathianna chungchâng hi, 
Bible-in chiang taka a sawi bâkah, khawvêl chanchina a taka thléng ngêi a ni chungin, pàwm 
thiam mai a hársàt \hín? 
  
Nùna Bél Tûr Zàwhnate:  Pathiana Mipathum (Trinity) leh ìnpúmkhàt an nìhna chungchâng 
thúrín kan zìrna a\angin, kan mimal nùn, chhûngkua leh kòhhrana Pathianin min dùhsak eng thíl 
nge kan zìr chhuah theih ang?  
 
RÀHBÍ 4-NA  
ZÌRTÎRTÛTE PUÂL:  Tûn kâr chhûngin nang leh in pâwlte chuan Trinity thúrina Pathian 
chu mi hrang hrang, mahse Pumkhat ni sî an nìhna pawimawhzia in lo zír ta a. A hnuaia 
tìhtûrte hi in pâwl member-ten zirzâuna leh thlarau lama \hàn zêlna an nèih nân in hmang 
\angkai thei dâwn a ni.  
 
Tìhtûr 1:  Pathian Pumkhat nìhna Bible-in a zìrtîr hi A danglam bîkna pawimawh tak chu a ni 
rêng a. Eng màh, tû dang màh Pathian ang chiáh an awm lo.  

Thíl ziàhna tûr hmanrua chhàwp lâwk la, Pathian danglam bîk riâunate sawiho záwk ula. 
(Pen leh lehkhapuan pawh in hmang \angkai thei ang.) Tichuan in pâwlte chu Pathian danglam 



riâunate ngàihtuahin, ziàhtîr zêl la. Chutah, kan chunga Pathian \hàtna leh ngìlneihna târlang thei 
thílte avâng chuan Pathian chu fàkho ang che u. Chutiang chu class bul\an nân emaw, khâr nân 
emaw in ti dâwn dâwn.  
 
Tìhtûr 2:  Pathian Inpúmkhatna thû Thúthlúng Hlúiin a zìrtîr tìh chu kan hre deuh \héuh hlawm 
âwm e, Thúthlúng Thár hian Fapa leh Thlarau Thianghlím chungchâng a sawi zúi bawk a. Chû 
chu a dìk rêng em? Thúthlúng Hlúi lamin Fapa emaw Thlarau Thianghlím emaw chungchâng a 
sawina châng entîrnate târlang tûrin in pâwlte chu zâwt la. Entîrna \henkhat chu:  Thlarau 
Thianghlím chungchâng Exodus 31:3; 1 Chronicles 28:12; or Joba 33:4; Kristâ lo lanna 
chungchâng Genesis 18:3; Daniela 7:13. Hêng chângte hi lo enlâwk tûrin a hmâ kârah pawh i 
hrìlh lâwk thei tho bawk ang chu!  
 
 
ZÌRLAI-02—Zìrlai Kàihtâwi—January 14, 2012 
Châng Thlàn:  Kolosa 1:16.  
Zírlaite Tân:  
Hriat Tûr:  Pathian chu Siamtu a nìhzia kan rínnain Bible zìrtîrnate, hêng ang Kross leh Lei 

Thár chéna kan thíl hriatthiam dân a ngháwng thèihzia sawiho.  
Vèi T<r:  Mimal taka min ngàihsàktu Siamtu [Pathian] rínnain nùn kan thlîr dânah danglamna a 

thlén nasàtzia hriat.  
Tìh T<r:  Pathian chu Siamtu leh Siamtharlehtu A nìhna páwm a, châwimâwi.  
Thúpui |hèn:   
I.  Hriat Tûr: Rínna Lungphûm  

A. Engtín nge Bible sawi Siamtu pàwmnain sual làka min chhandam tûra Pathian 
thíltìhtheihna manthiam tûra min \anpui \hín? 

B.  Engtín nge Pathian chu Vânlam khawvêl zâu (Universe) Siamtu leh Ní-sarih chhûnga 
Thílsiam manthiamnain Sabbath, thàwhlehna leh nakína kan lei khawvêl siamthàr lehna 
tûr rínna kawngah ngháwng a neih \hín?  

II. Vèi T<r: Tìhpàlh Nge Ruâhmàn Anga Siam? 
A.  Siamtu [Pathian] hnathàwh (kùtchhuakte) kan ngàihtuahin, engang zàhna, hlìmna leh 

fàkna thìnlung nge mìn pùttîr \hín?  
B.  Pathian ruâhmàn ang thlápa siam kan nìhna [tìhpàlh thíla lo awm vê mai nìh lòhna] hian 

Pathian chungah leh kan mìhríng puite chunga kan rílrù pùthmangah eng danglamna nge 
a siam?  

III. Tìh T<r: Pathian Siâm  
A.  Engtín nge hmangaiha khàt, mìmal taka laichînna nèihpui theih Siamtu chu kan 

châwimâwi \hàt thèih ber ang?  
B.  Engtín nge Pathian hian min siam lékfang ni lovin, min tlàn tûrin vân thílpêk \hà ber 

bérte chu min pe zâwk a ni tìh thû hian Amah kan chhânlêt dân a khàwih \hín?  
KHÂIKHÂWMNA:  Thílsiam chungchâng Bible sawidân rínna hian Engkimtithei Siamtu-Pathian 
kan kawmnaah cháuh ni lovin, Sabbath, Kros, thàwhlèhna leh thúrín dang tam tak kan manthiam 
dânah ngháwng a nei \hîn a ni.  
 

Inzìrtîrna Kàlphúng 
RÀHBÍ 1-NA—Chàwhphûr  
Thlarau |hànna Atâna Thú Bùlpui:  Pathian chu Siamtu a nìhna leh Amâ nungchang bâkah, 
Tlàntu A nìhna kan hriatna hi a ìnphiâr chiât a ni. 
 



ZÌRTÎRTÛTE PUÂL:  Pathian chu Siamtu a nìhna kan manthiamna leh A nungchang-mîzia 
bâkah, kan tâna thíl min tìhsak pawimawhzia lam hi sawi uar viau la. Thílsiamnaa A 
chêtdân leh chû chuan ngháwng a nèih dân dìk taka manthiamna a\anga Pathian 
chungchâng kan hriat bèlh zêl theih dân sawifiah ang che.  
 

Tûnlai scientist tam zâwkte hi chuan dik tûra ngàihruatna “methodological naturalism” an tìh 
chu an ríng tlângpui ta a. A awmzia chu, thílthleng tawh engkìm mai hi, tûnah a thleng mêk 
emaw, leilung khawvêl awmphúng vâng hian a la thléng leh dâwn emaw a ni vék mai a, mahswe 
chu chu ‘chunglam thíltìhtheihna’ (supernatural)” vâng chu a ni lovang tìh a ni. Hniâlkàlhtûte 
hian Pathian chu Siamtu, Túngnùngtu leh Tlàntu a nìhna hi an hnàr tlát avângin ‘Pathian awm rín 
lòh ìnzìrtîrna’ (methodological atheism) an tìh chu an kàlpui ta zêl a ni.  

Kan nîtìn nùnah leh kan chhèhvêl thíl rêng rêngah hian tlang taka Pathian lo chêtna han 
hmùh mai tûr a awm lêm lòh avâng hian, mi tamtak chuan chutianga hnialkàlhtûte thíl sawi 
pawh chu âwihawm viauvin an ngâi a. Keini Kristianten kan leilung leh chhèhvêl thíla Pathian lo 
chêtna ni ngêi tûra kan ngàih ang chîte pawh hi, leilung awmphúng vê rêng vânga lo thleng a 
nìhna bâk âwihawm taka sawi thiam a hár viau bawk sî a. ‘Methodological Naturalists’ an tìhte 
chuan tûna thíl awmdân hi thíl kalphúng vê rêng a nìh chuan, chutiang chu thíl awmdân 
pângngai rêng a lo ni kùmkhuâ tûrah an ngai bawk. Chutiang ngàihdân neitûte chu 2 Petera 3:4-
a ‘ringhlèltûte’ chungchâng a sawi: “Thíl tìnrêng hi siam \antìrh atâ thíl chu a awmdân pângngai 
rengin a la awm a lâwm!” tìh ang kha an ni ber mai.  

Hei hi dìk tûr chuan, Methodological Naturalist-te chuan hún an mamawh hnem hlê dâwn 
bâkah; kan chênna khawvêla thíl tìnrêng mai chu, a thlèn dân tûr ang taka thiâm taka ruâhmàn 
lâwk khiâu khiâu a ngai ngêi bawk ang. Methodological Naturalist-ten hmùhlâwk lòha thíl thléng 
anga an sawi laiin, Seventh-day Adventist Kristiante erawh chuan Siamtu ngìlnei kùt a\anga kan 
khawvêl siam a nìh khân a \hàfamkim thláp a—mahse sualnain khawvêl chu a tìkhawlo zo ta tìh 
an hre sî a ni. Sual lùh hmâ dìnhmùna awmtîrlehtû tûr Tlàntu chu kan nghâk mêk a ni.  
 
Sàwiho Tûr:  Bible-in khawvêl a thlîr dân a\ang chuan ‘engtín tín emaw khawvêl leh a chhûnga 
thílte chu an lo awm pàlh vê mai’ tìh hi chu ìnkàlh tak a ni. Sâm phuahtûin “Vânte khian Pathian 
ropuizia chu a puângchhuak a, boruak zâu tak khian A kùtchhuat chu a lantîr \hîn” (Sâm 19:1) a 
tìh laiin, leilung awmphúng hi engangin nge kan hmùh vê?  
 
RÀHBÍ  2-NA—Dàpchhuàh 
ZÌRTÎRTÛTE PUÂL:  Thúthlúng Hlúi leh Thára a sawi Pathian hi manthiam tûra Thílsiam 
pawimawhna uar takin sawi la. Hê thíl ìnlaichînna Thúthlúng Hlúia a lo awm hi a màk lo. 
Bible-in zàwhna a chhân hmasakber chu, engtín nge kan lo awm a, enge a chhán tìh hi a ni. 
Thúthlúng Thár lama tlánna thû lungphûm pawh chu Thílsiamna hi a ni tlat mai. Hei hian 
Thúthlúng Hlúi Pathian leh Thúthlúng Thár Pathian chu danglam emaw, hrang emaw 
anga ngàihdân awm chu a \hiat bawk a ni.  
 

ZÌR ZÂUNA 
I.  “Thíl Zawng Zawng” (Kolosa 1:16.)  
 

Thúthlúng Hlúi leh Thár lam pawh hian, Pathianin khawvêl zâu hi a siam lo a ni ang tîa 
ngàih thèih tûr zâwngin engmah sawi a nei lo. Israel leh an chhèh vêla chêng hnamte pawh khân, 
khawvêl zâu hian siamtu emaw, siamtûte emaw chu nei tûrin an ngâi \héuh a. Hêng mifing 
\henkhat, Epicurus-a leh a \hùihruaite zînga Lucretius-te ang kha chuan, khawvêl zâu hi mahnîa 
chatuana awm, mahnîa-famkim, a nìhphúng pawh danglam ngai lo angin an ngai thúng.  



An danglamna pawimawh lai tak chu, Bible chuan ‘thíl zawng zawngte \obul chu Pathian a 
ni’ tìh a zìrtîrna hi a ni. Sakhaw \henkhat leh zìrtîrna thúríl \henkhat—khâng ang Platonism—
kha chuan khawvêl leilung leh rùhrêl vêl hi chu ‘Demiurge’ an tìh chuan siam niin an ngai a. 
Greek \awnga a awmzia chu, kùt thèmthiam emaw, thíl siamthiam emaw sawina a ni. An sawi 
dân chuan hê ‘demiurge’ tak hi chuan leilung rùhrêl vêl tak chu a siam lo va, mahse tûna an 
awmphúng leh chêtdân hmang ang tûr hian fing takin a rem khâwm ta niin an sawi. Kan tûnlai 
húna khawvêl zâu chéna thíl dùhthúsâm chiah lo laite hi chu a cheibâwltu ‘demiurge’ zei tâwk 
lòh deuh vâng niin an sawi. Chû ‘demiurge’ pawh chuan thlarau khawvêl chungnung zâwk hi a 
hre lo emaw, a pawm vê chiah lo emaw ni tûrah an ngai bawk.  

Zoroastrianism, hmânlai Persia mîte sakhua hian, pathian pahnìh awmin an ríng a, chûng chu 
a \hâ leh a sual chîte an ni. Chûng pathian \hâ chuan ransâ leh thlâi lam chîte chu mâwi leh 
dùhawm takin a siam a. A sual chî zâwk erawh chuan ‘hruizâm lam chîte’ leh nungchâte pawh a 
hnàwksak leh chímawm chî angte hi a siam vê thúng niin an ngai. 

Tûnlai hian, mi tamtak chuan Bible-in thílsiam chungchâng a sawi leh thíl hi mahnîa lo awm 
tìh zìrtîrna (evolution) hi fawm kàwpin, Pathian chuan khawvêl zâu chéna siamin, eng emawti 
chhûng chu mahnîa lo ìnsiam puitling chhò tûrin A kalsan leh ta mai a, chutia a thang bo 
chhûnga hmún hnâwmtâm deuha lo la dam khawchhuakte hnêna ‘nunna/thlarau’ pe tûrin a lo kîr 
leh ta niin an sawi. 

Hêng ang ngàihdân a khawi màh hi Bible zìrtîrna nêna ìndùh a awm lo. Bible chuan ‘Pathian 
chuan thíl zawng zawngte hi A siam a ni’ tìh chiang takin a sawi mai a. Chûngah chuan keinî 
tâna hmùh tham lòh khàwpa tê leh lian eltiâng:  thlarau ram nìhna bâkah kan khawvêl awm 
phúng kan hriat mai lòhte pawh a tel vêl vék a ni. A tîra an nìhphúng \héuhah kha chuan Amâ 
famkimna leh \hàtna an lantîr \héuh a, chutiang chu a la ni leh dâwn a ni.  
 
Ngàihtuàh Tèh:  Engati nge Pathianin thíl zawng zawngte hi A siam tìh pàwmthiam hi chuti 
taka a pawimawh? Hmânlai a\ang tawha A thilsiam hmanga Pathian hmùh tùmna ang chî hi 
engangin nge i kalpui vê a, nge, Anî chu sîrah i hnâwl vêl mai zâwk?  
 
II.  Thílsiam Lâia Awm (Johana 1:1–13.)  

Helai thû hi Genesis-a Thilsiam chungchâng sawi zâuna, Fapa Pathian, Thû chu fiàh zâwka 
târlan \anna pawh kan ti thei ang. Hrìlhfiahtu \henkhat chuan a ziaktû hian thíl eng emaw tak 
sawifiah túma hnialna \anfung siam a, thíl a zawng a zâ erawh sawi ta lo angin an ngai. Entîrnân, 
châng 3-naah hian a sawi tùm chu târlangin (chû tho chu Paula pawhin Kolosa 1:16-ah a sawi a) 
Pathianin Krista hmangin thíl zawng zawng A siam tìh a sawi a. Chutiang thû chu a ziaktû hian 
uâr takin, “Thílsiam zawng zawng, Amah tel lova siam pakhat tê màh a awm lo,” a ti ta hial rêng 
a ni. Khatìh húnlai khawvêl kha chuan hetiang ang thû hi chu an pawm zâwng a ni \héuh lêm lo 
a ni.  

Chiang takin, a ziaktû sawi tùm chu, Thílsiam chungchâng chìpchiar taka sawi lam a nì lova, 
chutiang chungchâng chu Thúthlúng Hlúi lamah chiang takin a chuâng tawh a—hei tho hi 
Kristaa tlánna thúchàh laipui chu a ni. Khatìh lai leh tûnah pawh hian, Krista chu Tlàntu a nìhna 
changchâwi chung sî a, Thúthlúng Hlúi thû (a bîkin Thílsiamna chungchâng) nuaibo emaw, thlâk 
danglam emaw dùh deuh tlát an awm reng mai. A lehlamah chuan, a ziaktu hian Thílsiamna leh 
Tlànna hi thú ìnzawm nghèt tlát a nìh thû a târlang a ni.  
 
Ngàihtuàh Tèh:  Engati nge Krista chu Siamtu leh Tlàntu a nìhna hi lâk hràn thèih lòh, inzawm 
tlát a nìh? Engtiang kawngtein nge Tlánna ruâhmàn hi Genesis-a Thílsiamna chungchâng thútàka 
ìnnghàt tlát a nìh?  
 
III. “Mi Pakhat Avângin . . .” (Rome 5:12–15.)  



Paula sawi tùm ber chu Adama chungchânga thúdìk ni ber lo chungin, a \anfungah chuan a 
hmang tho a ni. Paula khân Isua Krista chu a taka awm ngêi a ni tìh a hria a. Hmânlai khawvêlah 
kha chuan, an pathiante kha thîa lo tholeh a, thlâite pawh rawn ti\ha ta riau emaw, a zúitûte tân 
sawi mai theih ni lêm lo thíl eng eng emaw rawn thlén ang chî sawi tûra pui an ngàh mai. Chûng 
pathian tam zâwkte chu suangtuahna ram mâwi taka chêng an ni ber hlawm a. Mahse Isua Krista 
erawh chu a taka mìhrínga lo khawsa vê ngêi, mìta hmùtûten a chanchin an ziak niin, khawvêl 
chanchin ziaktu Josephus leh Tacitus-te pawhin an târlan vê ngát kha a ni thúng. A taka awm 
sualna laka mìhringte ngêi tlàn tûra a taka thìhna tuar vê ngêi a ni. Paula khân tholèh Krista nêna 
ìntàwhna an nèìh bâkah, Isuâ damlaia lênpui a kâwm \hînte pawh inbiang biakna a nèihpui fo 
\hîn a ni.  

Chutiang chu a lo nìh sî chuan, engati nge Paula hian hmâsâng phuahchàwp thàwnthûa mi 
ang deuha a ngàih nêna ìnbél a thlàn tlát mai ni tâ ang le? Thàwnthûa changtupâ ang lékin, sual 
làka tlán nìh chu enga tân nge ni ta ang? A taka awm ngêi Krista chu Kristian sakhuanaa a laipui 
ber a nìh chuan, a taka awm vê tho Adama chu thúpui ber a ni lo deuh zâwk ngêi ang.  
 
Ngàihtuàh Tèh:  Krista ringa kan ìnchhâlin, engati nge A Thû rínchhán ngêi tûra thútlûkna 
nghèt tak kan siam ngêi a ngàih?  
 
RÀHBÍ  3-NA—Nùna Bél  
ZÌRTÎRTÛTE PUÂL: Keini Seventh-day Adventist-te hian Pathian chu Siamtu a ni tìh kan 
sawi awmzia manthiam nân a hnuaia zàwhnate hi hmang \angkai ang che.  
 
Ngàihtuàh Tûr Zàwhnate:  
�Engtiang kawngtein nge Kristian pâwl dang zawngte thúrinte hi Pathian chu Siamtu a nìh 
manthiamna dìka ìnnghàt an nìh hlawm? Entîrnân, Tlanna ruâhmàn emaw, Bible thúnèihna 
emaw thû-ah te? 
�Pathian chu Siamtu a nìhna Kristianten an manthiam dân leh tûnlaia ngàihdân tlânglâwn tak: 
‘Zâwng thlàh kan ni’ (evolution theories) tìh hi thíl ìnkàlh tlát hi engtín nge ni ta ang? 
  
Nùnpui Atâna Zàwhnate:  
�Pathianin A thílsiamte A enkawl leh ruâhmàn thlíp thlép zâra tûn thlenga kan leilung awm zui 
zêl dân kan enin, Pathian thílsiamte kan kûngkàihpui dân tûrah enge kan zìr chhuah thèih ang? 
Chutiang manthiamna a\ang chuan, Siamtu âia thílsiamte ngaisâng a ‘pathiana biakna’ làkah 
engtín nge kan ìnvên theih ang?  
�Thílsiamna leh thíl \òbul lama zàwhnate leh thúìnchùh chungchângah, engtín nge hre dùha 
tihtak zéta zâwttûte chu keini kòhhran hian kan éndân tûr ni ang? Engtín nge Thílsiamna thû hi 
nghèt taka vuân a, chutiang chungchâng lama hársàtna nei deuhte tân kòhhran chhûng hi ‘hmún 
hímah’ kan siam zêl theih dân tûr? 
  
RÀHBÍ 4-NA  
ZÌRTÎRTÛTE PUÂL:  Pathian thílsiam dân kalhmáng leh thíltùm bâkah, A thílsiamte A 
enkawl zui zêl dân kan lo manthiam déuh déuh hian, Pathian siam a nìh rínhlèlhna ang chî 
leh, Amah chu ngaihnêp leh sîra hnâwl mai ang chî làkah kan ìnvêng fîmkhur deuh deuh 
tûr a ni. A hnuaia Tìhtûr hmang hian Pathian A thílsiamte siam nâna thútlûkna A siam 
dân manthiam tûrin zírlaite chu a \anpui thei ang. 
 
Tìhtûr:  Han thlîr thuâktu tân pawh, nungchâte leh thlâi bâkah thíl tìnrêng mai hi, an 
chênna/awmna hmún nên a ìnmìl/ìndùh thláp zêl mai tìh chu a chiâng viau mai. Kâr lo awm tûr 
chhûng hian, nungchâte emaw thlâi emaw pawh, hmún/boruak danglam bîk deuh taka 



awm/chêngte chu lo énzúi tlâng teh u. A thèih chuan an lem/thlalâk, video ang chîte pawh awm 
thei ta se a hlâwkpuiawm khawp ang.  

A nìh loh vêk leh, a hmâ kâr lam a\anga lo tìh atân home-work-ah ìnpêk lâwk a, TV program 
hêng ang: Animal Planet, Discovery leh National Geographic channel én emaw, chutiang lam 
chanchin ziahna bû chhiar emawte ni ta se, mahnî pâwlah sawichhuah lehna hún ìnsiamsak ni se.  
 
ZÌRLAI-03—Zìrlai Kàihtâwi—January 21, 2012 
Châng Thlàn:  Thupuan 5:12.  
Zírlaite Tân:  
Hriat Tûr:  Kros kha Pathian nìhphúng puânchhuahna laipui ber a nìhzia Thúthlúng Hlúi leh 

Thára chanchin leh entîrna hrang hrangte ennawn.  
Vèi Tûr:  Kros-a Kristâ tàwrhna leh Pâ rílrù nàtna chu thìmna hmanga hliàhtîr a nìh dân târlan.  
Tìh Tûr:  Kristâ zâra kan nùn chhòh zêlna hmanga Pathian tàwrhna \âwmpui.  
Thúpui |hèn:   
I.  Hriat Tûr:  Chanchin |hà Laimû  

A.  Eden Huan-ah khân, Setana tìhtlâwm a nìhna tûr thútiâm chu, hnèh a nìhna tûr man to 
tûrzia nên târlan nghâl a ni. A man chu enge ni?   

B.  Tìhdam kan nìhna tûra Pathian tàwrhna Bible thawnthû leh chângte chu engte nge ni 
hlawm?  

II. Vèi Tûr: A Vuakna Vualtea  
A.  Engati nge kan tâna khénbèh vêl laia Kristâ tàwrhna leh Pâ tàwrhna chu chîk taka 

ngàihtuah fo a pawimawh viau?  
B.  Kristâ tàwrh nàtzia chîk taka ngàihtuah leh mìtthlânain, Pathian chunga kan rílrù 

pùthmangah enge ngháwng a nèih \hín?  
III. Tìh Tûr: A Nó |âwmpuiin 

A.  Engtín nge Kristâ tàwrhna no chu kan \âwmpui vê \hín?  
B.  Chhandam kan nìhna atâna Pâ leh Fapà ìnsênso nasatzia thûa kan chênin, engtín nge kan 

lo danglam \hín?  
KHÃIKHÂWMNA:  Kros chunga Kristâ tàwrhna nàt leh râpthlâk zia bâkah, chutiang taka tuar tûra 
Pâin A Fapa a rawn tìrha nâ A tìhzia khân sualna râpthlâkzia leh manto zia bâkah, kan 
bàwhchhiatnate avânga Mahnî chunga a hrèmna ìntàwrhtîr khàwp hiâla Pathian hmangaihna 
thûkzia chu a târlang a ni.  
 

Inzìrtîrna Kàlphúng 
RÀHBÍ 1-NA—Chàwhphûr  
Thlarau |hànna Atâna Thú Bùlpui:  Sual chunga A thìnùrna chuan Pathian rêldìkna chu a 
târlang a. A zàhngaihna chu sual nuaibo a nìhnaa keini nuaibo tel kan nìh lòhna tûra A kal 
thùizia hian a târlang bawk. 
 
ZÌRTÎRTÛTE PUÂL:  Tlánna atâna Kristâ thíltìh ìnchâwih tâwka manthiam pawimawhzia 
uar takin sawi la. Tlán kan nìhna hi sual phalraina tûr nì lovin, A Fapa thíltìh ropui takin 
A nungchang târlangtu Pathian chunga lâwmna nêna thúâwih leh châwimâwi tûr kan 
nìhna entîrtu tûr a ni zâwk.  
 

Sawisêlna tûr zawng rengho chuan Kristianten entîrneia kros an hmang hi an nùihzàt vêl a, a 
bîkin rangkachak tléréuh atân emaw, cheimâwi nân vêla an hmang emaw angahte a ni zuâl a. 
Kros chu ìntìhhlúmna leh ìnnghàisakna hmanruâ chu a ni ngêi rêng a. Mahnî hmêlmâte chutiang 
taka nghàisa dùh rílrû chu mak tìh pawh a âwm viau ang. Isua Krista’n a entîr leh A fâte tâna A 
dùhsak nêna thíl ìnhmèh lo, âwm ang lo tak ni thei chu, ìntìhhlúmna hmanruâ chauh nì lo, ní eng 



emaw chén hrèhawm taka ìnnghàisakna a ni ta zâwk tlát mai leh, chutiang atâna leilung chàkna: 
nî, ruàh leh thíl dang dangte an tel vê ta zêl mai chu a ni.  

Kristian hmasâte khân chutiang chu a ni tìh an hre tlâng a. Kan tìhtheih zawng âiin Kristâ 
ìnhlánna chu a \hà zâwk tìh an manthiam tho chungin, entîrneia kros hman chu \hâ an ti tho 
bawk. Kùm zàbí tîr lama Kristianten kros hmêlhmang an ngàihdân leh tûnlai ngàihdân chu a 
ìnang thlíp thlép hauh lo vang. Krista entîrna atân sanghâ emaw thîrchakâi lem emaw an hmang 
\hîn a, chû chu ìnnghàisak leh ìntìhhlúmna entîrnân chuan an hmang lêm lo. Emperor 
Constantin-a méuh pawh khân Kristian entîrna atâna kros hmán chu a rílrem zâwng a ni lova, 
Krista hmíng ziahnaa Grik hawrawp hmasa pahnìh, Chi Rho, chu hman a ni ta zâwk.  

Mahse min tlàn tûra A thìhna atân Krista’n kros chu a pû a—chû chu sualna ngháwng 
râpthlâk tak lo thleng entîrna tûr ni awm tak a ni a—thíl \hâ leh mahnî hmasialna tel lo kàlh 
zâwng tak entîrna tûr awm tak pawh a ni ang. Chutiang chu Anin min tìhsak thei a nìh sî chuan, 
kan tân enge min tìhsak zêl thèih ang le?  
 
Sàwiho Tûr:  Mîte Kristiana an ìnchhâl deuh vékna hmún anga chêngte tân chuan, kros hi thíl 
tehluâ a ni lêm lo fo. Hmù réng pawhin a nìhna kan man lo thei tho bawk. Kan tân kros hian eng 
awmzia nge maw a nèih chiáh le?  
 
RÀHBÍ  2-NA—Dàpchhuàh 
ZÌRTÎRTÛTE PUÂL:  Tlán kan nìhna atâna a mantozia lam ngàihtuah lêm lova Kristâ tlánna 
châwisân vê ngáwt hi a áwl viau \hîn. Sual hi thíl nêp tê emaw, fiamthû ang lék nì lovin tìh 
uâr takin sawi la. Kan hlamchhiah mai chuan boralna min thlén ngêi ang. A làk a\anga 
tlán kan nìhna tûr hian Pathian Fapa chungah tàwrhna leh khawhar taka thìhna a thlén 
hiâl a ni.  
 

ZÌR ZÂUNA 
I.  I Chungah Pathian A Thìnrím Em? (Rome 1:18.)  
 

Pathian thìnùrna han tìh hi mi tam tak tân chuan manthiam mai a hár deuh a. Thèih chu ni se, 
kan zînga tam zâwkte hi chuan Thúthlúng Hlúi kìl khàtah kan hnâwl ngêi ang. Chutiang chu a 
nìh laiin, mi tam zâwkten Pathian hmangaihna leh khawngaihna sawina bû (Rome) tîr lamah 
chuan a chuâng miâu mai sî a. Chuti chu Pathian thìnùrna tìh hi enge maw a awmzia ni dâwn le? 
Keini’n kan ngàihdân tlângpui anga ‘thìnrímna’ tìh ang hi a ni vê dâwn em ni, nge, sualin a 
ngháwng chhuàh vê rêng sawina zâwk?  

Pakhatnaah chuan, kan zâ hian mìhríng thìnrímna tìh ang hi chu kan paltlang/tawng deuh 
\héuh tawh ngêi ang a, chutianga kan thíl tàwn chu a \ha lo lam a ni tlângpui lehnghâl! Thìnrím 
chu a lo âwm vê viau emaw, âwm ang lo deuh tak pawh a ni thei tho bawk. A engah pawh chuan 
thìnrímna chu mìhríng rílrù sûkthlêk awmdân chu a ni pháwt mai. Chutiang zâwng chuan 
Pathian thìnùrna erawhchu a danglam hláuh thúng.  

Hêng chânga Pathian thìnùrna tìh hi Pathian rorêlna nên ìnzawm hnâi tak a ni a. Chuvang 
chuan, rílrù thìnrím so phút tìh ang lam chu a ni vê lo. Pathian chuan sual leh fellòhna chungah 
ro A rêlin, nuai bo tûrin a chìngfel dâwn a ni. Chutìh rualin, hê sualna emaw fellòhna emaw hi 
thíl puarpawlêng sàtliàh mai a ni lo. ‘Mìhríngte fellòhna’ ngêi a ni. Chuvâng chuan, thìnùrna chu 
sual chungah thìnrímna a ni a, chutiang sual tìh chîngte leh ‘fellòhnaa thútàk tàwmpuitûte’ 
chunga thleng tûr a ni ang. 

Paula hian ‘a lo lang ta’ emaw ‘tìhlan mêk a ni’ tìh \awngkam hmangin Pathian thìnùrna 
chungchâng a sawi a. Kawng khatah chuan, hei hian sual tìh ngháwng \ha lo lo lang nghâl \hîn 
chu a sawi a. Kan khawvêlah hian sual tìh ngháwng hi a lang nghâl deuh fova, chîk deuh tân 



chuan hmùh a hár lêm lo fo. A nghawng \ha lo chu Pathian rorêlnaah pawh târlan chu a ni tho 
vang a, chutah chuan sualna leh fellòhna chu nuaibo a ni tawh ang.  

A tâwi zâwngin, Pathian chu i chúngah a thìnrím a nì lo. Sualna chungah A thìnrím a ni 
zâwk. Sualna leh nangmah chu \hèn hràn che a, Amah ngêiin a târlan nùn thár leh fèlna chu 
páwm tûrin A dùh che a ni. Tûmàh hian sualna chu chèlh zúi zêla kan boralpui a ngai lo! 
 
Ngàihtuàh Tèh:  Pathian chuan A thìnùrna leh chumi púmpèlh dân tûr chu A târlang a. Nang, 
fellòhna hi i la chèlh zúi tlát em ni? Chutiang a nìh chuan, i thlàh hmiáh thèih nân engtiâ tìh tûr 
nge ni tâ ang lê? 
 
II.  “Tûin Nge Kan Thúsawi Ríng?” (Isaia 53.)  

Kan zînga tam zâwkte hi chuan Kristâ inhlánna zâra thiamchàntîrna thúrín, Krista’n a \hàtna 
zâra Amâ fèlna min chàntîr chungchâng hi kan lo hre tawh hlawm ang chu. Pathian chuan Kristâ 
tlìnna nei tâ angin min én ang pawhin a ngàih theih tho bawk ang. Hê thû hi kan dùh viau \hîn a. 
Chutiang chu kan tân a taka a lo thlèn thèih nân, Krista’n Amâ dùhthû ngêia kan sualna a phùrh a 
ngai a. Isaia 53 hian rín lòhna lam thûin bùl a’n \an zét a, hlàuhthâwnnain a khâr zúi ta a ni. 
Zâwlnei hian \awngkam dùhthàwh deuh takin, “Tûin nge kan thúsawi ríng?” tiin zàwhna a siam 
zúi a. A chhânna chu tlêm têin tìh a ni ang.  

Isuâ dam rualpuite khân kros chunga A tuârlai chu hmûin, tàwrhna râpthlâk thei ang ber chu 
a ni tìh bâk hmùh vák an nei lo. Sawi tûra hlèih pawh an hré lo a ni ber. Khatiang vânduaina leh 
chànchhiatna ang chî khân a tlâkbuak vê ang tìhte an hlâu pawh a ni mahnâ! A nìh lòh vêk leh, 
chtianga hrèmna leh thìhna râpthlâk phû thíl sual lian tak A ti niin an ríng pawh a ni ang. An 
hawisan a, thèihnghìlh zúi an túm ta mai rêng a ni.  

|henkhat chuan an thlîr a, an sakhaw hruaitute leh an khawtlâng thúneitu lalte chuan dân 
bàwhchhia, Pathian sawichhètu, mi pângngai chiah lo angin an hmû pawh a ni thei. Khátìh laia 
ram rorêltu fìng leh hûhâng ngàh tak takten A chungchâng rêlin, thiâm lòh an chàntîr a. An 
rorêlna kawng dangah khatianga thúkhàt vuâk tlân diâl kha an nei tawh ngâi rêng em? 
Inhnàmhnàwih vê lòh, a én pawh én lòh chu \ha zâwk tûr pawh a ni ang e.  
 
Ngàihtuàh Tèh:  ‘Khawngaihna tlâwm’ tìh \awngkam hi kan hre tàwh châwk ang chu maw, 
khawngaihna chu a tlâwm ni ang hrìmin, thíl sual chu kan ti ta \héuh rêng a ni. Engtín nge Kristâ 
tàwrhna nàtzia chîk taka ngàihtuahnain, chutiang rílrù pùtna lamah ngháwng a nèih ang?  
 
RÀHBÍ  3-NA—Nùna Bél  
ZÌRTÎRTÛTE PUÂL: Chhandamna ruâhmàn leh, Pathian nungchang leh nìhphúng rêng 
a\anga lo chhuak a nìhzia zírlaite manthiamtîr nân a hnuaia zàwhnate hi hmang \angkai 
ang che.  
 
Ngàihtuàh Tûr Zàwhnate:  
�Tlánna \obul tak chu sualna a ni. Sual hi lo awm ta lo se, Tlàntu màmàwhna tûr a awm lovang. 
Chuti ni dâwn ta se, engati nge mîten sual vânga lungngàihna tel lova Tlánna hlìmna chén an dùh 
\hín sî le?  
�Kristian ìntifing \henkhatten, Tlánna ruâhmàn hi thíl âwmang lo tak a ni a, mìhrínga 
ngàihtuahna awm rêng nên a ìnkàlh tìh an sawi hi enge i ngàih dân? Chutiang thíl âwmang lo chu 
tûin nge ngàihtuah chhuak tehrêng ang ni? Sawiho teh u. 
 
Nùnpui Atâna Zàwhnate:  
�Thíl \ha tìh vânga chhandamna kawngah kan sân phàh chuâng sî lova, tlánte nùnah thúâwihna 
leh thíl \hà tìh hian eng hmún nge a luah tûr ni ang?  



�Mi dangte nêna kan ìnbiakna vêlah, engtín nge kan ngàihdamna emaw, ngìlnèihna dàwn an 
phû leh phû lòh an lantîr kan nghàh fo \hín? Keini hi chutiangin Pathianin min én vê \hîn em? 
(En tûr Rome 5:8.) 
 
RÀHBÍ 4-NA  
ZÌRTÎRTÛTE PUÂL:  Tlánna thûah hian, Thúthlúng Hlúia Pathian ‘thìnrímna’ leh 
‘zàhngaithei’ Isuâ kâr dìk lo takin kan \hen vêl \hîn. A hnuaia Tìhtûr hmang hian Pathian 
chungchâng thlîrna ìnchàwih nei thèi tûrin zìrlaite chu i \anpui thei ang.  
 
Tìhtûr:  Thúthlúng Hlúi lama Pathian zàhngàihna emaw, A ngàihdamna lam emaw, mîte 
mamawh leh tlâkchhamna A phùhrûksak chungchâng ngàihtuah ho ula, chutah chuan Israel mîte 
kher an ni lo maithei bawk e. Chutiang entîrnaah chuan Rahabi-te (Joshua 2; 6:17–25), Ruthi, 
emaw, Jona húna Ninevi khaw sual simte pawh an tel thei ang chu. Chûng thu chuânna Bible 
chângte chu ríng taka chhiâr láuh láuh tûrin in pâwlte chu sâwm la. Tlánna lo la awm tûr Jeremia 
31:31–34 angte pawh chhiar ula. Pâ Pathian hi chu han fàkdèr vêl emaw, min tlàn tûra thlêm vêl 
a ngai lo tìh chiang takin sawi ang che.  
 
ZÌRLAI-04—Zìrlai Kàihtâwi—January 28, 2012 
Châng Thlàn:  Thúhríltu 12:14.  
Zírlaite Tân:  
Hriat Tûr:  Genesis a\anga Thúpuân thlénga Pathian mîzè \huâng hnìh—zàhngaihna leh 

rêldìkna chu—A zàhngaihna leh rorêlnaa lantîr a nìh \hín dân sawifiah. 
Vèi Tûr:  Rorêlna hmanga sualna nuai bova, khawngaihna zâra ringtu sual símte chhanchhuaktu, 

chanchin \ha thíltìhtheihna mâwina, ìnchàwih leh dùhthàwh tak chu hriatna nèih.  
Tìh Tûr:  Misualte kan nìh anga kan chunga thiamlòh chantîrna lo thléng ngêi tûr púmpèlh nâna 

ríngtûte tâna thílthlâwnpêk min hlùi khawngaihna chu chèlh zúi zêl.  
Thúpui |hèn:   
I.  Hriat Tûr: Pathian Khawngaihna Chéchhuak  

A.  Khâng Tlûkna leh Tuilêt chanchin angahte pawh, bàwhchhiatna chunga rorêlna thlèntîr 
chung sîin, engtín nge Pathianin chhanchhuahna kawng A hàwnsak?  

B.  Engtín nge vântìrhkòh pathumna thúchàhin khawngaihna leh rorêlna thû a sawi kàwp?  
II. Vèi Tûr: Zàhngàihna leh Rêldìkna Mâwina  

A.  Engtín nge ríngtûin thíl hleihluâk pahnìh:  khawngaihna tlâwm leh phúbálâk rorêlna 
râpthlâk chu a púmpèlh \hín?  

B.  Engati nge chhìmbâl hi zàhngàihna leh rêldìkna ìnchàwih mâwi tak leh thíltìthei taka a 
kal dún riâl dân entîrna \ha tak a nìh?  

III. Tìh Tûr:  Thiamlòhchangte Tâna Khawngaihna  
A.  Kan zâ hian misual, thítlâk mai kan nìh \héuh avângin, kan beiseina awm chhùn chu enge 

ni? Engtín nge khawngaihna kan dàwn \hín?  
B.  Pathian rorêlnaah eng hlìm leh lâwmna nge kan chhàr thèih ang?  

KHÃIKHÂWMNA:  Kan sual chunga rorêlna chuan thí tûrin kan chungthû a rêl a. Chutichungin, 
kan tâna Kristâ min tàwhsakna kha kan páwm a nìh chuan, Krista’n a phû ang nùnna chu 
Pathianin min pe \hîn a. Hê âiàwhsakna tak hi, sual thiamlohchànna leh thìhna làka 
chhanchhuaktu khàwngaihna chu a ni. 
 

Inzìrtîrna Kàlphúng 
RÀHBÍ 1-NA—Chàwhphûr  
Thlarau |hànna Atâna Thú Bùlpui:  Sualna a lo lùh tâk avângin Pathian chuan rorêlna leh 
khawngaihnain A lo chhâng lêt nghâl a. Rêldìkna thlentîr tûrin rorêlna a awm a ngai a, mahse 



an tâna Kristâ ìnhlánna páwmtûte tân chuan zàhngàihna chuan khawngaihna kawng hawngin, 
Pathian nêna ìnremin a àwmtîrleh ta a ni.  
 
ZÌRTÎRTÛTE PUÂL:  Helai thàwnthú hmang hian in pâwl member-ten Bible sawidân leh 
hnam dangte thàwnthú ìnhlanchhâwn danglamna leh ìnzùl deuhnate khâikhínpui teh.  
 
Thàwnthû:  “A tîrah chuan thìmna a awm a. A nùpui leh fanû pakhat nên Thìhna, ‘Sa’ an tìh 
hmúnah an chêng a. Anni pathum chu chuta awm zawng chu an ni mai.  

“Thlamuâng taka chênna tûr rêng an nei lova, chuvâng chuan ‘Sa’ hmúnah chuan an ìnkhuâr 
ta a ni. A dâwithiamna hmangin tuifinriat anga zâu chìrhdûm hmún a siam a. Chìrhdûmah chuan 
‘Sa’ chuan chênna tûr in a sa ta bawk a.  

“Chumi hnû chuan, Pathian Alatangana chu lo kalin Sa chu a rawn tlàwh chhuak a. ‘Sa’ in 
chu hnâwmtâm leh thím múpin a rawn hmû a. Alatangana ngaihdân chuan, ‘Sa’ hian chutiang 
âia \ha deuh deuh ti thei tûrin a ngai a, sawi pawh a sawi chhuak bawk a.  

“ ‘Hetiang hmúnah engmah an chêng thei hlei nêm,’ tiin Pathian chuan ‘Sa’ chu a hrìlh a. 
‘Hê in hi sak \hat a ngai a ni. Engkim mai hi a thím lútùk vék mai.’ 

“Tichuan Alatangana chuan mahnî thûa thíl tìh mai chu \ha zâwk dâwnin a hria a. Chìrhdûm 
chu khawmual leichârah a siam ta a. Chû chu tûna Lei kan tìh hi a ni ta a ni. Pathian chuan, ‘Lei 
chu a ngui êm mai. He hmúna awm tûr hian thlâite leh nungchâte ka siam teh ang,’ a ti a. 
Chutiang chuan a siam ta a ni.”—Virginia Hamilton, In the Beginning: Creation Stories From 
Around the World (San Diego: Harcourt Brace Jovanovich, Publishers, 1988), p. 15.  

Hê thàwnthú kal zêl dân chuan pathian Alatangana leh ‘Sa’ fanû chu ‘Sa’ remtìhpuina tel 
lovin an lo ìnrû a, an tlân dûn a, chhûngkaw ropui tak dínin, fâte pawh mingo leh mihâng a nei ta 
\éuh mai a. Sa thìnrím chuan hrémin, an chhûngkua chu an \awngte a tìhdanglamsak a, an 
thusawi pawh an lo ìnman hleithei lo tlâng ta a ni. Chûbâkah, ‘Sa’ chuan an fâte zînga tû ber 
emaw chu a hnêna ìnthâwina atân a lâksàk ta zéuh zéuh a.  
 
Ngàihtuàh Tèh:  Engang rorêlna ang deuh chî nge hê thàwnthûah hian kan hmùh? Khawngaihna 
hmùh tûr a awm vê rêng em? Thílsiam chungchâng Bible sawidân leh Kono mîte thàwnthû 
danglamna tak chu enge ni? Kan lo zîkchhuahna chungchâng hriat theihna Pathian Thû kan nei 
hi engang takin nge kan hám\hàtpui?  
 
RÀHBÍ  2-NA—Dàpchhuàh 
ZÌRTÎRTÛTE PUÂL:  Mìhríngte mamawh rêldìkna leh zàhngàihna atâna Pathianin rorêlna 
leh khawngaihna ìnlaichîn dân zìrpui nân hê hún hi hmang ang che.  
 

ZÌR ZÂUNA 
I.  Rorêlna leh Khawngaihna |òbul (Genesis 3.)  

Chhia-leh-\ha-hriatna-thing chungchânga Adama leh Evi-te thúâwih lòhna khân ngháwng a 
nei nghâl thuai a; saruak mai an nìh an ìnhré ta a, hlàuhna leh tìsual nìh ìnhriatna an nei bawk a. 
Thíl tìh ngháwngte a awm hi rorêlna kawng khàt chu a ni rêng a, mahse thubuai sawina pawh a 
lo thleng nghâl thuai a nìh kha. Tlâi nêmah, Pathianin Adama leh Evi-te a tlàwh a, eng thílte nge 
an ìnzàwh leh khata thílthlengte chìpchiâr tak chuan kan hre vék lêm lo. Tichuan Pathian chuan 
rorêlna chu A nei zui ta nghâl a.  

Adama leh Evi-te khân sual chu an tì ngêi chungin, hê khawvêla sualna púlûttû an nìh 
avângin, Setana kha hrèmna thû, tìhhlúm thû, chatuana nuaibo a nìh tûr thû dawngtu hmasa chu 
an ni tlát mai. Khâ tìhhlúmna tûr thúpêk kha, sual leh thíl \hà lo nuaibona leh Hmeichhè Thlàh 
dìnchànna tûr thútiâm a ni tel bawk. Hê hnâ hi tam tak chu tlìngtlâk a ni tawh a, thutiâm thlèn 
famkìmna tûr erawh kan la nghâk mêk a ni.  



Chutiang chu a ni chungin, hei hi khawngaihna emaw, rorêlna \òbul chu a ni lo. Chîk deuh 
takin hêng chângte hi zír la: Thupuan 13:8; Efesi 1:4, 11, 12; Matthaia 25:34. Khawvêl siam leh 
Tlûkna thlèn hmâ dáih a\ang tawh khân, Pathian chuan ruâhmàn lâwkna A lo nei diâm tawh a; 
rorêlna leh khawngaihna chu a lo awm dáih tàwh a ni. “Leilung lungphûm phûm laia tàlh tàwh 
Berâm No” (Thupuan 13:8, NKJV) chuan Amâ chungah sual ngháwng \halote leh rorêlna kan 
chunga tlà tûr chu a nghàt a, tichuan Nùnna Bûah kan hmíngte chu a chuâng thei dâwn a ni. Hê 
thíl ruâhmàn hi hún rei tak chhûnga thleng famkìm chho zêl tûr a ni a, thúrûk ríl, kàihhnàwih 
ngàh tak leh thûk lútùk mai a nìh avângin, a famkìmna lo lang zêl chu an hmùhin angel rualte 
pawhin mak an ti hlê \hîn a ni.  
 
Ngàihtuàh Tèh:  Pathian mîte tâna thútiâmte leh ruâhmànnate, leilung nghàhchhàn phûm laia lo 
awm tawh, Thupuan 13:8; Efesis 1:4, 11, 12; Matthaia 25:34-a târlante chu engte nge ni? Hêng 
thíl ruâhmànte hian Pathian nìhphúng enge min hrìlh?  
 
II.  Rorêlna, Khawngaihna leh Chhiâtna (Genesis 6–8.)  

Tuilêt kha rorêlna ràhchhuah a ni. Chutichungin, hún rei tak chhûng Nova ngénna leh, lawng 
sàkna zârah khawngaihna lo langin, chhiatna râpthlâka chhànhìmna a lo thléng ta. Pathianin lei a 
rawn tlàwh lèh khân, Babel Insâng chu hmûin, a chungah rorêlna A thlèntîr leh ta a ni (Gen. 
11:1–9). Hê thû zûl deuh hi Guinea rama Kono mîte pawhin thàwnthû an la nei a. Pathian 
rínchhán lova khawsak túmtûten Babel khawpui chu an dín a, chu chu dâlsak a nìh lòh chuan, 
khatìh lai khawvêl khân thianghlìmna kawng an bo hlén hmiáh mai dâwn a ni. Pathian erawh 
chuan khawpuia chêng, mifel \henkhatten lo ché tûra an ngénna chu A ngàihthlâksak a. Khawpui 
én tûra lo chhùkin, an ìnsâng chu A tìhchhiatsak ta a ni. 

“Khawvêl A lainàtna avângin insâng satûte thíltùm chu hnèhin, huaisen taka an hmalâk 
hriatrengna chu A tìhchhiatsak a. A zàhngaihnain an \awngte A tìhdanglamsak a, chutiang chuan 
an hèlna thíltìh ruâhmàn chu A tìhtâwpsak ta a ni.”—Ellen G. White, Thlàhtubulte leh Zâwlneite, 
p. 121.  
 
Ngàihtuàh Tèh:  Rorêlna leh zàhngaihna chungchângah chutiang deuh tho, Jona chanchin kha 
chîk takin zír ula. Hetah hi chuan, chhiatna lo thléng ngêi tûra sawilâwk thlèntîr lòhnain Pathian 
chuan A zàhngaihna a lantîr ta zâwk a ni. Engvâng nge?  
 
III. Pâ Khawngaihna, Pâ Rorêlna (Efesi 1, 2, 3.)  

Pathianin sual \ìhbâiawmzia A tàwh dân kan énin, Amâ nìhdân ziarâng chu chiang deuh 
zâwka manthiamna kan nei thei a. Efesi 1-a Paula’n chhandamna ruâhmàn púm puia Pâ dìnhmùn 
sawifiah a tùmnaah hian, thíl chungchuâng ber sawina \awngkam hlîr hmangin, A \hàtna 
chungchâng chu a sawi chhuak a. Kristaa thlarau lam malsâwmna tìnrêng min vûrtû chu Pâ chu a 
ni a. Paula chuan “A khawngaihna ropui tak chu a fàk a” (vs. 6, NIV).  “Pathian khawngaihna 
hausakna chu kan chungah nasa takin A vûr” (vss. 7, 8, NIV) tìh sawiin, “Mìthianghlímte zînga a 
hausakna ro luah tûr ropui hausaknate leh, keini ríngtûte tâna A thíltìhtheihna khâikhín ruâl lòha 
ropui chu,” (vs. 18, 19 NIV) tiin a sawi.  

Búng 2-naah sawi zawm zêlin, Paula’n “[Pâ] khaikhín ruâl lòh khawpa khawngaihna 
hausaknate chu, Isua Kristaa kan chunga a ngìlneihna hmanga târlan a ni,” (vs. 7, NIV). Búng 3-
naah, Paula \híng\hîa Pâ hnênah \awngaiin, “A ropuina ngàhzia ang zêl a,” (vs. 16, NIV) A 
Thlarau thíltìhtheihna chu rawn tîr tûrin a ngên a, tichuan Kristâ hmangaihna thûkzia, sânzia, 
seizia leh zâuzia chu manthiamin, Pathian famkìmnaa khatliamin kan awm thei dâwn a ni! Pâ 
(Pathian) chuan “kan dîl leh suangtuah thei âia nasa zâwkin” (vs. 20, NIV) chûng chu min tìhsak 
thei a ni. A hausakna te, thíltìhtheihna te, khawngaihnate chu nasa takin min vûr a. Min 
hmangaihna avângin hêng thíl zawng zawngte min tìhsak hi nuâm a tìhzâwng tak a ni. Min 



hmangaihna vângin thílthlâwnpêk azawnga ropui ber chu min pê a, chû chu kan tâna A Fapa 
nèih chhún thí tûra min pêkna hi a ni. 

Pâ ngìlneihna te, hmangaihna, láinàtna, \hàtna te thílthlâwnpêk anga A Fapa min pêknaa lo 
lang hi sawi chhuak tûr hian, kan sawi chhuah theihna sâng ber \awngkam pawh hi a tâwk zo lo. 
Hê thílthlâwnpêk min pêknaah hian, chhandam kan nìh theih nân Amâ thìnlúng chu A thlêr hial 
a ni. Kristâ thìnlung pawh chu tìhthlêrin a awm bawk a. Keinî ngaihruat thiam thèih bâkin 
ngháwng a nei thúi a, khawvêl zâu leh Pathian nungchang lungphûm ni bawk, dân mâwi leh felin 
a ngiat ang tak chhânna kìm chu tlâk a ni ta. Amah Pathian ngêi chuan kan sual ngháwng chu a 
tuâr tâ a nìh chu!  

Sualnain a ngháwng chhuah râpthlâk tak Pathian rorêlna chhânna chu, Pathian khawngaihna 
chauh chu a ni a; Pathian khawngaihna hausaknate, ringtûte chunga vûr a nìhna zârah hian, 
Amah Pathian famkìmna chuan tìhkhàh kan ni thei a ni. Amah fàk leh châwimâwi mai lòh chu, 
enge tìhtheih kan nèih chuân ang?  
 
Ngàihtuàh Tèh:  Kros lêra Kristâ chungah khân Pathianin zàhngàihna A lantîr em? I chhânna 
sawifiah ang che.  
 
RÀHBÍ  3-NA—Nùna Bél  
ZÌRTÎRTÛTE PUÂL:  Zìrlai thû hi in pâwl member-ten mahnî nùna an bél thèih nân zàwhna 
hi sawihopui ang che.  
 
Nùna Bél Tûr:  Nû leh pâte in nìh chuan, fanau enkawl thûah, khawngaihna avânga rorêlna dìk 
leh, tùhràh seng pawimawhna entîrna pawimawh enge in târlan theih ang? Emaw, in thàwhna 
hmúnah hotu dìnhmùn luahtu, thàwhpuite hna thàwh dân énpuitu lo ni ta lang, engtín nge ni ang? 
Rorêl emaw ìnthúnùn a ngàih chângte pawh a lo awm thei a, fanau thû-ah emaw, thàwktûte 
enkawl thû-ah emaw, chutiang tàwn chu i nei tawh ngai em? Engtín nge chutiang a\anga i thíl 
paltlang chuan kan tâna Krista’n kros-a min thìhsakna thûk zâwka ngàihhlùt thiamna a nèihtîr 
che?  
 
RÀHBÍ 4-NA  
ZÌRTÎRTÛTE PUÂL:  Kâr lo awm tûr chhûnga hlen chhuah atân ràwtpui ang che:  
1.  Pathian rorêlna fel leh A khawngaih malsâwmna chunga lâwmna târlang tûrin Pathian fakna 
hlâ phuah/ziak ang che.  
2.  Pathian rêldìkna leh zàhngàihna entîr nân chhìmbâl, A lal\hùtthlêng hual vêltu chu hman a ni 
\hîn. Pathian nungchang zè hrang hrangte i hriat chhuah theih nân in choka tùkvèrh vêla târ tûr 
kùt themthiam thíl târ tûr ngàihtuah ang che.  
 
 
ZÌRLAI-05—Zìrlai Kàihtâwi—February 4, 2012   
Châng Thlàn:  Sâm 99:9.  
Zírlaite Tân:  
Hriat Tûr:  Hêng ang: ramhuaiho te, mìhríng tlù tawh te, leh angel tlù tâten Pathian 

thianghlìmna an ngàihdân ìnánna leh danglamnate chu khâikhín teh.  
Vèi Tûr:  Pathian thianghlímna leh felna leh mìhríng tlù tâte dìnhmùn ìnthlàuhna thûkzia 

manthiam. 
Tìh Tûr:  Kan Pathian thianghlím leh zàhawm kè búla chîbai bûka kûn nî tìn.  
Thúpui |hèn:   
 I.  Hruiat Tûr:  Vân Kawngkapui Zàhawm Takah  



A.  Bible-a Pathian ìnlârna hmùtûte emaw, Kristâ pathianna lo lang chhuak hmùtûten 
engtiangin nge an lo chhânlêt \hín? 

B.  Engati nge Pathian àwmpuina chu chutiang zâwnga an chhânlêt \hín?  
II. Vei Tûr: Pathian Thianghlím Chênnaah  

A.  Pathian chu thianghlím nìhtîrtu tak hi enge ni tìh ngàihtuah hi engati nge a pawimawh 
viau?  

B.  Engtín nge keini suala khàtte hi, lal\hùtphàh hmâa angel rualte awm dân ang khân, 
Pathian thianghlìm hmâah a nìhna tûr ang taka awm vê tûr kan nìh ang?  

III. Tìh Tûr: A Kè Búla Chìbaibûka Kûn  
A.  Pathian lal\hùtthlêng leh A chênchìlhna thianghlím Bible-in a târlan ang hi, nî tìna kan 

hmâa àwmtîr tûrin enge kan tìh thèih ang?  
B.  Kristâ tìhthianghlìmna thísén zâra lal\hùtthlêng chu huai taka hnàih thei kan nìh laiin, 

engtín nge kan taksa te, rílrû te leh thlarau te hian chìbaibûknaa kan chhân lêt \hín?  
KHÃIKHÂWMNA:  Pathian dìnhmùn chu sâng taka châwisân a nìh avângin, engtìklai pawha A 
hmâa awm \hîn vân mîte méuh pawhin A thianghlìmna chu an zàh êm êm reng a ni. Keini suala 
tlù tàwhte hian A thianghlìmzia kan hriat leh A tìhthianghlìmna thísén leh fèlna kawng chu kan 
zàwn reng a va pawimawh tehrêng êm!  
 

Inzìrtîrna Kàlphúng 
RÀHBÍ 1-NA—Chàwhphûr  
Thlarau |hànna Atâna Thú Bùlpui:  Pathian fèlna chuan thianghlìmna, \hàtfamkimna, 
ropuina leh êng nìhnaah keini chung sâng takah a awmtîr a, chuvangin A thianghlìmna chu kan 
châwimâwi tûr a ni.  
 
ZÌRTÎRTÛTE PUÂL:  Bible-a târlan Pathian thianghlím nêna ìntàwhna chanchin chiang 
lehzuala manthiamtîr nân, tìh theih hrâm chuan mita hmùhtheih entîrna thílte hman ni se.  
 
Hàwn Nâna Tìhtûr:  Hriat thèih tûrin a hnuaia târlante hi an lem ruângâm chauh talin ziak la, a 
nìh lòh leh, in pâwl member \henkhatte chu group-ah siamin lemchàntîr mai zâwk pawh a thèih 
tho ang chu, tichuan midang zawngte chuan an lo thlîr thúng ang a: number pasarih (Gen. 2:2); 
Jakoba mumanga leilâwn leh a chunga angelte chhùk leh chho lai (Gen. 28:10–19); lal\hùtthlêng 
leh meilìnga Isaia hmûi dèp lai (Isaia 6:1–6); thìngbùk àlh (Exodus 3); Nadaba leh Abihu-ate 
rímtui hâlna nên (Leviticus 10); thlalêra biakbûk chunga chhûm awm lai (Namar 9:15–20; 12); 
Joshua hnêna ìnlâr ìndo-mi êng tak (Joshua 5:13–15); bâwngtawlailîr chunga thúthlùnna bâwm 
awm, puithiamin a tlâk hlâuva a dawm lai (2 Samuela 6:1–7); Baala (Dagona) tempul chhûnga 
thúthlùnna bâwm leh a kianga mìlím kèh dàrh nuai (1 Samuela 5, 6).  
 
Sawiho Tûr:  Hêng thàwnthûa mìlemte hian rílrûah enge min ngàihtuahtîr? Hêng thàwnthûa thíl 
tlânglâwn (thúhmùn) awm chu enge ni? Engtín nge hêng thàwnthûa mîte hian hêng thílte/mîte hi 
an thianghlím tìh an hriat? Hêng thílte tìthianghlímtû tak chu enge ni? Khânga changtûten thíl/mi 
thianghlímte an dàwnsàwn dân tak chu enge ni hlawm? Engati nge Pathianin A mîte hnênah 
thianghlìmna chungchâng zìrtîr A dùh?  
 
Ngàihtuàh Tèh:  Tûnlaia thíl thianghlím anga kan ngàih, hêng ang:  LALPÂ Zànriah, Inneihna, 
Pulpit, Pathian Biak In leh Bible chungchâng tlêm tlêm sawi la. Thianghlíma siamtu chu enge 
ni? Engtín nge hêng thílte/húnte hi khawvêl thíl nàrân nên danglam taka kan tìh/ngàih \hín? 
 
RÀHBÍ  2-NA—Dàpchhuàh 



ZÌRTÎRTÛTE PUÂL:  Pathian thianghlìmna chungchâng ngàihtuaha hún hman thèih hi 
ham\hatna ngàihhlùt tlâk a ni. Hetiang ang hún hi \híng\hîa \awng\aia, hetiang thíl bîk 
zìrna Pathian malsâwmsakna dîlna hún \hâ a ni châwk.  
 

ZÌR ZÂUNA 
I.  Hún Thianghlím leh Inlaichînnate (Genesis 2:2, 3; Exodus 20:8.)  
 

Pathian thílsiam engkim mai hi, kan taksa chénin a \hâ a, zàh leh châwisân tûr a ni. 
Chutichungin, Pathian chuan Thílsiamna húnah khân thíl pahnìh siam a, malsâwm leh 
tìhthianghlím bîk a nei a. “Tichuan ìnnèihna leh Sabbath chu, a tîr a\ang rênga mìhríngte tâna 
hlâwkpuina ni chunga Pathian ropuina tûra siam an ni vê vê a ni.”—Ellen G. White, The 
Adventist Home, p. 341.  

Amah Siamtu ngêi chuan Adama kùt leh Evi-te kùt chu sùih zawmin, púmkhàt an nìhna tûr 
ìnnèihna dân chu A lo dín chhuak ta a ni. “Amah Chatuan Pâ ngeiin ‘\hâ’ tia A lo sawi tawh chu, 
mìhríng tâna malsâwmna chungchuâng leh hmasâwn chhòh zêlna tûr dân a ni.”—Page 341.  

Tûilêt hmâ leh tûnlaia kan hriatthiam dân anga kan nùn pêng khata hnàthàwh a nìh hmâ 
a\ang tawh khân, mìhríngte tân Sabbath kha thíl \ûl a ni. Paradise-ah méuh pawh khân, kan nû 
leh pa hmasâte tân khân a lo pawimawh êm êm tawh a, mahnî thíl tùipui zâwn leh èizàwnna 
hnâte chu nuam lo ti viau pawh ni selang an kalsan rìh tûr a ni a, Pathian thílsiam tâkte chîk taka 
ngàihtuah nân hún bîkah an hmang tûr a ni. Chutianga tìhna chuan Siamtû mâwina, fínna leh 
thíltìhtheihna an ngàihtuahna a\angin lâwmna thìnlúng pùttîrin, chutianga náwmna an chên theih 
zawng zawngte chu A kùta an dàwn vék a ni tìhte an pawmthiam thei dâwn a ni.  

Huân mâwi taka an hlìm leh lâwmna an ìnhrìlh tawn leh ìnchànpui táwnna zârah, Adama leh 
Evi-te chuan vân angelte káwm hlìmna zâra an chàn phâk lòh chu an ìnchàntîr thei a ni. (Ellen G. 
White, Thlàhtubulte leh Zâwlneite, p. 46.) Sabbath hún chhûng hian chhûngkua leh \hianhote 
chuan hún hmang hovin, an ìnlaichînna an tinghèt sáuhin, Pathian thílte (malsâwmna) chu an 
chên tlâng thei a ni.  

 
Ngàihtuàh Tèh:  Engtín nge Krista khân Sabbath a châwisân \hín? Sabbath nîin eng thíl bîk 
deuh ang chîte nge A tìh \hín? A tâwpa (thlâna) A chàwlh tâkna khân eng pawimawhna tak nge a 
nèih?  
 
II.  Intàwhna Thianghlímte (Genesis 28:10–19; Exodus 3; Isaia 6:1–6.)  

Mahnî ìnthiam lòhna, vâkvâi, khawhar leh beidawng tak chunga a râltlân ní hnìhnaah khân, 
Jakoba chu ngàihdamna leh hàwisán a ni lo tìh hriatna dîlin lungchhè takin a \ap a. Rílrù 
zângkhâina emaw, Pathianin a dîlna A ngàihthlâksak tìh hriatna a\anga ngàihngámna emaw 
pawh a nei lo. Mahse chumi zân chuan a mumangan vân ìnhawng a hmù ta hláuh mai a, lei leh 
vân chu dàwhzawm niin, leilâwnah chuan angel rualte an chhùkin an chhova. Pathianin a thíl 
hmùhtîr awmzia manthiam chiah nân chuan damchhûng a dùh pawh a ni thei e, Chhandamtu leh 
vân nêna ìnzawmna a nei tìh hriatna chu a nei ta tho mai. Hetiang Pathian ìnpuânchhuahna ropui 
tak avâng hian a hmún pawh chu, ‘Bethel, Pathianin In’ tiin a hmíng a phuah ta hial a ni.  

A fâte verther leh râwvâ taka chê a, Shekem mîte an thàh tâk chiam hnû khân, Jakoba chuan 
Bethel hmúnah hian Pathian kàihhruaina bîk a dawng leh a. Khatianga râwng taka a fâte an 
chêtnaah khân Jakoba rílrû a nâin, râpthlâk a ti a; an chhèhvêl hnamten an rawn bèihrawnin an 
nuai chìmìt mai ang tìh pawh a hlâu a ni. Engpawh ni se, an chhûngkuain Bethel lam an pan a, a 
chhûngte hnênah chuan Jakoba’n an in chhuàhsana a zìn chhuah laia, Bethel hmúna Pathianin a 
hnêna thíl A pêkte chu a hrìlh a. Chutiang thíl han sawi chhuah leh a’n nìh khân, amâ thìnlung 
pawh lo nêmin, Pathian thíltìhthèihna chuan a fâte thìnlung sàk pawh a tùkdàihsak ta a ni. Bethel 
an lo thlèn kha chuan an mìlím leh béngbèhte an hlîp vék tawh a, Pathian chìbaibûk tûrin an 



ìnpeih ta a ni. Bethel hmúnah chuan Pathianin Jakoba hnêna A thúthlúng thútiâm chu tithár 
lehin, a hming pawh ‘Israela’ tiin thlâk a ni ta (Gen. 35:9–15).  

Pathianin A mîte A tàwhna hmún dangte hi chhínchhiàh a ni vê lêm lo hlawm a, thìngbùk àlh 
a\anga Mosia A biakna lai te, Joshua hnêna ìndo mi anga A ìnlârna laite pawh chhínchhiàh an ni 
lêm lo. Mahse a húnlai kha chuan hmún thianghlím an ni a, Amah Pathian bâkah, Mosia leh 
Joshuate kha chuan an hre chiang hlê a, an pheikhawkte an phèlh chu a nìh kha. Intàwhna 
thianghlím ang chîah hi chuan awm dân pângngai bâk ngiat niin, thianghlím viau tûra tìh an ni fo 
(entîrnân, Sinai Tlâng). Pathian hnàihtûte khân an lûte kûnin, an hmâi an thùp \hîn.  

“Inngaitlâwm leh zàh takin Pathian hnêna lo kal apiangte chu an awm tûr a ni. Isuâ hmíngin 
huai takin A hnênah an lo kal thei a, mahse ríndân ang ang chauha huaisenna, kan zâwlpui ang 
léka tìh tùmna chu a dìk lo. . . . Hêng mîte hian seraph-te châwimâwi, vân angelten an hmâi an 
khùh \hína hmâah chuan an awm a ni tìh an hrereng tûr a ni. Pathian chu nasa taka zàh tûr a ni a, 
A chênchìlhna hretûte zawng zawng chuan A hmâah ìnngaitlâwm takin an kûn ngêi ang a, 
Pathian ìnlârna hmùtû Jakoba ang khân, ‘Hê hmún hi a va zàhawm tehlúl êm! Hmún dang nì 
lòvin, Pathian in ngêi, vânram kàwtchhuah a nìh hi lê!’ tiin an âuchhuak ngêi ang.”—Ellen G. 
White, Thlàhtubulte leh Zâwlneite, p. 252.  
 
Ngàihtuàh Tèh:  Bible-a Pathian nêna ìntàwhna dang engte nge i ngàihtuah theih? Chûnga an 
thíl paltlang chu engang nge ni hlawm?  
 
III. Hún leh Thíl Thianghlímte (Leviticus 10; Genesis 9:15–10; Genesis 12.)  

Nadaba leh Abihu-ate kha upa 70-te nên, mak taka Pathian ropuina ìnlârna hmù tûrin tlângah 
an lâwn a. An pâ Aarona leh Mosia-ten hmún thianghlìma rawngbâwlna an nèihah pawh an 
\anpui zo déuh chiah a ni bawk a, anmahnî ngêi pawh khân tìhthianghlìmna leh puithiam ni tûra 
hlán thianghlìm nìh rawngbâwlna an paltlang tawh bawk. Biakbûka Pathian àwmpui 
chhínchhiàhna meipui lo lang pawh han ngàihhàih vêl mai thèih lòh khàwpa chiang a ni bawk a. 
Mahse an pâ ber khá thíl phàlrai deuh mai hmang leh, a thúnèihna zàh tûra ti ngai lo a nìh 
avângin, Pathian thíl ngiatte châwisân leh a phû anga zàhthiam lam an zír lo tlát mai. Biakbûka 
rawngbâwlna nei tûrin fîmkhúr taka ìnbuatsàih leh khûn  a ngàihziate chu an lo hre tawh thova, 
mahse hemi \um hi chuan an lo rûi déuh tawh a ni. Chû chuan thílthianghlím an ngàih dân a 
tìnûin, thíl thianghlím leh khawvêl thín nàrân an thlei thiam ta lo tlát mai a ni! 

Rorêlna (hrèmna) chu, mìpui pungkhâwmte hmùhah a lo thléng rang hlê mai. Pathian chu 
Mosia hnênah Aarona chu a fâte sûn lo tûrin a hrìlhtîr a. An pâ chuan a fâte tìhsualah khân eng 
emaw chénah chuan amâ ngàihsam vângin màwh a phúr a ni tìh a ìnhria a, a thìnlúng rílah pawh 
a tuâr ná hlê chungin, sual chu a láinàt emaw, mîten Pathian rorêlna chunga an phùnnâwina tûr 
kawng a háwng thei sî lo a ni. 
 
Ngàihtuàh Tèh: (Zìr zâu nân: Thlàhtubulte leh Zâwlneite, pp. 868–876 chhiar la.)  
 
RÀHBÍ  3-NA—Nùna Bél  
ZÌRTÎRTÛTE PUÂL:  In pâwl member-ten zìrlai hi mahni mimal nùna an bél thiam thèih nân 
hêng zàwhnate hi hmang \angkai tûrin sawipui ang che. 
 
Nùna Bél Tûr:  
1.  Sabbath dârkârte thianghlím taka hmáng tûr leh, chumi hún chhûng chu hlìmawm taka hmáng 
thei tûrin engang ìnbuatsàihlâwkna ang chîte nge sâwtpuiawm deuh ang?  
2.  Biak Ina in Pathian chìbaibûk ìnkhâwmnate bâkah, in chhûngkua leh mìmala Pathian biaknate 
chu boruak khûn, hlìmawm zâwk a nìh theih nân eng thílte nge in pâwl khân in tìh thèih ang?  
 



RÀHBÍ 4-NA  
ZÌRTÎRTÛTE PUÂL:  Hêng chêtna tûr thílte hi ràwtpui la: Sabbath lo awm leh tûr atân, in 
chhûngte leh \hiante nên hlìmawm taka chàwhlúi kîl tûrin ruâhmàn lâwkna siam ula. 
Sabbath lo awm leh tûr thlà eng emaw zât atân ruâhmàn lâwkna sei deuh zâwk pawh siam 
teh u. A nìh lòh leh, in ìnnèih láwm nân kâr lo awm tûr chhûng tlâi/zàn khat atân hún 
hlìmawm ruâhmàn teh u.  
 
 
ZÌRLAI-06—Zìrlai Kàihtâwi—February 11, 2012     
Châng Thlàn:  Isaia 33:22.  
Zírlaite Tân:  
Hriat Tûr:  Pathian dâna târlan anga A nungchang danglam ngai lo chu târlan. 
Vèi Tûr:  Sinai Tlânga Pathianin A dân A puanchhuah laia Mosia leh Israel mìpuite rílrù 

awmdân dìnhmùna mahnî ìndàh chhín.  
Tìh Tûr:  Chhandamtu kan màmmàwhzia dânin min kàwhhmùhna pawm a, Kristâa kan nìhna 

dìk tak min vênhìmsak leh zàlênna min pêk chunga lâwm.  
Thúpui |hèn:   
I.   Hriat Tûr:  Pathian Nùngchang Ziârâng  

A.  Engtín nge Thúpêk Sâwma khàpna lam thû ang chîte hi Pathian ziârâng \hâ leh min siam 
dân entîrna a nìh zâwk a, kan thèih ang tâwka \hâa thíl kan tìh ang?  

B.  Khawvêl thléng huap zo leilung dân kan tìhte  a\ang hian Pathian nungchang enge kan zìr 
chhuah thèih ang?  

C.  Engtín nge Sinai Tlâng hmâ dáih a\ang tawh khân Pathian dân hi a lo awm tawh tìh kan 
hriat theih?  

II. Vei Tûr: (Pathian) Hlàuh/|ìh Pawimawhna  
A.  Engati nge Pathian tân A dân Sinai Tlânga râpthlâk leh hlàuhawm taka A thíltìhtheihna 

lantîr kha a pawimawh? 
B.  Engtín nge dân zàhna thianghlímin Chhandamtû hnên min pántîr \hín?  

III. Tìh Tûr: Dâna Hlìmna  
A. Dân nìhna englaite chuan nge Dân-petû chunga lâwmna, fàkna leh hmangaihna thìnlúng 

min pùttîr a, engtín ngê chû lâwmna chu midangte i sem vê thèih ang?  
KHÃIKHÂWMNA:  Dân hian Pathian khawsàk phúng târlang a, keinî pawh nùng tûra min 
ruâhmàn tìh a târlan avângin, hêng dânte hi kan thìnlúnga A ziàhsàk nìh kan ìnphal pháwt chuan 
keimahnî nìhnaah chuan kan lâwmin kan hlím êm êm mai dâwn a ni. 
 

Inzìrtîrna Kàlphúng 
RÀHBÍ 1-NA—Chàwhphûr  
Thlarau |hànna Atâna Thú Bùlpui:  Pathian Dân—Thúpêk Sâwmte leh Isuâ zìrtîrnatea 
khâikhâwm a nìh ang khân—kàlna tûr kawng mìn kàwhhmùhin, kan dam chhán min hriattîr a, 
Pathian mîzia hriatna mìn nèihtîr bawk.  
 
ZÌRTÎRTÛTE PUÂL:  A theih chuan in tualchhûng vêla ìnfiamna lâr deuh tak dân chu in 
pâwl member-te hmùh atân rawn keng la. Hêng 
www.fifa.com/worldfootball/lawsofthegame.html, leh thíl dang a\angte pawhin i hmù thei tho 
bawk ang. Chûng dânte chu lo hrélâwk viau la, chûng dân an siam chhòh zêl dân 
chanchinte pawh i hriat a, i sawi theih chuan a hlâwkpui awm thei ang. A thèih chuan in 
pâwlte chhiar theih tûrin ziak chhâwng/sém thei la, chûng dânte chu chûng ìnfiamna 
atânte chuan zawm chu tìh mâkmàwh a ni a, mahse hêng dânte leh Pathian dân 
thianghlímte chu ngàihfín vêl lo tûrin i ti dâwn nia. Pathian dânte chu kan tâna khawsàk 



dân tûr mìn kàwhhmùhtu, kan nùndân aâna Pathian min dùhsak a ni tìh i hrìlhfiah zúi 
dâwn nia.  
 
Hàwn Nâna Tìhtûr:  A thèih chuan, ìnfiamna dânte chu sem la. Chûng dânte tluângtlamzia 
emaw, chèkhnàwk tamzia emaw chu an ngàihdân sawitîr hlawm la. A khawi angte chu nge han 
tìhdanglam leh thlâk ngai ang tìhte sawitîr la, eng dân hmanga thlâk nge \hâ an tìh ang. 
Chutianga dân thlâk a nìh chuan a khèlh dân lo danglam dân tûrte pawh suangtuaha sawitîr ni 
bawk se. Ngê chûng ìnfiamnate chu dân tel lova khèlh theih a ni dâwn zâwk le? Engtiangin nge 
Pathian dân nên an ìnán deuh laiin, engtín nge an danglam bawk? Chûng dânte chu chutiang 
ìnfiamna atân chuan a hlâwkpui awm em? Engtín nge Pathian dânte hi kan khawsàk nân hian a 
hlâwkpuiawm?  
 
RÀHBÍ  2-NA—Dàpchhuàh 
ZÌRTÎRTÛTE PUÂL:  Helai thû hi chu Pathian leh mìhríngte kâra ìnlaichînna nèih \hàt déuh 
déuh nâna Pathian dânin remchânna min pêk dân ngàihtuahna tûr a ni. 
 

ZÌR ZÂUNA 
I.   Pathian Dân Thúhmáhruaite (Genesis 4:3–16; 9:5, 6; 26:4, 5; 35:2, 3; Exodus 16:23–30; 

Joba  24:14, 15.)  
Kristian sakhaw chungchânga thuhmahruai zìah túmtu mi tam takte chuan mìhríng chhûnga 

awm dìk leh dìk lo emaw chhia leh \hâ thliârna, \hâ leh \ha lo thliârna awm sâ ang nêna 
ìnzawmna nei hian an ziak deuh tlângpui a. Entîrnân, kùm zàbí sawmhnìhna ziaktu lâr tak, C S 
Lewis-a’n Mere Christianity, tìh a ziahah pawh khân, mìhríng chêthmang zawng zawnga 
chêttîrtû tak, khawi hnam zîngah pawh eng emaw chén awm \héuh chu a ziak a ni.  

Mìhríng chêtdân hmang tluangtlam ber a hmùh dân chu ziakin, “Thíl hi dìk leh dìk lo tak tak 
anga ngai tûra tìhlùih kan ni,” a tî a nìh kha.—(London: Fount Paperbacks, 1977), p. 18.  

Chutiang chu ni zúi zêl angin a lang lehnghâl. Pathian hnúngzúite hmasâte hnênah pawh 
khân, Pathian dân leh thíl dìk leh dìk lo nìhna tak chu hriattîr niâwma hrìlh kan ni \hîn. Mahse 
sual a lo lùh phát a, thiam lo nìh ìnhriatna a lo awm kha, Pathianin mìhríng hmasaberte hnêna 
Amah nêna ìnlaichînna a lo chhiat a, tìhthàr leh a ngàihzia A hriattîr dân kawng a ni.  
 
Ngàihtuàh Tèh:  Mìhríng hian pianpúi rêng a\angin a chhia leh \hâ, dìk leh dìk lo hriatna hi a 
nei sâin i ríng em?  
 
II. Dân chu Dáwngin (Exodus 19:16–25, 20:18–21.)  

Sinai Tlâng bul\hùta riahbûk nei Israel mìpuite zînga tel angah ìnchan chhín teh. Aigupta ram 
hrìpui lên lai thílthléngte in hré vê vék a, Tuipui Sen pawh hím takin ìn kân tawh a. Tûnah nîtìn 
maiin vân châw (manna) in ríng a. In \hat tlânna tûrin Pathian chu lang theiin A lo ché déuh reng 
mai a. Chutah Pathianin tlânga Amah tâwk tûra ìnbuatsàih tûrin A ti tâ che u a ni. Lei a lo nghîng 
hlùk hlúk a. Pathian chênchìlhna chu mítin in hmû a, bengin in hriat bâkah, in taksaa hriatna 
hmangin in hre bawk a. In hlàuh viau rualin, in zàh êm êm mai bawk sî a. Engtín nge chuta in 
thíl tàwnte chuan Pathian in manthiam dân a thlâk tâk ang le? 
 
Ngàihtuàh Tèh:  Engati nge khatìh lai khân Pathian kha khatianga Israelte hnênah A ìnlâr ni ang 
le? 
�Bible-a chuang chanchin hrang hrangah hian, engati nge Pathian hi kawng dang danga A 
ìnlantîr \hín nia i rín? Engati nge eng emaw chânga ropui deuh taka A ìnlantîr laia, eng emaw 
chânga àw sîn damdiâia A ìnlantîr thúng sî? Engti nge a chânga Nausên tlâwm tak, a chânga 
hnèhtu Lalber anga A ìnlantîr?  



 
III. Isua’n Dân A Nemnghèh, Tifamkìmin A Tìhlén (Matthaia 5:17–30, 33–48, 7:12.)  

Isua’n, “Dân emaw Zâwlneitu thû emaw tìbâng tûra lo kal ka nìh ríng sùh u; annî tìboral tûra 
lo kal ka ni lo va, tìfamkim tûra lo kal ka ni zâwk,” tiin a sawi (Matthaia 5:17, NIV). A 
zìrtîrnaah pawh a thusawi ngaithlàtûten Pathian dân an hriatthiam dân tìhnghèh leh tìhlén A túm 
zêl \hîn a. A chunga entîrna bîkte khí, Tlâng chunga Thúsawi a\anga lâk niin, Pathian dân hi 
engtianga lâk tûr nge tìh A târlang a. Pathian lalram leh, chuta a \ha thei ang bera khawsak te A 
châwisâng hlê \hîn a, Amah ngêi pawhin Pathian dâna ìnpêkna leh thûk taka manthiamna neiin a 
nung \hîn a ni.  
 
Ngàihtuàh Tèh:  Engtín nge Isua nùn leh zirtîrna khân Pathian dân manthiam zâwk tûra a \anpui 
che?  
�Engtín nge Isuan thúpêk \henkhat zâu deuh zâwka A hrìlhfiahnate khân thúpêkte awmzia i lo 
manthiam \hín dân a ngháwng danglam?  
 
IV.  Pathian Ziàh (Exodus 32:15, 16; Johana 8:6; Hebrai 8:10; 10:16.)  

Bible hi thuziak hlîr chu a ni nâin, Amah Pathian ngêiin A ziàh lai thû chu a tam vák lo. 
Thúthlúng—Thúpêk Sâwmte kan tìh mai \hín hi—Amah Pathian kùtchhuak ngêi entîrna chu a 
ni. Pathian khân A mîten an sawi chhuah fo thèih tûr (ìnlârna) hmún A nei nual mai. Sinai 
Tlânga ìntàwnna pawh kha, dìk tak chuan ìnlaichînna tìhthàrlehna a ni a, dân anga tìh mai ni 
lovin, thúthlúng méuha tìh a ni. Chutiang ngàihdân hmáng chu a hnû lama ziaktûte pawhin 
târlangin, Pathianin A dânte chu A mîte thìnlúngah A zìahsak dâwn tìh thútiâm an târlang a. 
Chûng pawh chu dân anga tìh ni satliah mai lovin, ìnlaichînna leh thúthlúng a ni zâwk màh a ni.  
 
Ngàihtuàh Tèh:  Khâikhín tûr: Engati nge Pathianin A dânte lung phêkah A zìah laiin, Isua’n 
mîte sualna chu vaivùtah A ziàh (Johana 8:6) vê thúng ni ang? 
�Thìnlunga Pathian dân ziak tìh chuan i tân eng awmzia nge a nèih?  
 
RÀHBÍ  3-NA—Nùna Bél  
ZÌRTÎRTÛTE PUÂL:  Pathianin A mî zàlênna hmù deuh hláwtte Sinai Tlânga A rawn tàwh 
khân, anmahnî nêna ìnlaichînna thar, thianghlím leh dàih rei tûr siam A túm a. Khata A 
dân siamte kha thíl tìh dân phúng tûr dân a ni satliah mai lo va; ìnlaichînnaa ìnnghàt 
thúthlúng siam chungchâng a ni zâwk. Khatianga tìh khân, A nungchang A târlan bâkah, 
Ani Siamtu leh Tlàntu méuh chuan A mîte \hàtna tûr máwlh A engtopui tìh a lantîr a ni.  
 
Nùnpui Tûr Zawhnate:  
�Engtín nge Pathian hriatna nei lo emaw, hre tlêm tak hnênah ‘Pathian dân’ chu i sawifiah tâk 
ang?  
�Ríngtu pawh ni vê lêm lo tân pawh Pathian dân vàwn chu enge a hlâwkpuiawmna ni ang? Hê 
zàwhna hian awmzia a nei \ha tâwk em?  
�Engtiang kawngtein nge Pathian dân leh ìnfiamna dân emaw, ram dân emaw chu a ìnan deuh? 
Engtiang kawngtein nge a danglam bawk?  
�Engati nge Thúthlúng Hlúi lama ziaktu tamtakte khân Pathian dân chungchâng hlâa châwi a, 
an fak viau mai le? An rílrû kha kan \âwmpui vê tûr a ni a ngem? Ni ta se, engtín nge kan tìh 
thèih ang?  
�Engati nge Isua’n Pathian dân chungchâng sawi nâna hún A hman hnem viau?  
�Thúthlúng Thár lamah Pathian dân chu enganga pawimawh ngê ni tlângpui? I chhânna 
sawifiah la.  
�Engtín nge Pathian dân chu i nîtìn nùnphúng rêng a nìh thèih ang? 



  
RÀHBÍ 4-NA 
ZÌRTÎRTÛTE PUÂL:  Hêng a hnuaia tìhtûrte hi, in pâwl member-ten Pathian Thúpêk 
Sâwmte hi kawng hrang hranga mahnî nùna an bél thèih nâna ìnfùihna tûr a ni.  
 
Tìhtûr:  
Mahnîa Tìh Atân:  In neih dàih thèih chuan in pâwl member-te hnênah ziahna tûr (pen/pencil 
leh lehkha) sem \heuh la, Thúpêk Sâwmten Pathian nìhphúng an târlan an hriat dân ang chu 
ziahtîr zêl ni se. Exodus 20:1–17 chhiar ula, a châng ìndàwtin emaw, thúpêk ìndàwtin emaw 
sawihona nei ula. An hmùh thiam dân ìnén nân hêng a hnuaia zàwhnate hi hman \angkai thèih 
tak a ni bawk ang:  Thúpêk tìnah hian Pathian nungchang eng bîk chu nge târlan ni zêl? Hêng 
thúpêk tìnte hi zâwm ta \héuh mai ilang, kan khawvêl hi engang takin nge a lo danglam theih 
ang? Engangin nge kan kòhhran a lo danglam ang? Keinî tak pawh hî? Mahnî ngàìhdân siam tûr 
leh ziak chhuak tûra hún i hmanpui hnûin, Pathian dân hriatthiamna an nèih thàr dân chu sawi 
chhuàhna hún i siamsak hlawm dâwn nia.  
 
 
ZÌRLAI-07—Zìrlai Kàihtâwi—February 18, 2012     
Châng Thlàn:  Marka 2:27, 28.  
Zírlaite Tân:  
Hriat Tûr:  Thílsiamna a\anga Sinai Tlâng thlénga dân pêkna hmanga Sabbath chungchânga 

Bible zìrtîrnate chhúi a, Isuâ zìrtîrna leh tìhdamnate thlénga chhúi zúi zêl.  
Vèi Tûr:  Pathian tìhthianghlìm, hún thianghlím pawimawhzia hriatna châwmpuitlìn. 
Tìh Tûr:  Sabbath hi Pathian puala thianghlím, kan tâna malsâwmna bâkah, Thílsiamna leh 

siam\hàrlehna chhínchhiàhna a nìhna anga vàwn zêl. 
Thúpui |hèn:   
I.  Hriat Tûr:  Sabbath LALPA  

A.  Sabbath lo zîkchhuahna pawimawhna tak chu enge ni? Engtín nge Tlûkna lo thlèn tâk 
hnû khân kan mamawhnate khùh zo tûra Sabbath awmzia chu tìhzâu a lo nìh tâk?  

B.  Engtín nge Pathianin, Bible púm puiah Sabbath pawimawhna uar taka A lo sawi a? 
Engtín nge Krista’n Sabbath siam chhan dik tak chu A târlan?  

II. Vei Tûr: Hún Temple  
A.  Engtín nge (kâr khata) nisarìhna nî chu Sabbath nî a nìhna anga châwimâwinain Siamtu 

leh Tlàntû nêna kan ìnlaichînna a târlan \hín?  
B.  Pathianin A tìhthianghlìm tàwh âia ní dang sèrh zâwknaah hian eng hlàuhawmte nge 

awm? 
III. Tìh Tûr: Sabbath Vawng Thianghlím Rawh  

A.  Engtín nge Sabbath nî hi Siamtûin A lo ruâhmàn tawh anga a tùm \hà taka hlén tûra kan 
sèrh thèih ang?  

B.  Engtín nge Sabbath sèrh thianghlìmnain Pathian nêna kan ìnlaichînna a tìh\hàt sáwt \hín?  
KHÃIKHÂWMNA:  Thúpêk âwihnaa Sabbath sèrhna hi, min Siamtu châwimâwina chauh nì lovin, 
mìn Tlàntu, krosa hnâ A thàwh zàwh tâk vânga thlâna châwl tâ châwimâwina pawh a ni bawk.  
 

Inzìrtîrna Kàlphúng  
RÀHBÍ 1-NA—Chàwhphûr  
Thlarau |hànna Atâna Thú Bùlpui:  Pathian thíl tùm ang taka Sabbath hi manthiam leh 
ngàihhlùt lehzual dân kan lo zìr hian, ní ‘hlìmawm’ tia nuâm tìhna kawngah kan lo \hang zêl 
ang a, kan khawtlâng vêlah pawh midangte hrìlh chhâwn tûr thìl bîk deuhte kan nei ang a, 
Pathianin ìnlaichînna mìn nèihpui A dùh ang chî thûk zâwka manthiamna kan nei bawk ang.  



 
ZÌRTÎRTÛTE PUÂL:  A hnuaia ngaihruatna bèhchhána tìhtûr leh zàwhna hmang hian 
sawihona nèih túm ula. In pâwl member-te chu eng nî emaw dùhthúsâm nî anga ngàihruat 
tûrin sâwm la, tichuan in pâwl púm pui chuan in sawiho dâwn nia. An chhânnate chu eng 
kawngah emawte chuan Sabbath nî nêna ìnzûlna deuhte pawh a awm thei ang. Mahse in 
sawiho zêl laiin, Sabbath nî chu bîk nìhna nei a nìhzia, keinî leh kan chhûngte leh \hiante 
tân chauh pawh ni lo, Amah Pathian puala ni thianghlím, Amân a tìhthianghlìm, sèrh tûra 
Amah ngêiin thû min pêk a nìh bâkah—Isua pawh khân entawn tlâka sèrhin, midangte 
rawngbâwlsak nân A hmang \hîn a ni.  
 
Hàwn Nâna Tìhtûr:  In pâwl member-te chu ní dùhawm bera an ngàih ang chu suangtuah zúi 
tûra sâwm ni se. Chû nî chu ‘thlâkhlèlhawm’ bîk a nìhna tûrin, thíl tìh tûr emaw tàwn tûr emaw 
chu nge ti nghàhhlèlhawmtu tûr ni ang? Tûte nêna hmanho nge an châk? An chhânna zîngah 
chuan chhûngte nên hún hmanho pawh a telin a rínawm a, hnâ chàwlhsan rìh te, màwhphùrhna 
rìt han tlânsan rìh te, mahnî nuâm tìhzâwng leh ngàih pawimawh han ûm rìh theihte pawh a ni 
maithei e. Chutiang ngàihruatna leh Sabbath nî an hman \hín dân chu a ìnzûl deuh em zâwt la. 
Chutiang nî an ngàihruat leh Sabbath sèrh dân ìnthúhmùnna laite chu engte nge ni? Chutah, an ni 
ngàihruat âia Sabbath chu ni bîk emaw, pawimawh zâwk leh dùhawm zâwk emaw a nìhna chu i 
sawitîr leh hlawm dâwn nia.  
 
RÀHBÍ  2-NA—Dàpchhuàh 
ZÌRTÎRTÛTE PUÂL:  Helai hi Thilsiam a\anga Isua hún thlenga Sabbath chungchâng thlîr 
zúina atâna tìh a ni. Sabbath chu Pathian dâna pawimawhna bîk nei lo thleng zúi deuh 
reng a ni tìh páwmin, member-te chuan an Pathianin thíl dùhawm leh \hàber chu A 
dùhsak a, Amah nêna ìnlaichînna chungchuâng nèihpui tûrin min dùhsàk tìh manthiamna 
tûr a ni.  
 

ZÌR ZÂUNA 
I.  Sabbath Siamna (Genesis 2:1–3.)  

Thílsiamnaah khân, Pathian chuan A thílsiam tìnrêng mai kha ‘A va \hà êm!’ tiin A puâng 
zêl a, mahse chûng zîngah chuan ‘thianghlím’ tîa Pathianin A puân chu Sabbath chiáh a ni thúng. 
Chutiang a nìh sî chuan, hei hi “sakhaw ngàihtuahna kal tluâng pângngai a\anga kal pên dáihna a 
nìh tâk hi. Phuàhchàwp hmang rílrû chuan chû chu âwm pawh a ti a ni ang, lei leh vân dín nghèh 
a hàn nìh tâk a, Pathianin thíl thianghlím A’n siam a—tlâng thianghlím emaw hmún thianghlím 
emaw—amah nêna ìnpâwl thèihna tûr ang chîte chu. Chutichungin Bible hi chuan hún lama 
thianghlìmna, Sabbath lo thléng hmasa chu a châwivâwng ni âwmin a lang zâwk tlat mai.”—
Abraham Joshua Heschel, The Sabbath (New York: Farrar, Straus and Giroux, 2005), p. 9.  
 
Ngàihtuàh Tèh:  Pathianin ‘húna thianghlím’ tìh A puâng tlát mai a\angin hian Amâ 
chungchâng enge kan zìr theih ang? Khawvêla sakhaw pâwl hrang tam tak a awm chungin, hê 
thíl danglam bîknaah hian enge kan ngàihhlùt thèih ang?  

�Engati nge Pathian tân hmún âiin hún a pawimawh zâwk chhan enge nia i rín?  
 
II.  Sabbath Thúpêk (Exodus 20:8–11 leh Deuteronomi 5:12–15.)  

Thúpêk Sâwm zîngah, a palîna hi kawng tam takin a danglam bîk deuh a. Thúpêk zînga sei 
ber leh chìpchiâr ber a ni bawk. Mi tamtak sawi dân takin, thúpêk zîngah chuan keinî leh Pathian 
bâkah midangte nêna kan ìnkâra ìnlaichînna siamtû ber a ni. Thílsiam laia lo puân tâk ang khân, 



Pathian chuan Sabbath hi a bîk taka ngàihvèn tûrin min pê a, A thílsiam dangte leh A dân dangte 
âi pawha thíl bîka ngai tûrin min tî a ni.  
 
Ngàihtuàh Tèh:  Engati nge thúpêk palîna hian midang te, chhiàhhlàwh leh mikhual (hnam 
dang) te bâkah kan ránte lam pawh a huâm tel vékna chhan nîa i rín? Hei hian Sabbath awmzia 
tûr enge min hrìlh?  

�Exodus 20 leh Deuteronomi 5-a thúpêk palîna an sawi dân danglam hlékna a\ang hian enge 
kan zìr chhuàh thèih vê vê ang?  
 
III. Sabbath Lâwmawm (Exodus 20:8–11;  Isaia 58:13, 14.)  

Thúpêk Sâwmte hi chîk taka kan bìhzúi chuan, a palîna danglam bîkna avâng hian ‘hemi 
zînga tel tûr hi a ni lovang’ han tìh déuh maite pawh awm thei a ni a. Thúpêk thianghlím zînga 
tel chiah lo zèh pàlh, khatìh laia dawngtûte tân deuh chauha pêk ni ang te pawhin a ngàih theih a 
ni mahnâ. A lehlamah, tûte emaw chuan Thúpêk Sâwmte an han thlîr vang vang hian, thúpêk 
zîngah chuan a palîna Sabbath thúpêk hi mimal kâwk ber leh, Amah Pathian nêna ìnlaichînna bîk 
nèihpui a, ní ‘lâwmawm’ (Isaia 58:13) anga A mîten an ngàih tûr hún bîk angin an ngai thúng. 
Thúpêk dang zawngte âiin, a palîna hi chuan, “Hei hi dân pawimawh ziàh chhuahna satliàh mai a 
ni lo—Pathian, nangmah Siamtu leh Tlàntu nêna ìnlaichînna nèihpui tûra sâwmna, thúthlúng chu 
a ni zâwk,” tiin a sawi a ni.  
 
Ngàihtuàh Tèh:  Engtín nge thúpêk palîna hi tìh \hín dân pângngâi âia mìmal kâwk deuh zâwka 
i lâk theih ang?  
 
IV.  Isuâ Sabbath (Matthaia 12:1–13; Marka 2:27, 28; Johana 9; 19:30.)  

Isua kha Juda rínawm tak angin A nung \hîn. Kût nî vêla tempula kal leh, sunagog-a 
ìnkhâwm \hínte kha A tìhdân pângngai rêng a ni (Marka 1:21; Luka 4:16). Mahse dân záwmna 
satliàh mai anga Sabbath sèrh ngáwt A \hà tìhzâwng a ni lo thúng a. Sabbath hi dân tam tak 
zînga pakhat vê lék a ni lova, mìhringte tâna thílthlâwnpêk a ni tìh A sawi zâwk a (Marka 2:27, 
28). Sabbath nîa damlo tìhdam a thlang a, Sabbath chu keinî pual bîk chauh ni lovin, midangte 
pawhin Pathian thílthlâwnpêk, Sabbath malsawmna chu an chàn theih nâna chhawmdâwl leh, 
\anpui nâna hman tûr tìh A târlang a ni.  
 
Ngàihtuàh Tèh:  Chàwlhkâr ní dangah pawh A tìhdam thèih tho laiin, Sabbath nî taka tìhdam A 
thlàn kher chhán kha enge nia i rín?  
 
�Engtín nge Sabbath hi kan khawtlâng rawngbâwlsak nân emaw, bàwrhsâwm emaw 
hlamchhiah tuâr emawte \anpui nân kan hman thèih ang?  
 
RÀHBÍ  3-NA—Nùna Bél  
ZÌRTÎRTÛTE PUÂL:  Sabbath chu khawngaihna leh ìnngàihtlâwmna thílthlâwnpêk anga 
sawina: “Sabbath thú hlùn leh fìng chuan tihian a ti, Tûnah châwl tawh rawh. Nî-in kâwlkìl a 
tàwhin, leilèh hnâ kalsan la, i phone pawh dàh la, pen pawh lehkha chungah awm mai mai tawh 
rawh se, computer tihlùm la, chhuât nàwhna pawh bucket-ah dàh \ha mai rawh, motor pawh i 
hûnna tûrah hûng fel tawh rawh. Inhnùhhniam thèih a ni lova, màwhphùrhna hna \ûl chhuanlam 
siama khawhral tûr hún a awm thei lo. Hei hi khawvêl zâu chéna thúneitu lian zâwkin min ngiat 
vânga bânsan tâ kan ni a, keinî bèih vêna hi a pawimawhin, a \ûl a, a \angkai bawk a, a hlú êm 
êm a ni. Hetìh hún chhûng nà nâ nâ hi chuan keinî tel lo pawhin vân lam khawvêl zâu chu a kal 
ngâiin a kal thei tho vang, vawiin hi chuan sâwm kan ni tlát mai—ni lo, zâwm tûra thúpêk kan ni 



zâwk—rilrù zângkhâi taka hún hmang tûr te, pawimawh vaka kan ngàih ngai lòh chhûngte nêna 
kan ìnlaichînnate hlìm taka hmang tûr kan ni a, khawvêl zâu takah hian kan dàwhkâna hmún 
tlâwm takte chu kan luahlúm tûr a ni. Fínna thûk thílsiamnaa zèh tel tawh khân thílte chu min lo 
enkawlsak rìh mai dâwn a ni.”—Wayne Muller, Sabbath (New York: Bantam Books, Paperback 
Edition, 2000), p. 83.  
 
Nùnpui Tûr Zàwhnate:  
�Sabbath sèrhna hi ‘dân zawma chhandam nìh tùmna’ anga sawisêl a ni fo mai. Engati nge chû 
chu a dìk sî lòh? Dìk takin, engti kawngin nge Sabbath hi khawngaihna thílthlâwnpêk a nìh 
zâwk?  
�Engtín nge Sabbath pêk kan nìh chhánte chu i sawifiah ang le?  
�Sabbath chu dân zawma chhandam nìh tùmna a nì lo chungin, engati nge Sabbath kan sèrh dân 
chungchângah hian kan fîmkhùr a la ngàih chéu?  
�Engtín nge Sabbath hian i thlarau nùn a châwm \hín? Engtiang kawng dang deuhin nge 
Sabbath hi i ngàihhlùt emaw, thíl tìh chîn \ha zâwk emaw nei thei tûra i ìnngàih?  
�Engtiang kawngtein nge Sabbath vàwn leh hriat reng hi hársâ i tìh deuh \hín?  
�Sabbath thúpêkte hian kan ina awm zawng zawngten hlâwkna an têl thèihna tûr thúpêk a fûn 
tel tlát mai a. Engtín nge Sabbath [hám\hàtna] chu kan in chhûnga mîte emawm khawtlâng emaw 
chu kan chàntîr vê theih ang?  
�Bible púm puia Sabbath chungchâng sawina hian Pathian nìhna chungchâng enge min zìrtîr?  
 
RÀHBÍ 4-NA  
ZÌRTÎRTÛTE PUÂL:  Helaia tìhtûrte hi, member-ten Sabbath sèrhnaa an thíl paltlang \ha 
lamte tam lehzual an chàn theih nâna ruâhmàn a ni a, chû chu mahnîa tâwppui mai lova 
midangte pawh an chàntîr vê zêl nân pawh a ni bawk.  
 
Tìhtûr:  
Mahnîa Tìh Atân:  Ziàhna tûr hmanrua (pen/pencil leh lehkhapuan) sémin, member-te chu an 
Sabbath sèrhna a\anga an thíl tàwn dùhawm lam chîte ziak chhuak tûrin sâwm la. Graph ang 
chîte pawhin an entîr thei bawk ang chu, an thíl tàwn chu nuam leh hlâwkpuiawm deuh a nìh 
emaw, ìnpêkna chu a sâng deuh emaw a nìh chuan graph hmang chuan târlang mai se. Sabbath 
sèrh tûra thútlûkna an siamna lai chu thíl chhínchhiah/hriatreng tlâk chu a ni pháwt mai a, 
midangte hrìlhchhâwn atân pawh a \hâ ang. Sabbath sèrh chhûngkuaa seilian an nìh pawhin, an 
lo \hàn chhòh zêl laia Sabbath hmán nuam an tìh dân emaw, nìnawm an tìh dân emaw chu an 
lantîr thei tho bawk ang chu. Sabbath hmán dâna thíl tàwn leh paltlangte a lo danglam chhòh zêl 
dân leh, thlarau lam thíla hlâwkpuiawm zâwnga an hman chhòh zêl dânte pawh an târlang thei 
vék ang. 
 
A Hùhova Tìh Atân:  In pâwlah, in vêngchhûng, khawtlângah Sabbath hmán hlâwkpuiawm zia 
târlang tûrin ruâhmànna siam ula. Sabbath a\ang hian mîte hnêna hrìlh chhâwn tûr enge awm 
ngàihtuah teh u. Sabbath chungchânga thíl kan ngàihhlùt dùhawm deuhte chu engte nge ni a, 
midangte nùnah eng danglamnate nge a thlénsàk theih ang? Engtín nge Sabbath sèrhtûte awm 
vânga in khawtlâng chu a lo náwm zâwk theih ang? Sabbath thíl \hà ber berte chu in khawtlâng 
mîte chàntîr tûra bèihpui thlâk dân kawng ngàihtuah tûrin ti ang che. |hiante, \henawmte leh 
vêng chhûng mîten Sabbath an ngàihhlùt zâwk thèih nân, program nuam leh hlìmawm tak tûr 
ruâhmàn tlâng teh u. In pâwlin ruâhmànna in siam hnû chuan, kòhhran pui pawh hriattîr vêin, an 
sum leh pâi bâkah thìnlung taka an thlâwpna tûrin hmâ in la bawk dâwn nia.  
 
 



ZÌRLAI-08—Zìrlai Kàihtâwi—February 25, 2012     
Châng Thlàn:  Genesis 2:15.  
Zírlaite Tân:  
Hriat Tûr:  Chhèhvêl thílte \ha taka enkawl pawimawhna Bible lungphûm chu târlan.  
Vèi Tûr:  Pathian thíl enkawltu kan nìhna anga chhèhvêl thílte enkawl leh ngàihhlùtna rílrû pùt 

zêl. 
Tìh Tûr:  Nùn tluâng pângngaia nùn a, ram leilùng hausaknate hi Pathian thílthlâwnpêk an nìhna 

anga zàhthiam bâkah, engkhaw lawi lova tìhchérêu leh khàwhralna ang chî tìhtlêm.  
Thúpui |hèn:   
 I.  Hriat Tûr:  Kan Chênna Enkawl  

A.  Pathianin huan inah khân kan nû leh pâ hmasâte kha eng ti tûrin nge A àwmtîr? Engtín 
nge hê hnâ hian chhèhvêl thílte enkawl chungchâng kan màwhphùrhna manthiam tûra 
min \ànpui?  

B.  Engtín nge Sabbath hian khawvêl súm leh paite leh, hnâ ngáwt ûm lo tûra dâlna min 
siamsak?  

II.  Vèi Tûr:  Leilung Mâwina Chu  
A.  Kan chênna khawvêl hi enganga hlû nge ni? Engtín nge sual lo lùhnain leilung enkawl tûr 

kan nìhnaah ngháwng a nèih tâk?  
B.  Engvângin nge Thilsiam leh Siamtu kan hriatthiamna hian A thílsiamte enkawlna 

kawngah hû a nèih tûr ni ang?  
III. Tìh Tûr:  Thílthlâwnpêk Pawisawi Lo  

A.  Keini Kristiante hi, khàwhral leh ‘hmasâwn’ nân ngáwta ìnhmang zo khawvêlah hian 
engtianga khawsà tûr nge kan nìh ang?  

B.  Engtín nge Pathian siam khawvêl awmdân phúng pângngai nêna ìnchàwih deuh zâwk 
tûra kan nùn thèih ang?  

KHÃIKHÂWMNA:  Khawvêl hi keini chênna tûr chauh ni lo, thlai leh nungcha dangte awmna tûr 
pawha Pathian siam a nìh avâng leh, keinî chu enkawltu ni tûra min ruat avângin Pathian ropuina 
tûr zâwngin kan chhèhvêl thílte hi kan enkawlin kan zàh (dímdâwih) thiâm tûr a ni. 
 

Inzìrtîrna Kàlphúng 
RÀHBÍ 1-NA—Chàwhphûr  
Thlarau |hànna Atâna Thú Bùlpui:  Pathian mîte, Thilsiamtu a nìhna leh A la siam\hà leh 
dâwn tìh ringtûte kan nìh avângin, thílsiam zawng zawngte enkawltu ni tûra kòh kan ni. 
Chutiang tìhna hmang chuan Pathian chìbai kan bûkin, midangte rawng kan bâwlsak a, 
chutiang zârah chuan Siamtu Pathianin A thílsiam nungchâ zawng zawngte A enkawl dân 
manthiamna thûk zâwk kan nei thei a ni.  
 
ZÌRTÎRTÛTE PUÂL:  A ni taka, sorkar thúneitûte hian chhèhvêl thílte húmhàlhna thúpui an 
nèihah hian thíl dang ìnzèp hi a tam hlê mai \hîn a, mahse hetiang vâng ngáwt hi chuan 
Pathianin màwhphùrhna min pêk, enkawltu nìhna hi kan hlamchhiàh ngáwt thei chuâng 
lo. Pathian siam khawvêl enkawltu, vawng \hàtu, Amâ âiàwhtûte kan nìhna dìnhmùn hi 
thàrthàwh \hat deuh dân kawng kan zàwn a ngai a ni.  
 
Hàwn Nâna Tìhtûr:  Chhèhvêl thílte chungchânga thú ìnchùh, harsàtna awm leh engto ngai 
deuhte târlang tûrin in member-te sâwm la. Chutiang chu, a thèih chuan, blackboard-ah emaw 
ziak chhuak zêl ula. Tualchhûng vêla ngàihtuah ngai thílte pawh sawi tûrin fùih la, huâm zâu 
deuh zâwka hmalâk ngâi ang chîte pawh sawi kâi zêl theih a ni thovang chu. Hêng thúpui zînga 
tlêm hi thlángin, sawihona \hèh la, Kristiante hi engangin nge kan chêt sawiho teh u:  



Engto vê tûr kan ni em? Chutiang thíl chuan tûte/enge a ngháwng nasat deuh? Chutiang kawngah 
chuan mi dangten enge an tìh vê? Keini’n enge kan tìh thèih ang? In thiam ang tâwka zâuvin 
sawiho tlâng ang che u. Pathian chu Siamtu a nìh kan rínna leh, keinî hi A thílsiamte enkawltu 
kan nìhna bèhchhán zâwngin sawihona chu kalpui in túm hrâm dâwn nia. 
 
RÀHBÍ  2-NA—Dàpchhuàh 
ZÌRTÎRTÛTE PUÂL:  Helai hi in pâwlten thilsiam leh a enkawl lam an bengkháwn zúi \hàt 
zâwk nâna tìh a ni.  
 

ZÌR ZÂUNA 
I.  A Tîrin . . . (Genesis 1, 2:15; Johana 3:16.)  

Pathianin A siam leh A hmangaih khawvêlah kan chêng a. Thû A sawi a, khawvêl chu siam a 
lo ni a, mahse a rual véka siam chu an ni lo va, a tàhtáwl têa siam chhòh zêl an ni a, chuvangin 
Pathian chuan hê khawvêl thíl tìnrêngte hi A chîk êm êm vék a ni.  Chutah nìhna bîk tak nei, 
Amah ánna nei—mìhríng chu A’n siam a, A thílsiam dangte enkawltu nìh màwhphùrhna chu A 
pe zúi nghâl a. Kan khawvêl dìnhmùn chhè tak leh, keinî chu suala tlù tàwh kan nì tàwh chungin, 
Pathian chuan kan khawvêl leh a chhûnga awm zawng zawngte hi, A la hmangaih reng tho va, A 
tâna enkawltûte tìh kan la ni reng tho a ni.  
 
Ngàihtuàh Tèh:  Engtín nge Pathian chu Siamtu a nìh kan rínna hian thílsiamte enkawl 
chungchânga kan rílrù pùthmangah ngháwng a nèih tûr ni ang? Hêng lam thíl hi Thilsiam 
chungchângah kan sawi/ngàihtuah tam tâwkin i hria em?  
 
�Pathian thilsiam, khawvêl enkawltu nìhna chuan i tân eng awmzia nge a nèih?  
 
II.  Thilsiamten An Fàk (Sâm 8; 24:1, 2; 100; Thupuan 14:7 .) 

Bible thúpui pawimawhte zînga pakhat chu hê khawvêl Siamtu a nìhna anga Pathian fàkna 
thû hi a ni. Hê thíl hi mìhríngten an fàkna ngáwt a ni lova, thílsiamte pawhin Amah chu an fàk 
\hîn tìh Bible hian a sawi tel tho mai. Eng emawti lai chuan, entîrnân Joba Bû-ah hian khawvêl 
enkawl tûr A intârlan dân chungchâng zàwhnate hriat nân thílsiamte makzia ngáwt pawh hi a 
tâwk zo hlê a ni tìh a sawi. Pathian nìhphúng leh \hatna târlang fotu chu Thílsiam hi a ni. 
Chutiang thílsiamte \ha taka enkawlna hmangin Siamtu Pathian chìbaibûkna kawngah tìh kan lo 
nei vê thei zêl dâwn a ni.  
 
Ngàihtuàh Tèh:  Thílsiam thei tûra Pathian ropui/rìlzia târlang thei leilung thíl enge entîrna 
pakhat i pêk thèih ang?  
 
�Pathian chungchânga i zàwhna chhân nân leilung awmphúngte hi a tâwk em? Nge, chûng chu 
a mâwlmang lútùk deuh zâwk? I chhânna sawifiah deuh la.  
 
III. Sabbath Sèrhna leh Thílsiamte Enkawlna (Exodus 20:8–11; Leviticus 25.)  

The Lost Meaning of the Seventh Day tìh bûah, Sigve K. Tonstad chuan ‘thílsiam-enkawl’ 
tûra thúpêkte chu ‘Sabbath sèrhna’ mai bâk, chû âia thûk deuh zâwk ‘chhèhvêl thílte’ dimdâwih 
tak chunga enkawl a nìh thû a sawi. Fretheim thuziak la chhâwngin, “Sabbath hi thilsiamte siam 
an nìhna ang taka ìnrem taka nungchâte awmtîrna tûra chunglamin a pêk a ni. Chûbâkah pawh, 
Sabbath-serhna hi thílsiamte enkawlna a ni,’ tiin.  

Sabbath sèrh tìh chu thílsiamte awmdân tûra Pathian remruata tel vêna a ni. Tichuan Tonstad 
chuan tihian mahni  a ìnzâwt zúi a, “Keini kùm zàbí 21-naa chêngte hnênah hian ‘Thilsiam-



enkawlna’ chu kan bosal ta a ni lo maw?’ tiin min zâwt a ni.”—(Berrien Springs, Mich.: 
Andrews University Press, 2009), p. 122.  
 
Ngàihtuàh Tèh:  Zâu deuh zâwka Sabbath thúpuite Leviticus 25-in a sawi hi ngàihtuahin, engtín 
nge Sabbath sèrhna leh ram enkawltu nìhna hi a ìnzáwm?  
 
�Engtín nge thûk zâwka hê thíl manthiamnain kan Sabbath sèrh dânah hû a nèih zúi ang?  
 
IV.  Thíl Siamthàr Lamah (2 Petera 3:10–14; Thupuan 21:1–5.)  

Kan khawvêl hi a awmdân pângngai hian a awm zui reng dâwn lo tìh chu Bible hian a sawi 
chiang tâwk hlê a. Isuâ lo kal húnah leh a hnû lamah chuan, khawvêl hi meia tìhthianghlìm a la 
ni dâwn a. Mahse chû ngáwt chu kan lei arsî khawvêl tâwpna tûr chu a ni dâwn lo. Vân 
thengreng zâu takah khian kan thâm ral mai dâwn lo va, hê lei hi kan chàtuan ìn a la ni zâwk 
dâwn a. Pathianin khawvêl hi A la siamtharleh ang a, chubâkah, A lalram pawh hetah hian A la 
dín dâwn a ni.  

 
Ngàihtuàh Tèh:  Pathian leh A ruâhmànna kan manthiam a, taksa thàwhlehna leh leithara chên 
thû kan rín hi engang taka pawimawh nge ni?  
 
�Hê khawvêl hi kan chatuan in tûra siamthar a la ni dâwn tìh rínna hian tûna kan chênna 
khawvêl kan enkawl dânah eng danglamna tak nge thlén tûr ni ang?  
 
RÀHBÍ  3-NA—Nùna Bél  
ZÌRTÎRTÛTE PUÂL:  “Leilung awmdân leh thúpuan chhuahte hian Pathian chu hmangaihna 
a ni tìh an puâng.”—Ellen White, Krista Panna Kâilâwn, p. 9. Kan chênna khawvêl a lo 
chhiat tial tial hian, Pathian hmangaihna a lantîrna pawh a nêp tial tial a, leilung \hàtna 
leh hausakna pawh a fê tial tial bawk. Thílsiam \ha taka kan enkawl hian, Pathian chu 
thàwhpuiin, A hmangaihna târlannaah kan lo \angkai vê \hîn a ni.  
 
Ngàihtuàh Tûr Zàwhnate:  
�“Leilung àwmphúng” leh “Thupuan” ten Pathian hmangaihna an târlan dân chu khâikhín la. A 
khawi chu nge pawimawh zâwka i rín? Engvâng nge?  
�Engati nge Pathian chu Siamtu a nìhna hi Bible púm puiah fàk tûra min fùih phûrna ber a nìh?  
�Engati nge Thupuan 14-a Vântìrhkòh thúchàh hmasa ber khân Siamtu a nìhna vânga Pathian 
chu chìbaibûk tûra min la tìh chéu nia i rín? Khawvêl tâwpna tûr húnah hian Thílsiamna kha 
engang taka pawimawh nge ni ang?  
�Zâwng thlàh kan ni tîa ngai mi tamtak pawhin thílsiam húmhàlh hi chu an éngto hlê tho mai a, 
Pathian siam kan nìh ríngtûte nên an lêm vák chuâng âwm lo ve. Khawvêl lo zîkchhuahna kan 
rínna hian a enkawl zúina kawngah engtiang kawnga awmzènei tûr nge ni ang?  
�Thílsiam enkawl kawngah hian Kristianten record \hâ leh \hà lo deuhte an neiin i ríng em? I 
chhânna sawifiah la.  
�Kòhhranin pâwn lama rawngbâwlna a nèih hi ríntlâk zâwk a nìh theih nân thílsiam enkawl hi 
enganga pawimawh nge ni ang? Chhèhvêl thílte húmhàlh \hà zâwk tûr hian Seventh-day 
Adventist Kòhhran hian tûn âia nasa zâwka hmá là tûrah i ngai em? 
�Seventh-day Adventist Kòhhran hian sa tel lo, thlâi chauh rín hi a thèihna leh remchânna hmún 
apianga tì tûra ràwtna a siamna a rei ta fû mai. Engati nge chhèhvêl thílte húmhàlh \hà zâwk tûr 
chuan nungchâte dímdâwih a, thlâi rín (sà éi lo nìh) hi mimal taka \àn kan lo lâk vê thèihna a 
nìh?  



�Chhèhvêl thíla ngháwng \ha lo nei theia chêtna a lo tlêm deuh zâwk theih nâna tìh tûr hrang 
hrangte ziak chhuak teh u. Chutiang tipuitling tûr chuan engtianga \anlâk nge ngai ang?  
 
RÀHBÍ 4-NA  
ZÌRTÎRTÛTE PUÂL:  Heta tìhtûrte hi in pâwl memberten Pathian thílsiam dímdâwih leh 
enkawl \ha zâwk tûra chàwhphùr nâna tìh a ni. 
 
Tìhtûr:  
Mìmala Tìh Atân:  Thílsiamte mâwi leh hlùtawmzia ngaihtuah nân mahnîa fianrial hún hmang 
tûrin member-te chu fùih ni se. A hmún leh a hún a zìrin tìhdân hrang hrang a awm thei ang. 
Biak In tual vêla kan chhuah vàh te pawh a ni thei a, DVD-a chutiang lam film én pawh a ni thei. 
Remchânga chutiang lam program National Geographic, Animal Planet/Discovery channela thlîr 
pawh a ni thei. Ellen G White, Krista Panna Kailâwn bung khatna chhiar pawh a sâwtpuiawm 
ang. A thílsiamte avânga Pathian hnêna lâwmthusawi \awng\aina hlân tûrin i fùih ngêi bawk 
dâwn nia. A thílsiamte \ha taka enkawltu nìh theih nâna A kàihhruaina dîl pawh tìh mâkmawh a 
ni ngêi ang.  
 
A hùhova Tìh Atân:  In pâwlah, Hawn Nâna Tìhtûra chhèhvêl thílte chungchâng in thíl ziàh kha 
târlang lehin, zâu zâwka kòhhranin hmâ in lâk theih dân tûr sawiho ula.  

Chutiang tìhtûr zîngah chuan vêng chhûng hnàwk thén fai te, Biak In kiang vêla thìng phún 
thàrte leh vântlâng hmún lama thíl phún pawh a ni thei ang. Chutiang lama \angkaina in nèih vê 
thèih dân kawng dàpin sorkar/pâwl hruaitûte pawh tîtîpui ni se. Kòhhran member dangte pawh 
phûr taka thàwhpui tûr che uin sâwm ula. Hetiang kawnga Pathian thílsiam enkawltu \angkai in 
nìh theih nân \awng\aiin A \anpuina dîl ang che u.  
 
ZÌRLAI-09—Zìrlai Kàihtâwi—March 2, 2012      
Châng Thlàn:  Thupuan 1:8.  
Zírlaite Tân:  
Hriat Tûr:  Pathian nungchang leh thíl ruâhmàn bâkah, dùhthlàn theihna zàlênna hlùtzia 

târlangtu, Indona Ropui éntlang hmánga khawvêl chanchin thlîr.  
Vèi Tûr:  Khawvêl thílthlengte leh a láipui ber Kros hmánga A ram sorkârna lùngphûmte târlang 

tûra chutiang taka kal thúi Pathian chu ngàihhlùt thiam.  
Tìh Tûr:  Thlarau hmanga khawvêl chanchin lo ìnpuang chhuak zêl leh hrìlhlâwkna rínna nei a, 

Bible sawi dân anga ní-hnúhnung thílthléngte hrìlhfiah thlàn zêl zâwk.  
Thúpui |hèn:   
 I.  Hriat Tûr:  Chanchin Azawnga Ropui Ber  

A.  Engtín nge ìndona ropui hian tûnhmâ, tûn leh nakín hún manthiam thèih nân min \anpui?  
B.  Engati nge Pathianin dùhthlàn thèihna zàlênna min pêk? Hei hian A nungchang enge a 

târlan?  
II. Vèi Tûr:  Khawvêl Chanchin Laipui Kros  

A.  Mahnî thílsiamte ìntìhhlúmtîr phál thei Pathian ngàihhlùtna nei tûrin engtín nge Kros-in 
min zirtîr?  

B.  Engati nge Kros kha khawvêl chanchin laipui ber a nih?  
C.  Daniela leh zâwlnei dangte hmanga sawi, hmalam hún Pathianin A sawia kan chênin, 

engang rílrù zâuthâu deuhna nge kan nèih \hín?  
III. Tìh Tûr:  Dùhthlàn Thèihna  

A.  Khawvêl chanchin liam tate, a bîkin Kros hmanga Pathian nungchang târlan kan ngàih 
hlùtzia engtín nge kan lantîr \hín?  



B.  Engtín nge hrìlhlâwkna thúpuân chhuah pàwmna hian Pathian nêna kan ìnlaichînnaah 
ngháwng a nèih \hín?  

KHÃIKHÂWMNA:  Bible hian Pathianin khawvêl chanchin A hrìlhfiahna a târlang chauh nì lovin, 
hmalam hún A hriatlâwk theihzia pawh a târlang tho bawk. Khawvêl chanchina thílthleng ropui 
ber chu Kros kha niin, khâ khân khawvêl chanchin a her danglam vék a, sual vânga Pathian leh 
mìhríngte kâr chu dàwh záwm a lo ni leh ta a ni. 
 

Inzìrtîrna Kàlphúng 
RÀHBÍ 1-NA—Chàwhphûr  
Thlarau |hànna Atâna Thú Bùlpui:  Mìhring chanchin hmang hian Pathian hnathàwh leh A 
thíltùmte chu hâihàwnin a awm a. Chîk zâwka kan bìh chuan, mìhringte chanchinah hian 
Pathian kùthnû chu kan hmù thei zêl a ni. Khawvêl chanchina Pathian chhùi theihna kan nèih 
avâng mai chuan rínna mìta Amah kan hmùh a \ûlzia a dâl thei chuang lo.  
 
ZÌRTÎRTÛTE PUÂL:  A hnuaia zìrlai hmâwrhmùhna thû hi i sawi hnûin, khawvêl chanchin 
hmân leh tûn thleng pawha kal dìk chiáh lo entîrna in hriatte chu târlang ula. |henkhatten 
khawvêl chanchin, eng emawti zâwnga kàihher an túm tlát \hín hi a chhante énfiàh teh u.  
 
Sawi Hàwnna:  Hmânlai chanchin, khawvêlin dìka an ngàih tlângpui ni tawh, tìhdanglam tùmna 
(historical revisionism) hi kùtthemthiam thíl âi màhin tûnlai thúthèhdàrhna lam hian a châwisâng 
ta emaw tìh tûr a ni. Mahse chutianga tìh chu tûnhmâ deuh fê pawh khân an lo chîng vê tawh tho 
mai. Bible hian chutiang taka chìnpàwrna ang chî chu a târlang a. Thlân a\anga Isuâ thàwhleh 
hnû pawh khân, tûte emaw chuan chutianga thúdìk chìnpawr an tùm thû chu Chanchin\ha bûte 
hian an târlang a. Thúdìk chu phuahchawp thû vêla hliàhtîr túmin, khâng sakhaw hruaitu, 
puithiamte ngei kha a phî buai berah an \áng ta lehnghâl! Puithiam nìhnate chu a hmâ kum sâng 
hma lama Amah Isua ngêiin A dín a ni sî a. Chûng puithiamte chuan Isuâ thlân vêngtu, Rome 
sipaite chu thámna pêin, A ruang chu tûten emaw an rù bo ta mai tia sawi tûrin an hmìn a. Dâwt 
mùhlûm mai niin, thúdìk dîpdâl nâna tìh a ni a, mahse chûng chuan A thàwhlehna chu an dâl thei 
chuang sî lo. History hi dìk lo taka hmán kháw lòh a ni nasa hlê mai. Mìhringte hian chanchin 
liam ta kha an dùh ang hawi zâwngin an kalpui tìh hi én liam mai hlèih thèih pawh a ni lo ve. 
Khawvêl thílthleng chungchâng ziaktûte hian anmahnî chanchin dùhawm lo lam ang chî chu an 
ziak lang ngai méuh lo a ni.  
 
Ngàihtuàh Tèh:  In pâwlte chu hêng zàwhnate hi chhâng/ngàihtuah tûrin sâwm ang che:  
Pathian chauh chu khawvêl chanchin thlen dân dìk tak hretu awm chhùn a nìh sî chuan, keini 
ngàihdân hawizâwng nei sâ tlát, mìhringte hi chuan khawvêl chanchina A chêt dân chu kan hmù 
thei dâwn em ni? Engtín nge Pathian a awm ngêi a ni tìh fínfiah leh mìhríng chungchângah A 
rawn ìnhnamhnàwih ngêi tìh fiàh túm a, history chu thlarau lam thíla bél tùm vékna làkah kan 
ìnvên theih bawk ang?  
 
RÀHBÍ  2-NA—Dàpchhuàh 
ZÌRTÎRTÛTE PUÂL:  Bible bù púm puiah hian Pathian tâna ziaktûte hian mìhríng nìhnain a 
huâm chína Pathian hnathawh chanchin sawiin an târlang nawn \hîn tìh kan hmû a. 
Helaiah hian chutianga sawi nawn \hín chu a pawimawhna chîk deuh zâwkin kan bìh 
dâwn a, Kristâ zâra Pathian nêna kan ìnzawmna leh, Pathian thíl sawi fiah lo taka lantîr 
túma Setana thawh dânte kan én dâwn a ni.  
 

ZÌR ZÂUNA 
I.  Hrìlh leh Hrìlhnawn (Thupuan 1:8; Deuteronomi 9:1–29.)  



Tûnkâr chhûng hian khawvêl chanchina Pathian hnàthàwh dân, A Thû, Bible éntlang 
hmangin chîk takin kan bìhzui a. Tûnkâr Chângvawnah hian, Pathian awm ngêizia Bible a\anga 
târlan hlàwh ber pakhat chu lâkchhuah a ni a. Pathian chu bul\ánna leh tâwpna niin, Awm tawh, 
Awm mêk leh lo la Awm tûr, ‘Engkímtithei’ a nìhzia hi kan mangnghìlh mai tûr a ni lo. Johana 
hian thèihtâwp chhuahin, keini mìhríng chàk lòhna phuar vêlten kan hriat thiam phâk tâwk tûr 
angin Pathian nìhna thûk tak hi a sawi chhuak a ni.  

Bible bu púm puiah hian Pathian ropuina namên lòhzia leh \hàtna chhuisên ruâl lòh chu 
mìhringte min hriat nawntîr túmin ziah lan fo a ni. Israel mîte Ram Tiâm hrûl maiah an awm lai 
khân, Mosia chuan Israelte chanchin liam ta chhuikîrpuina a nei a, annî tlìng lo tak an ni chunga 
Pathian \hàt leh ngìlnèihzia chu a târlang ber zâwk a ni. Châng 5-naah, hê thu pawimawh tak mai 
hi a sawi chhuak a, “ ‘Nangmahnî fel vâng emaw, in thìnlung ngîl vâng emawa ram chu luah tûr 
in ni lova, LALPA in Pathianin in hmâa A hnàwhchhuah tâk hnamte suahsualna avâng leh, in 
thlàhtu Abrahama te, Isaaka te leh Jakoba-te hnêna A thútiâm chu A tìhpuitlín theihna tûrin a ni 
zâwk’ ” tiin (Deuteronomi 9:5).  

Mosia’n Israelte hnênah hriattîr zui zêlin, amâ tlìn lòhna tam tak leh Pathian khawngaihna 
nasàtzia a sawi nawn leh a. Mosia tìhdân anga \awngkâa thú ìnhlánchhâwnna ang hún atân phei 
kha chuan, chanchin liam ta sawi nawn leh kha tìhdân phúng saltiah mai a ni lo. Chanchin liam 
ta hi thèihnghìlh a nìh chuan, buainain a zúi ngêi dâwn a. Vânduai thlâk takin Isralte pawh khân, 
an chanchin liam taa Pathianin kùt chak tak hmanga A hruai \hínna kha thèihnghìlhin, kalsualna 
an nei zúi deuh ngêi \hîn a ni. 
 
Ngàihtuàh Tèh:  Khawvêl chanchin liam taa A thàwh dân fîmkhúr taka manthiamna nei lovin, 
ringtûte hian Anî ‘Alpha leh Omega’ nêna thûk taka ìnzawmna an nei zúi reng thei a ngem? 
Engvângin? Thúthlúng Thár lama Pathianin Israelte A kàihhruaina chungchâng sawi nawn lehtû 
kha tunge ni? Engtín nge Pathian chanchin chhínchhiaha lo awm hi kan Kristian thíltàwn leh kal 
zêlna atân a bengvâr thlâk?  
 
II.  Thílsiam Thusawi (Sâm 104; Kolosa 1:17.)  

Thàwh\anní zìrlaia “Zâwlneite: Khawvêl Chanchin Ziaktûte,” tìhah khân kan leilung 
àwmphúng hi ‘mahnia-famkim, mahnîa an awmdân tûr anga chê’ nì lovin, Pathian chuan kâwi 
tìnah enkawlin, A chêttîr ang zêlin a awm zâwk tìh târlan a ni a. Pathian thílsiamte hian kan 
hnênah thû an sawi a (Sâm 19:1, 2), mahse kan manthiam mai lòh thíl a tam hlê thúng. Tìrhkòh 
Paula khân Kolosa ringtûte hnênah Pathian thílsiama Isua Kristâ pawimawhzia leh kan chênna 
khawvêl enkawlzuitu tak A nìh thû pawh a ziak tel a. A sawi dân tak phei chuan Krista chu, 
“Engkim awm hmâa awm leh, thíl zawng zawng ìnfâwkkhâwmna” a ni (Kolosa 1:17, NKJV).  

The SDA Bible Commentary sawi dânin, helai thú awmzia tak chu “‘engkim an díngho,’ 
‘ìnfâwkkhâwm,’ emaw ‘ìnchâr khâwm’ tìhna a ni. Grik \awng lama hê thúmal landân ang chuan 
a tîra an awmdân ang khân an la awm zui ta zêl tìhna lam a kâwk. Vân lam khawvêl zâuva arsi 
kal vêlten, dìk takin an kawng bîk zàwhtîrtu thíltìhthèihna leh, atom mûr te tak tê thlénga chèlhtu 
chu thúhmùn a ni a. Kristâ thíltìhtheihnaa ìnthlúng khâwm vék an ni. An zâa siamtu lékfang A ni 
lova, tûn thlenga enkawl zúi zêltu pawh Amah bawk chu a ni.”—Vol. 7, p. 192.  
 
Ngàihtuàh Tèh:  Thàwh\anni zìrlaiin chiang taka a târlan tâk angin, \henkhat chuan Pathian 
hian kan khawvêl ruângâm hi chu dínin, A kalsan leh ta mai niâwmin an sawi a. Scientists tam 
tak chuan Pathian awm hi an ríng lo hùlhuâl a, khawvêl A siam tìhte chu sawi thû a chêng lo 
mai. Engtín nge keini Kristiante hian chutiang ngàihdân chu kan hnial tâk ang? Bible-in 
Thílsiamna chungchâng a sawi hnialtûte hi kan va âukhúm piap piap mai tûr em ni dâwn le? 
Sawiho teh u.  
 



III. Khawvêl Chanchin Khàlh leh Kàihhruai (Genesis 3:15; Thupuan 12:7–17.)  
Genesis a\anga Thupuan thléngin Bible hian mìhríng chanchin kal zêl te târlangin, Pathian 

leh Setana kâra ìnhnialna chu a târlang zúi zêl a ni. Johana chuan chû ìnhnialna chu vâna \án 
chhuah a nìh dáih tàwh thûte sawiin, Pathian sipaite leh Setana sìpaite kâra ìndona a chhuah thû 
leh, Setana lamte an tlâwm tâk zâwk thûte pawh mìn hrìlh a. Nílainí zìrlai khân Setana chuan 
Pathian pawikhàwih tûra \an a lâk zui zêl thû—Isua khénbèhna a thlén thûte a sawi zui a.  

Johana hian khawvêl chanchina thàwk zúi zêl pahnìh an awm thû leh, khawvêl chanchin 
khàlh zêltû zâwk chu Pakhat a nìh thû min hrìlh a. Pathianin khawvêl chanchina A thàwh zui zêl 
laiin, Setana chuan chutiang chanchin chu énnáwn \ha (tidanglam tûrin) a thàwk thúng a. Pathian 
kan thlîr dân leh, hê leilunga A hnathàwh dânte mak danglam taka min thlîrtîr a túm zâwk a ni. 
Indona Ropui bûah, Ellen G. White chuan tihian a ziak a, “Hel hotu ropuia thíltùm ber pakhat 
chu mahni thiam ìnchàntîr leh, hèlna lo chhuahna chhan chu Pathian sorkârna a ni tìh lanfiahtîr 
hi a ni. Hei hi a tìh theih nân a thíltìhtheihna leh fínna ropui tak chu a hmang zo tak méuh a. 
Kawnghmang fel tak neiin, tùm nei rânin a thàwk a, ìndona ropui, hún rei tak chhûnga zual lam 
pan zêlah hian, a lama \ang tûrin mìpui nasa tak a hnèh tawh a, a hlàwthlìng hlê zêl a ni. Kùm 
sâng tam tak chhûngin he hel hotupa hian dâwt chu thutak angin a lo khùh mâm tawh \hîn a. 
Nimahsela, tûnah chuan helna tlâwm hlén hún tûr leh, Setana chanchin leh mîzia târlan fiahna tûr 
hun chu a lo thleng.”—Page 672.  
 
Ngàihtuàh Tèh:  Mîten Setana dâwt bèhchhána Pathian chungchâng ngàihdân dìk lo tak an 
phuah chhuah zêl chuan, engtín nge keinin kan hriat leh hmangaih Pathian \hàtna an hriat theih 
nân \an kan lâkpui ang? Engtín nge kros chunga Isuâ ìnhlánna khân Pathian chungchâng kan 
ngàìhdân a némnghèh?  
 
RÀHBÍ  3-NA—Nùna Bél  
ZÌRTÎRTÛTE PUÂL:  Tûnkâr zìrlai hian mìhringte chanchina Pathian lo chêt nasatzia Bible 
sawi hrang hrangte min thlûrpui a; chutichungin, mi tam tak chuan Bible-in a târlan 
Pathian rín hi harsâ an la ti tlát tho mai. Heta nùna bél tûr tìh chhûnga mi hi chu, keini 
Adventist Kristian huâng pâwn lam thlenga Pathian lo chêt tawhna enfiàh zuina tûra 
ruâhman a ni.  
 
Ngàihtuàh Tûr Zàwhnate:  
�Thàwhlehni zìrlai khân Daniela 2 thû a târlang a. Khawvêl chanchin hian Daniela 2-a  
lalramte an lo dìnchhuàh chungchâng chiang takin a târlang a. Heta hrìlhlâwkna dìk taka a lo 
thlèn famkim tâkah hian, engati nge mi \henkhatte hian hêng thíl lo thleng tûr chungchâng 
Daniela hnêna ìnlârnaa hmùhtîrtu Pathian hi an la rín dùh lòh cheu ni ang le?  
�Engati nge khawvêl chanchina Pathian chêtna thû hian mi \henkhat chu ríng tûra a náwr lòh sî 
ni ang le? Bible-in khawvêl chanchin thílthleng a sawi leh khawvêl chanchin ziaktûte thuziak 
khaikhâwm hian rínna kawngah eng harsàtnate nge lo chhuak \hîn? A pahnìh hian ìn\anpui tàwn 
an ni em? Sawifiah la.  
 
Nùnpui Atâna Zàwhna:  
�Pathian khân mìhríngte chanchina A lo chêtna chungchâng ziak tûra Bible ziaktûte A kaihruai 
\hîn a nìh sî chuan, chutiang hriatreng chu kan tân a pawimawh a ni tih kan chiâng thei ang. 
Nangmâ mìmal chanchina Pathian lo chêtna chu engtín nge i chhínchhiàh vê \hín a, engte chu 
nge sîrah i hnâwl deuh mai ang?  
�Tûnkâr zirlaia thúmâwi tak pakhat chu Níngâní zìrlai chhûngah khân a chuâng a, chû chu Isua 
thìhna khân kan sualnate a tlêng fài ni lék lovin, kan tân chanchin thár min siamsak a, chû chu 



chatuan thléng a chhúnzawm zêl a ni dâwn tìh thû kha a ni. Krista nêna ìn ìntàwh hmâ leh ìntàwh 
hnû nangmâ nùn chungchâng kha tûten emaw zâwt ta che selang, enge i sawi ang? Engvâng nge?  
 
Thúhrétu Nìhna Atân:  
�Isaia 43:12 chhiar la. Israelte chungchâng sawi nân Pathianin eng thúmal nge A hmán? Anni 
tâna kòhna bîk A siam chu enge ni? Chû kòhna chu an tìfamkim ta em?  
�Pathian khân Judate kha A thúhrétu ni tûrin kò bîk ni ta se, Pathian nìhna chungchâng an sawi 
chhuah tûr laipui ber chu enge ni ta ang le? An nùnphúng leh thúsawi hmángin Pathian nìhna 
chungchâng enge an puânchhuah i rín?  
�An hnam nùna Pathian kùt lo lanna englai tak kha nge Israelten an sawi chhuah ang? Nangmâ 
nùna Pathian kùt lo lanna englai tak kha nge mîte hnênah i puânchhuah vê ang?  
 
RÀHBÍ 4-NA  
ZÌRTÎRTÛTE PUÂL:  Inpâwl member-te chu harsàtna hnuaiah Pathian hnathawh dân an 
ngàihsual theih dân tûrâwm ngàihtuah tûrin sâwm la. A hnuaia dìnhmùn angah hian 
tûnkâr zìrlai kan zìr tâkte kha bél tûrin tî ang che.  
 

Thawktu pakhat chu an pû nêna an tîtî dún hnûin beidawng takin a office-ah a \hû a. An 
ìnbiakna kha a fùh vak lo va. Thàwktûte chàwlh \hèntîrna tûr thû a lo thleng tìh a hria a, mahse 
amâ chungah chuan lo tlà lo tûrah a ìnngai a. Chutiang hún a lo hnàih zêl tâkah chuan, a thìn a 
rím riâu mai a. A hma lama amah anga thàwk \hà vê dùh loten hmùsìt taka an \awng khúm \hínte 
kha a hrereng a, chûng zawmtháw zâwkte chu thàwh zúitîr an ni dâwn lawi sî. Rual khâi dèuh 
zâwka rêlsak ni se tìhte a ngaihtuah a.  

Office a chhuàhsan pàh chuan, i bulah lo kalin a chanchin lâwmawm lo tak chu a’n hrìlh ta 
che a. “Hê thíl ka chunga a lo thlèn chhán hi ka hre lo,” tiin ngui ngháih chungin a’n hrìlh che a. 
“Theihtâwp ka chhuàh a. Rím leh taima takin ka thàwk \hîn a. Inkhâwmna pawh ka pèlh ngai lo. 
Ka chhûngte pawh \ha takin ka énkawl \hîn. Engati nge Pathian hian hetianga ka chunga A tìh 
le?” tiin a vùi hlê mai. Tûnkâr zìrlai i zìr tâk bèhchhánin, kan nùnah leh khawvêl chanchina 
Pathian hnàthàwh \hín dân chungchâng enge i thàwhpui hnênah chuan i hrìlh tâk ang le? 
 
 
ZÌRLAI-10-Zìrlai Kàihtâwi—March 9, 2012     
Châng Thlàn:  Sâm 55:17.  
Zírlaite Tân:  
Hriat Tûr:  Krista leh Bible-a midangten entîrna min pêk angin, Kristian nùna \awng\aina 

pawimawhzia sawifiah.  
Vèi Tûr:  Rilrû tluâng taka \awng\aina hmanga Pathian lam hawi a, Amah rínchhán leh 

màmàwhtû nìh ìnhriatna nèih zêl.  
Tìh Tûr:  Bâng lova \awng\ai.  
Thúpui |hèn:   
I. Hriat Tûr:  |awng\ainaa Nùngin  

A.  Engtín nge Kristâ \awng\ai nùn khân \awng\ai tàihmâk kan mamawhzia min zìrtîr?  
B.  Eng thíl dîlin nge Krista kha A \awng\ai \hín? A dîl anga chhânsàk a ni zêl em? Engvâng 

nge?  
A.  Bible miliante nùnah khân \awng\ainain eng hmún pawimawh nge a chàn \hín?  

II. Vèi Tûr:  Thìnlúng Zawng Záwngin  
A.  Pathian hnêna kan \awng\ai dâwn hian eng rílrù pú chûnga ti \hîn tûr nge kan nìh ang?  
B.  Engtín nge Krista’n chutiang rílrû chu A lo entîr \hín?  
C.  Kan \awng\ai nùnah hian thúâwihna hian eng hmún nge a chàn \hín?  



III. Tìh T<r: Tùmnei Râna |awng\ai  
A.  Dîl fan fan, tùmrùh leh rínna nei chunga \awng\ai pawimawh zia târlang thei eng 

thàwnthûte nge Isua’n A sawi?  
B.  Engtín nge i \awng\ai nùn khân i rínna a châwm \hín?  
C.  Kan dîl lòha Pathianin min pêk lòh mai tûr thíl \hénkhat a awm em? Engvâng nge?  

KHÃIKHÂWMNA:  |awng\aina hi Pathian nêna ìnbiakna niin, a tam thei ang ber kan nei tûr a ni. 
A \awng\ai nùn hmangin, Krista’n kan \awng\ai nùna kan sâwtpui tûr rílrù pùthmáng min entîr a, 
chûngah chuan ìnphàhhnuaina, Pathian ruâhmànna hnuaia ìntùklùhna leh \hàhnemngai taka dîl 
fan fante pawh a tel.  
 

Inzìrtîrna Kàlphúng 
RÀHBÍ 1-NA—Chàwhphûr  
Thlarau |hànna Atâna Thú Bùlpui:  Pathianin mìhríngte hnêna thílthlâwnpêk a pêk zîngah 
chuan \awng\aina hi ìnnêl taka ìnpàwhna kawng ber a ni. Inbiakpàwhna hmanrua a ni satliah 
mai lo va, kawng mak danglam taka LALPA kan hnàih thèihna kawng bîk tak a ni.  
 
ZÌRTÎRTÛTE PUÂL:  Helai hàwn nâna tìhtûr hi, in pâwl member-ten Isua Kristâ nùn ang 
kha an nùnpui vê thèih nâna ruâhmàn a ni. |awng\aina hi Amah Pathian kan hnàih leh 
kan ìnzawm thèih dân kawng khat chu niin, Amah chu én a, ngaihtuahin, Amah ang khân 
kan che vê zêl dâwn a ni. [Tuipui Pygmy seahorse lem entîr theih chuan a sâwtpuiawm 
ang.] 
 
Sawi Hàwnna:  Hêng hi thílsiam zîngah chuan a tê pâwl tak an ni hial ang, inch khat bâk an ni 
méuh ngai lo. Hmún ngaiah hian an chêng deuh ngàwr ngáwr \hîn a, tuifinriata chêng zîngah 
chuan ìnthùp thiâm ber pâwl an ni hial maithei a, mahse tuipui chanchin lam zír mîte chuan chîk 
taka énlenna hmangin an hmù chhuak ta tho sî a ni. An chênna tuipui kam rawng ang ang kha an 
pú vê zêl mai a, an taksa hi tuipuikama thlâi bulbâwk nei ang deuh mai hi a ni bawk. ‘Pygmy 
seahorses’ an tìh ang chî hi Pacific Tuikam thlang lam Australia (Queensland), Indonessia, 
Japan, New Caledonia, Papua New Guinea leh Philippines kiang tuipui kam lung hmùnahte an 
chêng. Hêng nungchâ mak danglam takte hian an chênna lung vêl chu an án êm avângin mìt 
lâwng mai chuan han hmùh hlèih thèih lòh a ni \hîn. An lan dân hmùhnáwm tak chu zîng lama a 
nû leh a pâ ìnchhâia an lâm húnah deuh chauh hmùh theih a ni \hîn.  
 
Ngàihtuàh Tèh:  Hêng tuifinriat nungchâ mâwi takte chanchin in hriat tâk a\ang hian, Isua nêna 
an ìnánna ngàihtuah tûrin in pâwl member-te chu sâwm la. Engtín nge an khawsa zia khân 
Pathian leh mìhríng ìnpàwh leh ìnnêl taka ìnkawmna chu an entîr? Pygmy seahorse-ten an 
chênna hmún lungte an ang viau zêl \hîn ang khân, Bible pawh hian Isuâ ‘zâra nung, chê leh 
ruângâmnei kan ni’ (Tìrhkòhte 17:28) tìh a sawi. Helai thú êng a\ang hian, kan thlarau nùnah 
\awng\aina hian eng hmún chang tûr nge a nìh ang le?  
 
RÀHBÍ  2-NA—Dàpchhuàh 
ZÌRTÎRTÛTE PUÂL:  Isua a \awng\ai \hîn. |awng\ai thíltìhthèihna ríngtu a ni. |awng\aina 
chuan Pathian kùt chêttîrin, mangán húnah rílrù muânna a thlentîr thei tìh A ríng a. 
Chûbâkah, A ngàihdân chuan nùnna atâna thâwklâk a pawimawh ang hiâla pawimawh 
niin a ngai a ni.  
 

ZÌR ZÂUNA 
I.  Chênchìlh Rawh (Sâm 55:17;  Luka 18:1.)  



Tûnkâr zìrlai hian harsàt mangán húnah chauh \awng\ai \hîn tûr kan ni lo tìh a sawi chiâng 
tâwk hlê a, (chûng húna Pathian àuh chu a sâwt tho bawk). A râltlânna hmúnah pawh, Davida’n 
\awng\aina hmángin thlamuanna a chhár \hîn a. Nùn a râl\ìt viau lai pawhin, Pathian awmpuina 
zârah ngaihmuang taka awm thèih a ni \hîn. Hetiang ang boruak hnuaiah pawh hian, Davida 
chuan Pathianin a âw A ngàihthlâksak dâwn tìh rínngamna a nei tlát (Sâm 55:17). Isua’n A 
zìrtîrte hnêna Pathian lalram lo thleng tûr chungchâng A hrìlh (Luka 17:20–37) khân, A thílsawi 
khân a tirâlkhêl hlê mai. Hêng chângte hi chhiar nawn lehin, an dìnhmùnah ìndàh chhín la. Hê 
thú \obul hi hlàuhna chungchâng a ni tìh hrereng ang che. Zìrtîrten an hlâu va, an ngàih a muâng 
lovin, a phî buai hlê a ni. Isua khân fùihna thû a sawi thei a, sawi pawh A sawi ta rêng a ni 
(Johana 16).  

Isuâ muânna râlthuâm chu \awng\ai a ni \hîn a. A tèhkhínthu sawiah pawh khân, hmeithâi 
pakhat beidawng mai dùh lo târlangin, Pathian pawh kan dâwr taima tûr a ni tìh a târlang. 
Tèhkhín thûa rorêltu ai khân A Pâ chuan A hnêna dîltûte hnêna thíl pêk a châk zâwk tìh pawh a 
sawi bawk. Chutiang malsâwmna bîk dàwnna hnâr chu, thìnlung ìnénfiah chunga, \hahnemngai  
leh chhèl taka \awng\ai a ni.  
 
Ngàihtuàh Tèh:  Hlàuhthâwnna kan nèih chânga Pathianin muânna min pêkna kawng chu 
\awng\ai chhânna hi a ni \hîn a, engati nge kan beisei anga thíl a danglam mai lòh vânga 
\awng\ai hi kan bânsan leh mai \hín?  
 
II. Kan Tân A |awng\ai (Marka 3:13, 14;  Johana 17.)  

Tûnkâr zìrlai hian \awng\ai \hîn Chhandamtu chu min kàwhhmùh a. Thàwh\anní zìrlai khân 
Pathian mìhrínga lo chang, Isua khân \awng\ai \ûl A tìh \hín zia min hrìlh a. Mahnî tân pawh a 
dîl a, A kiang vêla awmte chhandam tûra A bèihna atân leh an mamawh phùhrûksak theih nân A 
dîl \hîn.  

Rawngbâwl tûra kòh an nìh hmâa zìrtîrte tâna Isua’n a \awng\aisak \hín thû A sawi kha an 
tân chuan a chiâng duh ngáwt ang. Engati nge zankhuâa \awng\ai a ngàih ni ang? Ngàihtuàh 
Tèh:  “Sawmpahnìh zînga a tû mah kha, nungchang leh thèihna lama an \hatfamkim vânga thlàn 
an awm lo. Krista chuan zír dùh leh zìrtîr theih tûr, an nungchang siam\hat theih tûr mîte kha A 
thlang mai a ni. Kòh an nìh lai khân tlìn lòhna tak nei vék an ni, mahse chûng chu (Juda tìh lòh 
chu) A khawngaihnaa lâk bosak niin, anmahnîah chuan Isua’n vânlam nungchang chì hlûte chu 
tùhin, a lo \iak a, a lo \háng puitling chho ta a, Krista ánna nungchang chu a lo ràh puitling ta mai 
a ni.”—The SDA Bible Commentary, vol. 5, p. 592.  

Pâin Isuâ hnênah chiang taka târlangin, khawvêl tìdanglam tûra A hmán thèih tûr mìhríngte 
nungchang chu A hriattîr a. Chutiang ang hriatna ríl bîk chu Hnâr pakhat chiah a\angin a dawng 
thei dâwn tìh Isuan a hria a, chû chu [A Pâ hnêna] \awng\aina a ni. 
 
Ngàihtuàh Tèh:  Johana 17 chhiar la. Isua’n zìrtîrte leh anni zâra A hmíng la ríng tûrte tâna 
tìhsak tûra A Pâ hnêna thíl bîk pathum A dîlte chu târlang la. Isua kha \awng\ai \hang lo ni ta lo 
se, midangte tâna dîlsak nachâng A hria a ngem le? In chhânna sawi tlâng teh u.  
 
III. Ngàwrh Taka |awng\aiin (1 Thesalonika 5:17, 2:9; 3:10.)  

Bible a\ang hian Isua kha A Pâ nêna ìnbèpawp deuh reng an ni tìh kan hre thei a. Chutianga 
kan ngàih thèihna chhán pawh, Isua’n thílmak leh danglam eng emaw deuh A tìh dâwn rêng rêng 
khân A \awng\ai \hîn tìh kan hriatna a\angin a ni. 

Luka 8:22–25-ah kha chuan, Isua’n \awng\aina hlân hmasa lêm lovin, thlípui leh tuifâwn kha 
chu A hâu rèh nghâl mai a; chutiang tûr chuan thû A pe mai a nìh kha. Luka 5:18–25-ah pawh, 
ke zéng hnêna kal tûra A tìh khân, A \awng\ai hmasak âwm a lang lo. Zéng \hiante rínna chakzia 
leh sakhaw hruaitûte rín lòhna kha A hmû a, khâng mîte kha chuan A thíltìha sualte ngàihdam 



vêl kha chu Pathian sawichhiatnaah an ngai thúng. Engtín nge Isua kha khatianga huaisen tak 
maia A chêt thèih zâwk le? Chhânna awlsam tak chu: Pathian mìhrínga lo chang A nìh vâng a ni. 
Mahse Isua kha keini neih phâk lòh nei ni ta se, engati nge zìrtîrte khân chutiang thíltìhthèihna 
chu an nèih vê tho sî ni ang? (Matthaia 10). Isuâ chàkna thúrûk chu A Pâ thíltùm A hriat vâng a 
ni. Engtín nge A hriat bîk? A \awng\ai \hîn tlát a. Isua’n thúthlûkna A siam entîrna Marka 1:35–
38-a mi kha én la. Keini chu nî ilang, rawngbâwlna hmún dang kan pan san dùh ngêiin a rinawm 
thei mai lo maw? Isua kha chuan nî tìna A rawngbâwl dân tûr ruâhmànna kha A Pâ hnên a\angin 
A dawng zêl \hîn a, a mamawhtû mipuite hnên A lo thlènin, an tân A che nghâl thei zêl mai \hîn 
a ni. Engati nge? Pathian ruâhmàn anga A chêt zêl vâng a ni a, chûng chu \awng\ai fona zâra A 
dàwn \hín a ni bawk.  
 
Ngàihtuàh Tèh:  Isua chauh kha chhùm lo chàt lova Pathian nêna ìnbè zúi deuh reng a ni lo. 
Tìrhkòh Paula kha khatiang deuh tho chu a ni. 1 Thesalonika 2:9-ah, Pathian tân ‘chhûn leh zân’ 
a thàwk \hîn tìh sawi a. Enge ni a thúrùk chu? 1 Thesalonika 3:10 chhiar la.  
 
RÀHBÍ  3-NA—Nùna Bél  
ZÌRTÎRTÛTE PUÂL:  |awng\aina zâra nùn-dang nèih hi tiâmsak kan ni a, chutiang 
Engkimtitheia Kùt chêttîrna pawh a ni tho. Hêng thíl pahnìhte chungchâng hi, a hnuaia 
zàwhna chhângin in ngàihtuah dâwn nia.  
 
Ngàihtuàh Tûr Zàwhnate:  
�Thàwhlehní zìrlai khân, \awng\aina hmangin mahni a ìntìhruah theih tìh min hriattîr a. Mahnî 
ìntìhruah leh mahnî ìnthìhsan tìh Paula’n 1 Korin 15:31-a a sawi hi enge a ìnzawmna ni ang?  
�|awng\ai leh \awng\ainaa dîl tûr hriat hian ìnzawmna a nei em? Kan zèi leh thiam viau húnah 
chauh kan \awng\ai tûr a ni lo tìh zìrlai hian a sawi. Engvâng nge? Engtín nge \awng\aia Amah 
nêna hún kan hmán tûr chungchâng Pathianin min zìrtîr?  
�Mi tamtak chuan, thíl sual eng emawte an tìh hnû hian Pathianin A lo pawm dùh tawh lovang 
tìh hlâuvin \awng\aite an hrèh/ìnthlàhrúng \hîn a. Mìn biakpàwhna tûra Pathian tèhfung chu 
engte nge ni? Pakhat pawh A nei em ni? Sawifiah la.  
 
Nùnpui Atâna Zàwhna:  
�Bible-a \awng\aina eng kha nge i tân awmze nei deuh ber le? |awng\ai dân hmáng dùh deuh 
riaute i nei em? Bible-a \awng\aina thûte hian \awng\ai chungchâng enge min zìrtîr?  
�Pathianin kan mamawhte, dùhzâwngte leh tìhpuitlín dân \ha ber A hriat sî chuan, engati nge 
\awng\aia dîl tûra min tìh kher lêm le? Pathian hi kan mamawh min phùhrûksak tûr mai nge A 
nìh a, kan dùhzâwng kan thlén hi Amah nêna ìnkâwm nêl zâwk tûra min sâwmna zâwk?  
�I \awng\aina Pathianin A chhân nghâl mai lòhin enge i tìh \hín? Engtín nge i tìh zúi?  
 
Thúhrétu Nìh Nân:  
�2 Chronicles 7:14 chuan Pathian mîten mahnî ìnngaitlâwma an \awng\ai a, A hmêl an zàwn a, 
an sual kawngte an hawisan chuan, an dîlna chu A lo ngaithlâ ang a, an ram A tìhdamsak leh ang 
tìh a sawi. Hêng chânga malsâwmna a sawite hian huam vê lo riauva inngai rínglo hnênah enge i 
hrìlh vê tâk ang? 
�Nílăiní zìrlai khân kan mamawhte min phùhrûk tûra Pathian dîl \hîn tûrin min hrìlh a 
(Matthaia 7:7; Jakoba 4:2). Eng thílte nge Pathian hnênah kan dîl ang? Eng thíl nge pawmtlâk 
lòh? Mahnî tâna \ha ber tûr ni lêm lo thíl eng emaw Pathian hnêna dîltu chu engtín nge kan 
\anpui thèih ang?  
 
RÀHBÍ 4-NA  



ZÌRTÎRTÛTE PUÂL:  A hnuaia dìnhmùn a sawi hi in pâwlte hnênah hrìlh la. Hê mî mamawh 
nia an hriat chu sawitîr hlawm ang che.  

 
Mi pakhat chuan a \hian hnênah a harsatna neih thû a hrìlh màwlh máwlh a. Ani chu Pathian 

ringtu chu a ni a, mahse a chunga thílthleng avângin a zâm deuh riau mai a. Pastor a nìh avângin 
Pathian thíltìhtheihzia hriatna chu a nei \ha hlê a. Mi tam takte nùna Pathian hnathawh lo langte 
pawh a hmù bawk \hîn a. Dìnhmùn khìrh taka awm Pathianin A tìhdam leh tâkte pawh a hmù 
tawh a ni. 

Tichuan, kòhhran member duhàwm tak chu a dam lo va, tûnhmâa a lo tìh fo tawh \hín angin 
a \awng\aisak a. Hê mi pawh hi tidam tûrin Pathianin thíltìhtheihna A nei tìh a hria a, amâ nùnah 
pawh Pathian hnûhmâ hmùh tûr a nei nual tawh a, a \hat leh mai pawh a ring hlê. Damlo 
thíchhâwng tân chuan damna dîlin châwte a nghei a, \hahnemngai takin a \awng\aisak zêl a. 
Hriak pawh a lo hnàwih tawh bawk.  

Chutichung chuan, a beisei lòh ang takin, member chu a chàtthla ta tho mai sî a ni. Hetiang 
taka ùrhsûn leh thèihtâwp chhuah chunga a dîlna chhân ni ta sî lo, nùn beidawng chuan sawi tûra 
hlèi pawh hre lova siamin, \awng\ai rínna pawh a nei ta lo va. Thla tam vák lo chínah phei chuan 
Pathian a rínna pawh a hlòh ta hial mai!  

Hetiang anga lungngaih thû hi i hnêna rawn thlén ni ta se, i \hian chuan Pathian leh \awng\ai 
thíltìhthèihna rínna a nèih leh theih hrâm nân engtín nge i \anpui/\àn i lâkpui tâk ang?  
 
ZÌRLAI-11—Zìrlai Kàihtâwi—March 16, 2012       
Châng Thlàn:   Sâm 27:4.  
Zírlaite Tân:  
Hriat Tûr:  Pathian thíl ruâhmàn—biakbûk te, kan lei khawvêl awmphúng te leh themthiam 

kùtchhuak mawi tak takin an târlante hian, A nungchang hrethiam leh ngaihlú tûrin min 
\anpui \hîn. 

Vèi Tûr:  Pathianin Amâ chhûnglam dùhawmzia A târlan mâwina a taka chàn.  
Tìh Tûr:  Vânlam Bêlvàwtuin Amâ ropui nâna A bêlvuakte A sâwngbâwl \hîn ang hian, Pathian 

chuan Amâ dùhdân anga min cheibâwl tûra dìkna leh mìmal taka mìn hmangaihna A nei tìh 
pàwm. 

Thúpui |hèn:   
 I.  Hriat Tûr:  Ruâhmàntu Ropui Chu  

A.  Engtín nge Pathianin A nungchang târlangtu biakbûk sak dân tûr chu chìpchiâr taka A lo 
ruâhman fel thlípthlép? Hei hian chìbaibûkna chungchâng enge min zìrtîr? Eng hmanráw 
hmángin nge Ruâhmàntu Ropui chu a thàwh a, anmahni Siamtû nungchang chungchâng 
enge min zìrtîr?  

II. Vèi Tûr:  Thianghlìm Mâwina  
A.  Pathian mâwina eng tak chu nge—thílsiam, rìmâwi, chìbaibûkna thílte, leh A Thû 

hmanga puânchhuah ni a, Amah ánna nei tûra kan nùn min siam thár leh \hín?  
B.  Pathianin mî A hnèhthèihna lo pàwm dùhna tûrin engang boruak hi nge sâwtpuiawm 

deuh?  
III. Tìh Tûr:  Keini Hi Bêlté Kan Ni  

A.  Eng emaw châng chuan keinî hi a duângtu ni lovin, A dùh ang hmêlhmang pûa A duân 
bêlte chu kan ni zâwk tìh hi thèihnghìlh a áwl viau \hîn. Pathian chu Bêlvàwtû A nìhna 
anga chêttîr mai hi enge a hlâwkpuiawmna?  

B.  Pathianin A dùh anga min cheibâwl awlsam zâwk thèih nân enge kan tìh thèih ang?  
KHÃIKHÂWMNA:  Themthiam ropui tak, Pathian chuan A mâwina chu themthiam leh zèi taka 
thíl a lantîrna hmangin hmùh theih a ni \hîn a, chûng zînga ropui ber pakhat chu, kan thìnlung 
Amah ánna neia A siam chhòh zêlna hi a ni.  



 
Inzìrtîrna Kàlphúng 

RÀHBÍ 1-NA—Chàwhphûr  
Thlarau |hànna Atâna Thú Bùlpui:  Tûnkâr zìrlai hian thíl siâm tûra Pathian fínna 
chungchuânzia a târlang dâwn a. Sualna khân Pathian thílsiam chu a tikhaw lo hlê tawh 
chungin, Pathian thílsiam mâwina chu a la nuai bo vék bîk lova, chûng chu thlarau lam thílah 
leh langthei thíl lamah pawh hian hmùhthèih a la ni zúi zêl tho a ni. 
 
ZÌRTÎRTÛTE PUÂL: Tûnkâr zìrlai sawihona i nèihchhòhpui zêl laiin, mìhríng tlù tâte leh 
Pathian thèmthiamzia chu chîk deuh takin in énho zêl dâwn nia. Keinî mìhríngte pawh 
hian themthiamna sâng tak kan nei nâin, Pathian nêna khâikhín râlah chuan la ìnlàhlei tak 
kan ni tho mai. 
 

Thiamna hi rílrûa awm, \hang zêl a ni a. Monet thílziak leh cheimâwite chuan mîte rílrû a 
khàwih hlê \hîn a, mahse an hràlhchhuah (lilam) dâwna súm leh pâi khati zât zât an chhàwp 
chhuak kher kha chu mi tam takin an hrethiam thei lo. Mi tam takin khawpui liante tlàwhin, 
sumdâwnna hmúnpui vêla mithemthiam kùt chhuak lo awm chúk mai \hîn chu mak an ti hlê \hîn 
a ni. Mìhríngten chutiangin an thèmthiamzia chu lanchhuahtîr bawk \hîn mah se, mâwina tak chu 
a thlîrtu mìtah a awm zâwk a. Pathianin thíl A siam pawh khân, mâwina chu Amahah an bél dùh 
êm lo a nìh pawhin, a kùtchhuakte mâwi leh mìt tìhtlàizia chu hnial theia ram an awm méuh lo 
vang.  
 
Ngàihtuàh Tèh:  In pâwl member-te chu mithemthiam kùtchhuak an hmùh, an ngàihsân deuhte 
sawi tûrin sâwm la. An sawi deuh \héuh hnûah, thíl rêng rêng ‘mâwi’ leh ‘mâwi lo’ an thliârna 
tûr (criteria) chu engte nge sawitîr bawk ang che. 
 
RÀHBÍ  2-NA—Dàpchhuàh 
ZÌRTÎRTÛTE PUÂL: A hnuaia ZÌR ZÂUNA in lùhchìlh laiin, Pathian thílsiam leh 
kùtchhuakte mâwi chungchuânzia chîk takin ngàihtuah tlâng ula. Hêng Pathian thílsiam 
mâwi tak takte hi Amâ mamawh phùhrûk nân leh mâwi tìh atân ngáwt a ni lo va, hêng thíl 
mâwi A siamte hi mìhríngte tâna malsâwmna leh Pathian ropui nân tùm thûk zâwk nei an 
ni.  
 

ZÌR ZÂUNA 
I.  Khawvêl Púm Màmàwh (Sâm 27:4; Jeremia 18:3–10.)  

Bible thú chângte chîk taka kan zìr dâwn rêng rêng hian a thú \òbul hi a pawimawh hlê \hîn a 
ni. Sâm 27-ah, Lal Davida’n Pathian hmún thianghlím a tlàwh phâk lo ni âwmin a lang a. Pathian 
nêna ìnzawmna tìchàk \ha ber \hîntu, Amah chìbaibûk náwmna (mâwina) chu chang vê phâk 
lovin a awm tlát mai sî a. Pathian hmún thianghlíma Amah chìbaibûkna nèih a châkzia leh, 
Pathian In ngêia Amah chìbaibûkna zâra A mâwina hmùh leh thèih a dùhthû leh, Amah a 
rínchhánzia chu hlathú mâwi takin a phuah ta a ni.  

Davida khân Pathian ina thíl mâwi eng chu nge hmùh a dùh? Tempul chu ìnthâwina leh 
thísén hmún a ni \hîn a. Chutia han mâwi tèhluâ chu a ni hràn lo nâin, Davida chuan chuta 
rawngbâwlna hmánga Pathianin ngàihdamna leh dìnhmùn ngâi luàhtîr lehna tûra A ruâhmànna 
dùhawm A dàh chu a hmù tlát a. Hê thíl mâwina tak hi a naupàn deuh lai a\anga a \hàn hnán leh 
amâ lungphûa phú tel tlát tawh chu niin, a thlàhlèl ngàwh ngáwih \hîn a ni.  

Lal Davida’n Pathian mâwina hmùh a châk hlê \hîn tìh kan hria a, mahse Pathian hian 
chutiang thlâkhlèlhna chu A nei vê rêng em le? Chutiang hawi zâwng deuh chuan Sunday zìrlai 



khân a târlang a. Jeremia 18:3–10 pawh hian Pathian chuan A mîte chu Amân a siamsak tawh 
ram mâwi taka an lo lêt leh kha hmùh A châk hlê angin a sawi tlát mai.  
 
Ngàihtuàh Tèh:  In pâwl member tû emaw chu Jeremia 18:3–10 chhiat tûrin sâwm la. Pathianin 
A mîte A hmùh dân ni âwm chu khawilai thû hian nge târlang fiah ber ang? Bêlvàwtû bêl vuakte 
kha mîte hmâa pholan sàtliàh mai atân ni ta se, \angkaina tak a awm lêm dâwn em ni?  
 
II. Innèih Mâwina leh Thíltùm (Exodus 25:1–9; 1 Petera 2:9.)  

Phùrhsawn theih tûra thlàlêra biakbûk an sàk mâwizia leh 1 Petera 2:9-a a sawi mìhríngte 
hmanga dín in (kòhhran) chu khâikhín la. Thàwh\anní zìrlaiin mâwi taka a târlan hi zírin, Pathian 
khân biakbûk sàk dân tûr chìpchiar taka A sawi kha tìhpàlh thíl a ni lo. Amah ngêiin engkim A 
ruâhmàn lâwk dîmdiâm a, a hmanruâ tûrte pawh A thlang lâwk diâm a, A vìl zúi zêl bâkah, sak 
zàwh a nìh pawhin mal A sâwmsak lehzêl a ni.  

Pathian chu A hmíng pû leh Amah zuia ìnchhâlte chungah hian chutiang tak chuan A la 
dùhtui zêl a ngem le? 1 Petera 2:9 thû hi chîk deuh zâwkin ngàihtuah vang vang la, khawvêl 
hnêna A thúhretûte ni tûra kòhna a ni. Pathian mîte chu thlàn, lal hnam, mi bîk an ni a, mahse 
hêng mîte hi hmêl\hâ leh mi tlâwntlâi \hâ an ni kher lo. Annî chu “thím atâ chhuak a, A êng mak 
taka lût tûra kòtu fàknate chu puâng chhuak tûr” an ni zâwk. 

Heta ‘fàknate’ tìh hi ‘chùngnùnnate’ emaw ‘\hàtfamkìmnate’ emaw sawina niin, chutiang 
nìhna chu thíltìhin a lang chhuak reng \hîn a ni. A sawi tak pawh chu Pathian nungchang ropui, 
hmangaihna thûk leh misualte chhandam nâna khawngaihna kawng A hàwnsak (Exod. 34:6, 7) 
chu a ni bawk. Pathian chuan kòhhran hi A ta puâl anga énin, member-te pawh chu A nungchang 
dùhawm tak puangchhuaktu, mi zawng zawng chunga A \hátna leh zàhngaihna lantîrtu ni tûrin A 
dùh a ni.  
 
Ngàihtuàh Tèh:  Thlàlêra  biakbûk an sàk mâwina leh Pathian mîte ìncheimâwina ìnánna leh 
danglam deuhnate chu khâikhín la. Pathian chu A hmâa rawngbâwltû tûr puithiamte ìnbél tûr 
thàwmhnàw \hùidânah khân A dùhtui hlê mai a nìh kha. Tûnlai hian kan thàwmhnàw ìnbél 
chungchângah hian Pathian chu A la dùhtui tho a ngem le? Engtín nge Pathian dùh ang mâwina 
leh Bible-in ‘in nìh ang ang khân lo kal rawh u’ a tìh ang hi engtia sawi rem tûr nge ni ang?  
 
III. Hlâ A Nì Lék Lo (1 Chronicles 23:5; 2 Chronicles 5; 29:25.)  

Chìbaibûkna hi Bible thúpui ber a ni. Indona ropui thúpui ber pawh mìhringte hian tùnge 
chìbai bûk tûra kan thlàn tìh a ni ber. Bible-a Juda Lalte (Chronicles) bu khatna leh hnìhna hian 
Pathianin rìmâwi A ngáinàtzia hi an sawi chiâng ber mai âwm e. 

Tûnkâr chhûng hian 2 Samuela 23:1, 2 leh 2 Chronicles 29:25 a\angin Pathianin Davida chu 
rìmâwi A thlàntîr tìh kan hria a ni. Chû chu engang taka zàhawm nge ni? Amah chìbai an bûk 
thèih nân leh, an zìnga A chên thèih nân, Pathianin hnam púm pui chhanchhuak lo ni ta se, 
(Exod. 25:8), engah tèhlúl nge chìbaibûkna chungchângah chuan fîmkhúr leh dùhtui tak A nìh 
lòh ang ni? Solomona tempul sak hlán a nìh pawhin, hlánna thíl vêlah khân Pathian chuan ropui 
leh mak takin A rawn chhâng a nìh kha. Thúthlùnna Bâwm a lo thlèn pawh khân, “Tâwtáwrâwt 
pûte leh zâipâwlte chu LALPA fàkna hlâ sâ a, A hnêna lâwmthu sawina hlâ sà tûr an ni. 
Tâwtáwrăwt te, dârbenthék te, leh thíl rì thei dangte nên zaipâwl chuan LALPA fàkna hlâ, ‘LALPA 
chu fàk rawh u, A \hà sî a. Kùmkhuâin min láinàt reng a ni’ tìh an sa ta tuâr tuâr a. LALPÂ in 
Tempul chhûngah chuan chhûm a khàt tâ a. LALPÂ ropuina chhûm chu Tempul chhûnga a khàh 
tlát avângin puithiamte chuan rawng an bâwl thei lo,” (2 Chron. 5:13, 14, NIV). Hetiang ang chî 
hian awmze thár neiin ‘Amah chu fak tûrin’ phûrna min pè \hîn a ni lâwm ni? 

 



Ngàihtuàh Tèh:  Chìbaibûknaa rìmâwi tùm hi tûnlai kòhhran chhûnga ìnhnialna tichhuak nasa 
ber chu a ni zui ta zêl a. Bible-ah pawh rìmâwi a sawi viau lai hian, chìbaibûknaa ìnhmèh leh 
ìnhmèh lo tîa lo ngàihthèih lòh viau hi enge a chhán ni dâwn le? Tempul hlánnaa rìmâwi tùmte 
khân Pathian awmpuina chu a hîp chu a ni lâwm nî?  
 
RÀHBÍ  3-NA—Nùna Bél  
ZÌRTÎRTÛTE PUÂL:  Mahnî dìnhmùn ìnénna tûr mimal taka chhân chî zàwhnate hi chhâng 
tûrin in pâwlte chu fùih la. An chhânna sawi chhuak châk an awm pawhin hún siamsak ni 
se.  
 
Ngàihtuàh Tûr Zàwhnate:  
�Pathian mâwina hi tùmnei rân, awmzè nei tak leh min châwisângtu a ni \hîn. Mìhríngte hi 
Pathian anga siam kan nìh sî chuan, engati nge kan hmêl landân hi kan éngto tèhchiam \hín? 
Hetiang kawnga rílrù nuâm zân lova kan àwm chhán hi Pathian thûa chuâng lêm lo, khawvêlin 
mâwina a sawi dân vêl vâng hi a ni ber zâwk lo maw?  
�Sâm 139 chhiar la. Engati nge Davida khân thílsiam tûra Pathian fínna hi màk a tìh êm êm? 
Mìhríngte A siam kawnga Pathian thèmthiamzia ngàihtuahin, engtín nge kan taksate ùlùk zâwka 
enkawltûah kan \àn theih ang?  
�Níngâní zìrlai chuan, Pathian chuan Amah ánna neia min siamthàrleh hi A túm hlê tìh a sawi a. 
Kan nùna chutiang lo thlèn famkìmna tûr dâltu ber chu enge ni? Chutiang atân chuan Thlarau 
Thianghlím hi engang taka \angkai nge ni \hîn? 
 
Nùnpui Atâna Zàwhnate:  
�Tûnkâr zìrlai hian Pathian mìn chhèr mâwina hi tàwrh hrèhawm takte pawh a ni thei tìh chiang 
takin a sawi a. Nangmâ nùnzia englai tak kha nge Pathianin han cheimâwi deuh se i dùh? Chû 
chu A hnênah i thlén tàwh em?  
�Engtín nge midangten anmahnîa mâwina awm hmùthiam tûra i \anpui thèih ang? Anmahni 
\héuha hlùtna an nèih chu engtín nge Bible a\angin i kàwhhmùh thèih ang le?  
 
Thúhrétu Nìhna Atân:  
�Ellen G. White chuan tihian a ziak, “Isua’n zìrtîrte A kòhna chhán chu, A hnêna an hriat leh an 
hmùhte puang dàrh tûra tìrh chhuah tûrin a ni. An hnêna thàwh tûr pêk hi, Krista hnêna hnà pêk 
tìh lòhah chuan, mìhríngte hnêna hnà pêk azawnga pawimawh ber a ni a, khawvêl chhandam 
nâna Pathan thàwhpuitûte an ni dâwn a ni.”—Chatuan Nghahfâk, p. 271. Mìhríng tlù tâte hnêna 
chutiang màwhphùrhna sâng leh ropui Pathianin min pêkna a\ang chuan, eng mâwina tak nge i 
hmùh? Hei hian keimahnîa Pathianin thíl A hmùh chungchâng enge min hrìlh?  
�Bible chhûng khawilai thû hi nge mâwi i han tìh deuh ber le? Chutianga mâwi i tìh deuh bîk 
pahnìh khat chu thlang chhuak la, ringtu ni kher lo i \hian tûte emaw hnênah hrìlh vê ang che. 
Nangmâ nùna i sâwtpui leh awmzia a nèih dânte pawh hrìlh ngêi bawk ang che.  
 
RÀHBÍ 4-NA  
ZÌRTÎRTÛTE PUÂL: John Keat-a thúsawi lâr tak hi chhiarin, an hnênah ziakna tûr 
hmanruâte sém la. Hêng zawhnate hi chhâng tûrin sâwm ang che: Lei leh vânah pawh 
‘thútak’ âia thíl mâwi enge awm chuâng? In pâwlten an chhân zàwh vêleh, a hnuaia mî chi 
hrang hrang târlante ang tâna awmzia a nèih thèih dân tûr chu chîk takin ngàìhtuah ang 
che u.  
 

Tûnkâr zìrlai thuhmahruai lamah khân John Keat-a’n mâwina chungchâng hlathú mâwi taka 
a sawi chu târlan a ni a. “ ‘Mawina hi thutak a ni a, thutak hi a mawi bawk a ni’ tìh zawng hi (a 



ni mai a, chû chu i hriat chuan) Khawvêla hriat i mamawh zawng chu, i hré vék tawh tìhna a 
ni.”—Ode on a Grecian Urn.  

Johana 14:6-ah, Isua’n thíl hrang hrang zîngah, Amah chu Thútàk a ni tìh a ìnpuâng a. Chû 
chu i man em? Thútàk chu Mìmal a nìh chu. Chû âia thíl mâwi leh dùhawm zâwk, Isua hriat âia 
pawimawh zâwk eng dang nge awm thei chuâng ang ni? Engtín nge Isuaa thútàk awm chuan 
hêng a hnuaia mi chì hrang hrangte hi a tìhfín, tìhdanglam, \hàntîr thèih ang le?  
1.  Hnùchhàmte  
2.  Politician-te  
3.  |halai rualte  
4.  Sìpai leh an hotù lalte  
5.  Hausâte  
6.  Bàwrhsâwm thí mai tûrte  
7.  Kawppui neite  
8.  Nû leh pâte  
9.  Pastor-te  
10. Dânhre mi (ukilte)  
 
ZÌRLAI-12—Zìrlai Kàihtâwi—March 23, 2012       
Châng Thlàn:  Jeremia 31:3.  
Zírlaite Tân:  
Hriat Tûr:  Pathianin keimahnî nêna ìnlaichînna min nèihpui A dùh ang entîrna tûr, Bible 

thàwnthûa mìpa leh hmeichhè ìnhmangaih (ngàihzâwn) leh ìnnêlzia thàwnthûte énnáwn.  
Vèi Tûr:  Innèihnaa ìnkûngkàihna thûk leh ríl kan nei anga Pathianin ìnlaichînna thûk mìn 

nèihpui A dùhzia hriatna nèih.  
Tìh Tûr:  Inkáwmnêl leh ìnngàihzâwn kawnga âwm leh mâwi tâwk nèih thiâm.  
Thúpui |hèn:   
 I.  Hriat Tûr:  Inhmangaihna Châwisâng Pathian 

A.  Bible thàwnthû engte hian nge Pathianin ìnngàihzâwn hmangaihna leh ìnnèihna A 
châwisân lam thû târlang? 

B.  Engtín nge Pathianin ìnhmangaìhna kawng dàpa A bèih hmâwrbâwkna leh, A mîte nêna 
thlarau lama ìnnêl taka àwmpui A dùh thû chu A sawi?  

II. Vèi Tûr:  Hmangaihna Huân  
A.  Engtín nge Solomona Hlâ hian ìnnèihna hrìsêl ang chîa taksa leh rílrû chéna hlìmna leh 

ìnkáwm hlìmna thû a sawi?  
B.  Engtín nge chutiang taka thûka ìnkawm nêlna ang chu Pathianin min nèihpui A dùh \hín?  
C.  Engtín nge kàwppui nei lote hian ìnnêl taka ìnkáwm hlìm an châkna chu an tìhpuitlín vê 

ang?  
III. Tìh Tûr:  Inkawmnêlna |háng Zêl  

A.  Rílrû leh taksa lam pawha ìnkawm nêlna ang chî chu, eng rílrû leh thíltìh ang chîten nge 
châwm deuh ang?  

B.  Innêl taka ìnkawmna hrìlsêl atâna a zàwn àwlna chu eng thílte nge ni ang? Inkawmnêlna 
tìhkhaw lòh theihna chu engte nge ni a, engtín nge chutiang harsàtna làkah chuan kan 
ìnvên theih ang?  

KHÃIKHÂWMNA:  Eden Huâna ìnneihna hmasa ber a\anga Thúpuan-a Berâmno nùpui nèihna 
ìnkârah hian thàwnthú dang a ìnzèp \éuh mai a, Bible hian ìnlaichînna hrìsêla ìnngàihzâwnna, 
hmangaihna leh ìnnêl taka ìnkawm thianghlìmna leh mâwina a târlang a ni.  
 

Inzìrtîrna Kàlphúng 
RÀHBÍ 1-NA—Chàwhphûr  



Thlarau |hànna Atâna Thú Bùlpui:  Pathian chuan mìhríngte hi mimal bîk nìhna nei, nasa 
taka hmangaihna pe chhuak leh dawng theiin A siam a ni.  
 
ZÌRTÎRTÛTE PUÂL:  Hê zìrlai hi nùpui-pasal kâra ìnhmangaihna chungchâng zìrlai a nìh 
ber avângin, nûlâ-tlangvâl, zawnglai, nûpa ìn\hen, ìnkàwpkâi \ha lo zîngah chuan \awng 
fîmkhùr zual a ngai deuh ang. Hmangaihna hi ìnlaichînna hrìsêla thíl pawimawh tak a ni 
tìh sawiin, kilkhâwr tak thlenga sawi kher a \ûl lovang. Bul\an dân tûr kawng hnìh chu a 
hnuaiah hian a awm e:  
 
Hàwn Nân 1: In pâwlte chu, thumal khat léka ìnlaichînna hrìsêl leh nghèt sawi tûrin sâwm la. 
Chutiang an \awngkam hmàn apiang chu, midangte pawhin an hmùh thèih nân, board-ah lo ziak 
zêl ang che. Chutiang an sawite hmang chuan zìrlai bul i \an zúi dâwn nia:  Heta târlan 
ìnlaichînna \ha chî ang zawng zawngte hi, tû emaw nêna ìn ìnkûngkàihnaa bél thei tûr angin han 
ngaihruat chhín teh u. Chutiang taka ìnlaichînna dùhawm chu engmahin a tìkhaw lòh mai theih 
lòh nân a châr nghèhna hman ni lehnghâl phei se a va \hà dâwn êm! Lungâwina kìm, dìnhmùn 
dùhawm ber in chên dâwn tìhna a ni. 
 
Hàwn Nân 2:  Bible-a chuâng ìnlaichînna \hâ leh hrìsêl zè hrang hrangte târlang tûrin in pâwlte 
chu sâwm la:  Abrahama leh Sari; Paula leh Timothea, Naomi leh Ruthi, Jakoba leh Rakeli leh 
mi dang dang a\angte pawh khân. Chutiang ìnlaichînna hrìsêlin nùn a châwm bèlhchhàh dân chu 
sawiho teh u.  
 
RÀHBÍ  2-NA—Dàpchhuàh 
ZÌRTÎRTÛTE PUÂL: Nùn hi ìnlaichînna bâwrkhâwm, hàwihhâwm leh dàwhthèihna mai 
bâka chêt tlânna a ni. Inpuibâwm leh ìnkâwm hlím tlâng tûra ìnlaichînna siamna a ni 
bawk. Pathian chuan mìn hmangaih anga, eng emaw chén hmangaih thei tûrin mìhringte 
hi min siam a. Pathian hmangaihna ang chî hi nùnpui dân kan zìrin, Pathian kòhhran leh 
keinî pawh kan ìntihàusa tlâng \hîn a ni.  
 

ZÌR ZÂUNA 
I.  Hmangaih Tûra Siam (Genesis 1:27.)  

Thílsiam zawng zawng—thlâi leh nungchâ te, nungchâte leh mìhríng, mìhríng leh mìhríng—
hi eng emawti zâwng tal chuan ìnríng tawn, màwhphúr tawn leh ìnchâwm tàwn \héuh kan ni. 
Thílsiam zàwh nî khân, mìhríng: mipa leh hmeichhia A siam khân ìnríntawnna bâk kal hlékin: 
ìnang, danglamna nei sî an ni a; thílsiam dangten an phùhrûksak thei lòh, mi pahnìh ìnphùhrù 
(ìntifamkim) tawn tûrin A siam ta a. Mìpa leh hmeichhè ìnhmangaihna kha Pathianin anmahnî A 
hmangaihna ang tho a ni a. Adama leh Evi-te khân an ìnlaichînna chu an châwm leh zàhthiam 
phawt chuan a \hangin, a puitling chho zêl dâwn a ni. An pahnìh khân ìnngàihsak a, ìntiphuisui 
tawn tûr an ni.  

Mìhríngte ìnlaichînnaah hian hmangaihna hi a laipui ber a ni a, sual lo lùh hnû pawh khân 
mìhríng thìnlungah chuan a la châm reng tho a ni. Hmangaihna chuan Adama leh Evi-te rual 
khân Eden Huân chu a chhuahsan vê tho va, khata chín kha chu mìhríngten an tìhchhiat dêr lòh 
nân mìhríngte hi a vawng zúi zêl a. Khawvêlah chuan sualna chu sosâng nasa hlê mah se, nùn 
ngaihlú tûr khàwp \hàtna hi a la awm zúi zêl \hîn a ni.  

Inrínchhán tlânna, bàwrhsâwm laia ìnpùihbáwmna, ìnkhawngaih leh ìnlainàtna—hêng ang 
zawng zawng hi hmangaihna târlanna niin, mìhríngte kârah chauh nì lovin, Pathian leh mìhring 
kârah pawh a ni tho bawk. Pathian chuan mìhríng hi Amah angin A siam a—Amah anga awm 
leh khawsa tûrin a ni. Mìhríngte an lo sual tâk khân, Pathianin Amah an ánna chu A hlìhsak mai 



bîk chuang lo. An thìnlunga hmangaihna awmtîr zui zêl bâka mìhringte chunga hmangaihna 
lantîr lehchuan ngaihna dang vak a awm dâwn em ni?  
 
Ngàihtuàh Tèh:  Setana pawhin kan nùna hmangaihna pawimawhzia hi chu a hre hlê mai a. 
Chuvang tak chuan hmangaihnaa ìnlaichînna tìchhè tûra beiin, mahnî-hmasialna a châwivâwng 
tlat \hîn. Hmangaihna dawng chiah lova i ìnhriat laia hmangaihna lantîr tûra thíl i hnèh hmasak 
tûr chu eng thílte nge ni ang? Engati nge hmangaihna hi hriatna mai ni lo, nùn tluânghrui a ni 
zâwk tìh hriatthiam hi a pawimawh?  
 
II. Hmangaih Tûra Kòh (Genesis 2:23.) 

Nùn hi ìnlaichînna leh ìnzáwmna hrui chu a ni takméuh mai—nang leh i kàwppui kârah te, 
fâte nêna ìnkârah te, nû leh pâte kârah te, Pathian leh kan hnâ te, kan \hian te leh ran duat kârah 
pawh a ni vêl vék mai. In ìnlaichînna chu a hrìsêl leh chàk póh leh, i nùnah lungâwina i hmù nasa 
tìng mai dâwn a ni.  

Hmangaihna hi, ìnang vék lêm lo mah se, nùn hlìmna hnùkpui chu a ni tho mai. Isua pawh 
khân hei hi uar takin, “ ‘LALPA i Pathian chu i thìnlung zawng zawngin, i thlarau zawng 
zawngin, i rílrû zawng zawngin i hmangaih tûr a ni. Hei hi thúpêk hmasa ber leh ropui ber a ni. 
A pahnìhna chu chutiang thovin, ‘I vêngte chu nangmah i ìnhmangaih angin i hmangaih tûr a ni,’ 
tiin A sawi.” (Matthaia 22:37–39, NIV). Chû âia mâwlin Isua pawhin a sawi thei tawh chuâng 
lo. Inlaichînna \ha siam tûr leh neih zúi zêl tûrin Kristian tìnte chuan an ngai pawimawh tûr a ni.  
 
Ngàihtuàh Tèh:  Pathianin Adama a siam hmasa a, kàwppui a mamawh a ni tìh A hmùhin, Evi 
kha A siam nghâl a. Khatiang taka Pathian Engkimhria khân engvânga siam rual nghâl lo nge a 
nìh ni ang le? Adama siam zét hnûa Evi han siam leh khân an hmangaihna a puitling zâwk dâwn 
em ni ang? Chutiang ni ta se, engtín nge?  
 
III. Dùhtaka Thlàn (Isaia 62:5.)  

Johana hnêna A ruâhmànna hrìlh a, A kòhhran tâna A dùhsakna thíl ruâhmàn A sawi khân, 
Pathian chuan ìnnèihna \ha chungchuâng ngàihruatna hmangin, Amah leh A mîte ìnlaichînna 
nèihpui A dùh ang chu a sawi a. Keini mihríngte chuan hmangaih nìh kan dùh a, hmangaih tûr 
kan dùh bawk tìh min hria a, chuvângin hetiang ngaihruatna hmánga thíl sawi hi thíl âwm tak, 
Pathian mîzia kan ngàihhlùt thiam theihna tûr a ni bawk.  

La pawimawh zâwk cheu chu, Pathianin ngaihruatna A la hmang zui ta zêl hi a ni. Hún 
emaw chén ìnnèih hnûa nûpa kâra hmangaihna lo dâi déuh ang hi nì lovin, tlangvâlin nùpui a nei 
tûr ang deuh hian mìn hmangaih a ni tìh a sawi a. Hetiang hún lai hi chuan hmangaihna a sângin, 
ìntihlìm áwlsam lai leh, ìnngàihdam nuâm tìh lai, tìhsual pàlhte pawh ìnngàihzàmsak awlsam lai 
a ni \hîn. Pathian chuan ìnnei thárten hlím taka hún an hmang anga nî tìn, engìk lai pawha min 
hmanpui reng hi A dùh a ni. Indàwh hrâmna emaw, ìnremsiamna emaw, hlâwkpui tawnna tûra 
thàwh dúnna ang chî ni lovin, ìnnêl leh ìnpawh, ìnngàihsak leh ìnhmangaih tak chunga 
ìnlaichînna ang chî a ni zâwk. Pathian chuan hmangaih taka ìnlaichînna hi siam\hat leh A dùh a. 
Ani chuan min hmangaih reng tawh a, zawhna awm chu:  Keini hian kan hmangaih lêt vê dâwn 
lâwm ni?  

 
Ngàihtuàh Tèh:  Tûnkâr zìrlaiah hian keini hi hmangaih tûra siamte kan ni a, hmangaih tûra kòh 
leh dùhtaka thlàn kan ni tìh kan zír a ni. Engtín nge Pathian hmangaihna chu in chhûngkuaa \hà 
zâwka i lanchhuahtîr ang? Thàwhpuite chungah? Kòhhran chhûng lamah te?  
�Pathian chuan kòhhran hi ‘A mo’ tiin a sawi a. Kan Pathian kan hmangaihna leh chutiang 
\hahnemngaihna ang chî kan nèih thèih dân tûr kawng chu engte nge ni?  
 



RÀHBÍ  3-NA—Nùna Bél  
ZÌRTÎRTÛTE PUÂL:  Bible-a ìnlaichînna leh hmalâk dân tûr ang chîte kha hmùchhuak tûrin 
in pâwlte chu fùih nân hmang la. Pâwl hrang hrangah \hen hlawm la, a hnuaia Bible châng 
hi chanpual tûrin i pe \heuh dâwn nia. Lo kal khâwm lehin, an thíl hmùhchhuahte chu in 
sawiho dâwn nia. 
 
A.  Adama’n Evi a’n hmùh pháta a rílrû a sawina kha (Gen. 2:18–25), sual la hre lo, Siamtu 
Pathian nìhna târlangtu a la nìh lai a ni. Rílrû thianghlím, mahnî-hmasialna la nei lo khân, Evi 
nêna an ìnhmùh khân thíl \ha lam chu a sawi chhuak ta nghâl phawng mai. Kan ìnlaichînnate 
tìh\hat a, kan lo ìnhnàih zâwk thèih nân eng zirlaite nge hêng châng a\angte hian kan zìr chhuah 
thèih ang? Engtín nge Isua nêna thûk zâwka ìnlaichînna nèihnain mimal taka kan ìnlaichînnate a 
tìh\hàt sáwt \hín?  
 
B.  Matthaia 26:6–13. Hei hi thílthléng pakhat, âwm leh mâwi pawh thlù lútùk lo chunga 
hmangaihna lantîrna thíltìh Isua’n A pàwmpuina a ni. Khata Isuâ chêtdân sawifiahna chu 
engtiang nge ni thei ang? Engang chî dìnhmùn angahte nge ìnsêngso nasa deuha hmangaihna 
lantîr hi thíl tìh âwm a nìh thèih ang?  
 
RÀHBÍ 4-NA  
ZÌRTÎRTÛTE PUÂL: Hei hi chu tûnkâr zìrlai a\anga kan thíl zìr chhuahte member-ten ataka 
an nùnpui thèih dân tûr kawng ìndàppuina atâna tìh a ni. 
 
Tìhtûr:  Kòhhran huâng chhûnga mìmal tìnte ìnlaichînna tìhchàk dân tûr sawi tûrin member-te 
sâwm la. Hetah hian entîrna tlêm chu pêk a ni:  
A.  Zân program neih nî/hún tûr ruat. Nûpa tuakten hún hlìmawm tak an hman thèih nân an fâte 
lo áwm/kilkâwisak tûr remruat lâwk diâm ni se.  
B.  Kàwppui nei lote tân ìntìhhlìmna. Kòhhran ìnàwpna chhûngah committee dínin, chû chuan 
mûmal takin program ruâhmàn \hîn se.  
C.  Pa/Fapa leh Nû/Fànû ìntàwhkhâwmna hún. Chhûngkaw ìnlaichînna tìh\ha zui zêl tûra ìnfùih 
dân kawngte hmùhchhuah bèlh zêl.  
 
ZÌRLAI-13—Zìrlai Kàihtâwi—March 31, 2012       
Châng Thlàn:  Thupuan 22:12.  
Zírlaite Tân:  
Hriat Tûr:  Isuâ lo kal lehna tûr beiseina leh Bible thútiâmte thú tlângpui zam.  
Vèi Tûr:  Isuâ lo kal lehna hnàihzia leh nghàhhlèlhawmzia nùnpui. 
Tìh Tûr:  A lo kal lehna phûr taka nghàh a, thlèn hmâtîr.  
Thúpui |hèn:   
 I.  Hriat Tûr:  Lo Kal Leh Dâwn  

A.  Engati nge Isua chu a tak, hmùhthèih ngêia lo kal tûra kan rín?  
B.  Engtia rei nge Isuâ lo kal lehna tûr hi kan lo nghàh tâk? Engati nge lo thléng thuai tawh 

tûr kan rín?  
C.  Kristâ thìhna leh A lo kal lehna ìnzawmna chu engte nge ni a, engati nge chutiang 

ìnzawmnate chu tûnlai Kristiante tân hian a pawimawh viau?  
II. Vèi Tûr:  Lo Kal Thuai Dâwn  

A.  Tìhkhawtlâi deuh anga a lán lai pawh hian, engati neg Kristâ lo kal leh thuaina tûr hi 
rílrûa hriatna nei reng chunga nùn a pawimawh?  

B.  Kristâ lo kal leh thuaina tûr hian engang rílrù sûkthlêkte nge min pùttîr?  
III. Tìh Tûr:  Thlèn Hmàtîrin  



A.  Kristâ lo kîr lehna tûr kan nghàh mêk lai hian, eng thíl ang chîte nge tìh pawimawh ang?  
B.  Kristâ lo kal lehna tûr, tìhkhawtlài rìh ang tak, kan nghàh mêk lai hian engang rílrù 

pùthmang làkah ngê kan ìnvên ngai?  
KHÃIKHÂWMNA:  Tlûkna a\ang tawh khân, rêldìkna, tìhthianghlìmna, sual chìnfelna thlèntîr tûra 
Pathian lo chêt hún hi leia chêngte chuan an thlîr reng tawh \hîn a. Krista pawhin chûng 
thútiâmte chu A sawinawn leh bawk a, A lo kal leh thuai tawh ang tìh kan ríng. Tìhkhawtlâi rìh 
chu a ang viau nâin, kan ngàihven a, A lo kal lehna hún atân kan lo ìnpèih diâm a ngai a ni.  
 

Inzìrtîrna Kàlphúng 
RÀHBÍ 1-NA—Chàwhphûr  
Thlarau |hànna Atâna Thú Bùlpui:  Seventh-day Adventist Kristiante kan ni a, Isuâ lo kal 
lehna tûr ngàihvèn leh, thúpui taka kan nèih reng hi a pawimawh a. Kùm eng emawti chhûng hê 
hún lo thleng tûr kan nghàh chhûng hian, lo ìnthlàhdàh leh lo nghàhhlèlh lòh deuh mai hi a áwl 
hlê a ni.  
 
ZÌRTÎRTÛTE PUÂL: Hê zìrlai hi Kristâ lo kal leh beiseina tìhthàrna tûr niin—chû beiseina 
chu Seventh-day Adventist-te chuan a hùho leh mìmal tak pawhin kan puâng chhuak mêk 
a ni.  
 

Keinî mìhríng, rei lo té dám leh, Pathian tâna hún a danglam dân tûr hi ngàihtuah teh. Pathian 
ngàihtuah dân ang chuan kan ngàihtuah vê thei méuh dâwn em ni. Keinî chu kan ngàihtuahnate 
hi a tawng chham êm êm a ni. Engtín nge kan hriatna tlêmzia hréthiam chunga Kristâ lo kal 
lehna tûr chu chhèl taka kan nghàh fàn fán thèih dân tûr ni ang?  
 
RÀHBÍ  2-NA—Dàpchhuàh 
ZÌRTÎRTÛTE PUÂL: Helai thû hi, Isuâ lo kal lehna beisei taka nghâktû keini hian enge kan 
tùm tak chu tìh kan ìnénfiàhna tûr a ni a. Chutah chuan eng thílte nge kan ngàih 
pawimawh a, eng rílrù pú chungin nge tìh leh, enge kan màwhphùrhna tìhte kan thlûr zúi 
deuh bîk ang.  
 

Kan hmalam hún kan sawilâwk theih lòh emaw, kan thúnùn thèih lòh emaw vângte hian 
beidáwnna a lo chhuak \hîn a. Keini Seventh-day Adventist-te hi chu, Isuâ lo kal lehna tûr 
chhuân eng emawti chhûng lo nghâk tawh kan ni a. Kan lo nghàh chhûnga lo thleng ngêi tûr 
beidáwnna ang chî hi engtín nge kan chìnfel tâk ang?  
 

ZÌR ZÂUNA 
I.  Amân A Sawi Avângin (Johana 14:1–4.)  

Thíl eng emawte hún rei tak i lo nghàh chângin, rilrûa lo ngàihtuah reng chu a harsa \hîn. Lo 
nghàh chhûngin thíl eng emaw \ûl riâu dangte lo awmin, lo ngàihtuah zâwkte a áwl hlê a. Eng 
emaw châng chuan lo nghàh chu a nìnawm rùm rúm thei bawk a, bânsan hialte pawh a ni thei. 
Isuâ lo kal lehna kan nghàh mêk pawh hi chutiang deuh tho chu a ni vê a: hún rei tak kan lo 
nghâk tâ a, damchhûng khawsàk ngàihtuah vêl nên, chuta beiseina nghàh mar pât a, lo hlìmpui 
reng chu a har deuh \hîn a ni. Kan lei damchhûng khawsakna vêlah hian kan lungâwiin, kan 
màwhphùrhna te, kan eizàwnna hnâ te, sumdâwnna te, zìrna leh thíl dang dangah kan ìnhambuai 
a. Kan rílrûte pawh chûngah ngáwt chuan kan hmang zo bawk a. Kòhhranin beiseina kan nèih 
vàwn nùn zêlna kawng \ha ber chu Amah Isuâ chanchin thúpui bera nèih hi a ni. A lo kal lehna 
leh, chatuan ina min hruaina tûr thútiâmte kan thìnlungah leh nùna tìhthàrleh fo \hín hi a 
pawimawh êm êm a ni. Amah ngêiin A lo kal leh tûr thû chu A sawi a, A lo kal leh ngêi ang. Lo 



ngàihhàih thèih pawh a ni lo va, lâk kàwih vêl tûr pawh a awm lo, “Ka lo kal leh ang,” A ti mai a 
ni. 

Zìrtîrten hêng thû hi an hria a, an ríng hmiáh mai. A lo kal lehna tûr thútiâm kha ríng lo lo ni 
ta se, Isuâ hnêna àwm tìh pawh chu ìntìhdèrna ang a ni mai dâwn a sîn! Isuâ lo kal lehna ríng lo 
lo ni ta se, engtín nge Isuâ hnà bul\án tawh kha an chhúnzawm tèhlúl ang ni? Isuâ thútiâm chu 
thúpui taka an nèihna avângin, hársàtnate sútlangin, thìhna híâl pawh an hmachhàwn ngam \hîn 
a. Chû thútiâm leh A thìhna hriatthiamna manthiamna tel lo chuan, eng beisei tûr nge kan nèih 
ang nî? 
  
Ngàihtuàh Tèh:  Isuâ lo kal lehna tûr hi awm lo ni ta ang se, Krista-ánna nei tûrin i bei zui zêl a 
ngem? Engvâng nge ni ang?  
 
�Keini Kristiante chu, Isuâ lo kal lehna kan rínna zârah beiseina danglam tak neiin, hún harsâ 
leh buaithlâk pawh kan hmachhàwn thei \hîn a ni. Chutiang hársàtna húna i rínna vânga i 
paltlang theih tâk hún hnúhnùng ber kha engtìk khân nge lo ni?  
 
II. Rínna Anga Núngin (Matthaia 28:16–20.)  

Isuâ lo kal lehna nghâktu kòhhran hian lo nghàh leh rín mai bâk thíl tìhtûr an nei a. Vawiin 
hian Isua chu lo kalin, ‘Enge i lo tìh mêk a?” tiin min zâwt dâwn ta se, “Chhèl takin ka lo nghâk 
reng che a ni,” ti ngáwtin chhâng dâwn ta ila, chû chu a tâwk lo vang. Kòhhran Pathian thú 
kalpui dân rín mai emaw, kan nûpa kâra rual taka nghâwngkàwl bàh dún mai emaw, khawvêl 
thlêmna chîm phâk lòha ìnthiârfihlîm mai emaw hi a tâwk lo. Isua chuan kòhhran thothâng \hâ 
leh phûr ni tûrin min kova. Kan zâ hian A zìrtîra \ang tûrin min ko \héuh. Chhandam kan nìhnaa 
chiâng lehzual tûrin kan bèih a ngai a, midangte chhandamna tûr pawh kan engtopui a ngai tel 
bawk.  

Seventh-day Adventist Kòhhran, a hmíng avâng leh a thúrín bùlpuite pawh hian, Chanchin 
|hà Thúpêk ropui (Matt. 28:18-20) phûr taka puângchhuak tûr a nìhzia a târlang a. Chû kòhhran 
member-te kan nìh sî chuan, chû thúpêk neitu chànchang kan ni ngêi tûr a ni. Isuâ lo kal lehna 
tûr kan nùnpui leh chhân lêt dân tak mai hi Seventh-day Adventist Kristian kan nìhna lantîrtu ber 
pakhat chu a ni.  

Kristian kòhhran hún hmasa lama zìrtîrte kha kan tân entawn tûr an ni. Isuâ lo kal leh 
beiseina chu anmahnî tiphûrtu niin, pâwnlam rawngbâwlna leh thúhretu nìhna chu thúpui berah 
an nei a. Chuta tân chuan ìnpúmpêkin, an súm leh pai hausakna zawng zawng pawh an hlân fai 
vék a, midangte pawhin chutiangin an rawn zâwmin, an ti vê zêl bawk a. Kòhhran hmasa húna 
an hnà ruâhmàn dân chu mâwlmang tak niin, an chêt chhuah dân pawh chutiang tho chu a ni. 
Khatiang taka \hàhnemngai leh ìnpê kha ni ta lo se, kòhhran kha a hlàwhchham ngêi ang. An thíl 
sawi leh tìh engkìm mai kha Isua lo kîr lehna tûr beiseina an nèih lam thû hlîr a ni \hîn.  
 
Ngàihtuàh Tèh:  Isua’n A lo la kàl hún A tìhkhàw tlâi chhán hi enge ni a i rín? Chû zàwhna chu 
ìnzawh âwm lòh tak a ni zâwk em?  
 
�Kùm 1844-a Beidáwnna Rûnpui a\anga zìrlai kan zìr chhuàh thèih tûr \henkhat chu engte nge 
ni ang le?  
�Kristâ lo kîr lehna tûr \hú chunga lo nghàh veng véng hi a tâwk lo. Tâwpna hún atân mahni 
kan lo ìnbuatsàih tûr a ni a—kan lo ìnpèih diâmin, kan ngàihvèn réng tûr a ni. Isuâ lo kal lehna 
tûr atâna mahnî i lo ìnbuatsàih theih dân tûr kawng \henkhat chu engte nge ni?  
�Chanchin \hâ la hre ngai lo angah ìnchán la. Chutah Pathianin A hmangaih che tìh i’n hre ta 
hláuh mai a. I tâna thí tûrin A Fapa A rawn tîr a, chûbâkah, chatuan nùnna pe tûr chein A lo kîr 
leh dâwn lehnghâl! Chutiang chanchin lâwmawm dawng angah chuan ìnchàn chhín rawh le. 



Engtín nge Isuâ lo kal lehna tûr hi chutianga thú thárlâm leh \hàhnem ngaihpuiawm a nìhna hi 
kan vawn nùn zêl theih ang?  
 
RÀHBÍ  3-NA—Nùna Bél  
ZÌRTÎRTÛTE PUÂL: Helai thû hi member tìnten Isuâ lo kal lehna tûr an nghàh chhûngin 
engtín nge an lo khawsàk ang tìh hriattîrna tûr a ni. Hei hi hê leia Isuâ nùn dân énlêtna 
hmangin tìh ni se. Leia A awm laia Isuâ khawsàk dân kha chîk taka ngàihtuah tlângin, 
member-te chuan nùn \angkai leh dùhawm zâwka nun dân tûr kawngte an hriat theih nân 
\anpui ang che. 
 
Isuâ Nùn En Rawh.  Chanchin |hà bù lîte hian thlîr dân kawng lîin Isuâ chanchin an sawi a, a 
khawi pawh chu zìr nân hmáng ula a pawi chuâng lovang a, Ani kha a dam rei lova, mihring dam 
chhûng hún hmún thúma hmún khat ang vêl chauh a ni. A rawngbâwl chhûng pawh kùm 3A âwrh 
a ni mai a, keinî rawngbâwl hún tlângpui âiin a tâwi zâwk fê bawk. Chutichung chuan, kùm tlêm 
tê rawng A bâwlna chuan khawvêl kùm sânghnìh chhûng hian hû a nei thúi hlê a nìh hi. Mi tìnin 
tel an châk vê \héuhna tûr ang nùn nèih dân tûr kawng tluângtlam tak chu han ngàihtuah dâwn 
chhín teh rêng. Bul\an nân a heta zàwhnate hi i hmang dâwn nia:  Seventh-day Adventist 
Kristian i nìhna anga tìhtûr damchhán i nèih chu enge ni? Chû thíl chu tipuitling tûrin engtín nge 
\àn i lâk mêk? Nangmâ nùnah beiseina hian eng dìnhmùn nge a luàh? I thíltùm leh ruâhmànte 
chu hlén chhuak tûrin mìmal taka thèihna leh mîzia dùhawm i nèìh chu engte nge ni?  
 
RÀHBÍ 4-NA  
ZÌRTÎRTÛTE PUÂL: Sabbath Sikul class ang, a hùhova han awmkâwmna ang chî-ahte hi 
chuan eng thúpui pawh hi han sawiho ilang, \hahnem han ngàih viau maite hi a áwl \hîn. 
Mahse a hnû kâr tam vák lovah chuan kan zuái leh déuh mai a. Màwhphùrhna leh \ûl 
nèuh nèuh dangte kan nei a, enge ngàih pawimawh ber tûr tìh pawh kan ngàihtuah leh ta 
méuh lo zúi a. Chutiang a nìh avâng tak chuan mì tìn hian min chàwkphûrtû tûr 
thíl/hmanruâ emaw, thíl mìn hriatchhuahtîr leh theitu tûr eng emaw tak kan mamawh \hîn 
a. Kawng dìk zàwh zêlna tûra min vawng tûr langthei/hmùhthèih thíl kan mamawh a ni.  
 
Tìhtûr:  Habakkuk 3:17, 18 chhiar la. Tichuan member-te chu mahnî ngàihdân sawina hún tlêm 
siamsak ang che. Chutah, thíl a kal fùh chiah lòh lai pawha kawng dìk an zàwh zêl thèihna tûra 
an sâwtpui thèih tûr, hmanráw \angkai ngàihtuah chhuak tûrin sâwm la. Fiàhna leh lungngaihna 
hnuaiah pawh rínawm taka an dìn zêl thèih nâna an sâwtpui tûr, Isuâ lo kal lehna leh chuta lo 
thleng tûr beiseina an nèihte sawi tûrin sâwm leh ang che.  
 


